
 

  



1 

 
 المقدمه

 "قدمیها جعلتني كاتباً" هكذا كتبَ بطل هذه الروایه في مقدمة روایته عندما وقع بصره
 على اقدام ابنة اخت رب العمل الذي یعمل به،ومن هنا امسك بقلمه واخذ یكتب في

  أول روایة له،ولذلك بدأ بجملة "قدمیها جعلتني كاتباً"
 وكتبَ أیضاً:كانت حیاتي محاطة بالیأس ملیئة بالحزن والكرب وكنت اتمنى أن یعجل
 االله بالیوم الذي اكون فیه محمولاً على الأعناق بدون النظر الى مقعدي في جنة الخلد

 أو في قاع جهنم،حتى رأیتُ الوشم الذي كان مرسوماً على كعبیها على هیئة ثعبان
 باللون الأسود ویتخلله دوائر فارغة لكي تظهر هذه الدوائر جمال المزیج بین اللون
 الأسود وبیاض لونها البراق،وهذا الأمر الذي جعلني أناجي ربي في ظلام اللیل ان

 یمد في عمري حتى انتهي من وصف هذا الثعبان دائرة تلو الأخرى وما أنا بمنتهي.
 
 

 تمهید
 

  التعرف على شخصیات الروایه
  

                           الصعید
                          ــــــــــــ

 
  عائلة العمده حامد المصري

 عبدالعزیز حامد المصري1.

 جابر حامد المصري2.

 حسان حامد المصري3.

 دعاء حامد المصري4.

 عفاف حامد المصري5.
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 أسرة عبدالعزیز حامد المصري؛وزوجته سهیر ذكریا المصري.
            أبناء عبدالعزیز

 رحیم عبدالعزیز حامد المصري(بطل الروایه)●

 شخصیته:شاب طموح...رجل جاد...یحب العمل...وهو من انصار مقولة كن عصامي
  ولیس عظامي

  موهبته:یعشق الكتابه
 وصفه:صاحب البشره السمراء.....طویل الشعر...صاحب العیون البني.....صاحب

 اللحیة الجمیله...طویل القامه مفتول العضالات…
 

 غاده عبدالعزیز حامد المصري●
  عماد عبدالعزیز حامد المصري●

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 أسرة جابر حامد المصري؛ وزوجته احلام

                       أبناء جابر
 یوسف جابر حامد المصري●
 حنان جابر حامد المصري●
 صالح جابر حامد المصري●

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 أسرة حسان حامد المصري؛وزوجته مروه

                     أبناء حسان
 یاسر حسان حامد المصري●
 منى حسان حامد المصري●

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
                             الأسكندریه

                            ـــــــــــــــــــ
 المهندسه دلال الشرقاوي شقیقة الحاج فاروق الشرقاوي

  رجل الاعمال عادل محمود طلیق المهندسه دلال الشرقاوي
                               أبنة عادل

 مریم عادل محمود (البطل الثاني في الروایه)●
 وصفها:صاحبة البشره البیضاء اللامعه… ذات الشعر الأسود الطویل...ذات العیون

 الزیتوني الساحره….الطول 175/الوزن73…..
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 الحاج فاروق الشرقاوي شقیق المهندسه دلال الشرقاوي
                    أبنة الحاج فاروق الشرقاوي

                   ـــــــــــــــــــــــــــــــــــــــــــ
 أسماء فاروق الشرقاوي●

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 أسرة طایع الضبع،وزوجته دعاء حامد المصري

                       أبناء طایع الضبع
                      ـــــــــــــــــــــــــــــ

 لوچین طایع الضبع●
 زینه طایع الضبع●
 خالد طایع الضبع●

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
                             الأصدقاء
                           ـــــــــــــــــ

 حسام:صدیق رحیم
 تامر:صدیق رحیم

 الدكتور عمر:صدیق رحیم
 

  لوچین طایع الضبع:صدیقة مریم عادل محمود
 ساره سامي:صدیقة مریم عادل محمود،وصدیقة لوچین طایع الضبع

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ
 ــــــــــــــــــــــــــــــــــــــــــــــــــــــ

 الفصل الأول
 إذا كانت البدایات وحدها جمیلة دعنا نبدأ مجددا،دعنا نبدأ مرار وتكرارا،دعنا لا

  ننتهى ابدا ، دعنا لا نتوسط ولا نتعمق

  ولانمل فننتهى ، دعنا نبدأ ثم ننسى اننا بدانا ونعید البدایه

 دعنا ننسى الى اللا نهایة .............

 كیف یكون للحب قدرة على صنع المعجزات في قلب كل إنسان احتواه الیأس وظلام
 الخوف من المستقبل ،ماكنت اصدق ان یأتي الحب بعاصفة تقتلع كل هذا من جزوره

 وهذا الذي حدث لرحیم المصري بعدما احتواه الخوف من ماضي بلا اهداف ومن
 مستقبل عقیم التفكیر ،حتى جاء الحب كأنه رسولا مرسل من السماء فاحول هذا

 الخوف الى عز الأمن وحول الخوف من مستقبل عقیم التفكیر الى كاتباً یفكر ویكتب
  كل خاطرة وهاهو الآن یكتب أسمه على اول روایة بعد عاصفة الحب

 خرج حسام ذات یوم من حجرته فاوجد رحیم جالساً على مكتبه یكتب فاتوقف مندهشاً
 ویحدث نفسه ویقول:ماذا یكتب.

 تعجب حسام من ذلك الأمر لأن هذه المره لیست اول مرة یجده یكتب ولكن فى هذا
 الیوم زاد الفضول عند حسام وهذا الأمر الذي جعله یسأله

 حسام:بتعمل ایه یارحیم یامصري...انت من یوم ما جیت الشركه….وانت تخلص
 شغل من هنا تمسك القلم من هنا وتفضل تكتب….قولى بتكتب ایه

  رحیم:بكتب روایه
 حسام:روایه مره واحده….واسمها ایه بقا الروایه دي

 رحیم:روفي
 حسام:روفي؟یعنى على اسم الشركه اللى احنا بنشتغل فیها

 رحیم:ایوه
  حسام:طب اشمعنا

 رحیم:عشان الثعبان ألتف على كعبیها
 حسام:ثعبان ایه؟مش فاهم حاجه

  رحیم:ماتوجعش دماغي بقا عایز أنام معانا شغل بكره
  حسام:غریبه اول مره هتنام بدري یعنى

 رحیم:عشان خلصت الروایه
 حسام:طب حیث كده روح نام انت وسبني اقرأ الروایه دي وشوف موضوع الثعبان

  اللى بتقول علیه ده
  رحیم:تمام یاصدیقي...بس خلى بالك من الثعبان

  حسام:ایه خایف علیا احسن یبخ سمه
  رحیم:لا ماتخفش ده سمه شافي

 حسام:یاجدع……...طب یلا عشان اشوف انت كاتب ایه
 رحیم:تصبح على خیر

 حسام:وانت من اهل الخیر
 (وأخذ حسام یقرأ ماكتبه رحیم في هذه الروایه)

  في یوم جدید تشرق فیه شمس الصعید على سرایا العمده حامد المصري

 (ام سعاد تضع الشاي على السفره)
 العمدة: یا ام سعاد

 ام سعاد: نعم یاجناب العمده
  العمده: روحي شیعي لرحیم بیه ینزل یفطر معانا
  ام سعاد: رحیم بیه طلع من بدري یاجناب العمده

  العمده: ماتعرفیش راح فین
  ام سعاد: هو طلع وقل.......... قاطع حدیثها دخول رحیم

  رحیم:صباح الخیر یا جدي
  العمده:صباح الهنا یا ولدى…. ایه اللي مطلعك بدري أكده

  رحیم:روحت الأرض أباشر علي الأنفار وعدیت علي المزرعه خلصت شویة شغل
 العمده:قلقتني علیك یاولدي

  رحیم:متخافش علیا یاجدى العمر واحد ورب واحد سیبها علي االله
 العمده:طیب یا ولدي ربنا یحمیك ویحرسك من العین

 رحیم یوجه حدیثه لیاسر:یاسر لما تخلص وكل شیعلي عشان نروح المزرعه نجیب
  العجول عشان مولد سیدى ابوالحجاج

  یاسر:حاضر یاود عمي
 العمده:خبر ایه عاد یا رحیم یا ولدي مش هتقعمز تفطر معانا

 رحیم:انا فطرت مع الرجاله في الغیط….. بعد اذنك یا جدي هروح اغیر خلاقاتي
  العمده:ربنا معاك یا ولدى ویحمیك من كل شر

 (رحیم یصعد السلم وعیون حنان تراقبه في صمت)
  العمده:عفاف یابنیتي

 عفاف:نعم یابا
  العمده:ماتنسیش یابنیتي ترني علي خیتك دعاء تخلیها تحضر معانا المولد

 عفاف:حاضر یابا
 

  أحلام بخبث تعقد حاجبیها وتحدث نفسها:وهي المشرحه ناقصه قتله
   ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  الأسكندریه في منزل طایع الضبع
 دعاء:زینه یا زینه انتى یا زفته

  زینه:ایه في ایه یا ماما مش شیفاني بسمع المسلسل
  دعاء:اختك اتأخرت اوى

  زینه:زمانها جایه دلوقتى
  دعاء:كل ده بتتفسح مع اصحابها

  زینه:ماما انا جعانة اوى
 دعاء:هو ده كل اللى هامك الاكل وبس عمرك ما تتحملى مسؤلیه انا مش عارفه

  هتتجوزى ازاى
 زینه:زى السكر في الشاي

 دعاء:ادى اللى بناخده منك الكلام البایخ انتى هتجبیلى شلل رباعى
 زینه:وانتى عندى احلى من صابر الرباعي…

  دعاء:یارب صبرني عل….قاطع حدیثها جرس الباب
  دعاء:زینه افتحي الباب

 زینه:حاضر
  زینه بهمس:اتأخرتى لیه دى ماما هتنفخك ادخلى یاختى ادخلى

  لوچین: مساء الخیر یا ماما
  دعاء:لیه التأخیر ده كله…. كل ده بتتفسحى

 زینه:اكید كانت بتتفسح في تركیا وانتى عارفه بأه یا ماما مافیش مواصلات من تركیا
  لسكندریه وكدا فا اكید  وصلها الغازى ارطغرول علي حصانه

  دعاء بغضب:اخرسي انتي
  زینه:حاضر هسكت خالص اهو...ایه ده مافیش حد طایقني في البیت ده اوف

 لوچین:یماما یا حببتي انتى مكبره الموضوع احنا وراجعین عدینا على المول عشان
 مریم وساره كانوا عایزین یشتروا هدوم وانا كمان اشتریت هدایا لجدو وخالتو والعیله

  كلها في الصعید
  دعاء:ولیه هدایا بقى هو انتى هتنزلى الصعید
  لوچین:مهو لسه ماكملتش كلامى یاست الكل

 دعاء:كملى یاختى
 لوچین:خالتو عفاف رنت علیا وكلمتني وقلتلى انها بترن علیكى والفون بتاعك مغلق

 وكلمتنى ابلغ حضرتك ان جدو عایزنا ننزل الصعید نحضر المولد بس یاستى دى كل
 الحكایه.

  دعاء:طیب...یلا بأه غیري هدومك عشان تاكلى معانا
 لوجین:مالیش نفس…..انا هدخل انام.

 



7 

 (في حجرة لوچین…..لوچین في وضعیة الجلوس على الفراش متكأه
 ظهرها…..ودائما لوجین في حاله من الشرود والتفكیر….وقاطع تفكیرها دخول

 زینه)
 زینه:الجمیل بیفكر في ایه اكید في الصعیدي اللى مش معبر اهلك

 لوچین:قصدك مین؟
 زینه:هو في غیره رحیم حبیب القلب

 لوچین:وانتي مالك بأه یا رخمه غورى اتخمدى وسبینى لوحدي
 زینه:هموت وعرف هو عاجبك في ایه…. ده مش بیحب البنات اصلا.. اه هو
 بصراحه جذاب ویهبل ویاخد العقل بس لكن ناشف اوى وصعب اوى صعیدى

  صعیدى یعنى
 لوچین:مهو التقل بتاعه ده وشخصیته دى اللى مش عجباكى هي دي اللي هتخلیني

 اتجنن علیه... طریقه كلامه مشیتو نظرته الهیبه اللي هو فیها تحسي ان راجل
 بجد…. ااااه یازینه هو امتى بس یحس بیا انا عمرى ما شوفت كده.
 زینه:علي رأي هشام الجخ واللى تخلى صعیدى یحبها یبقى یاغولبها

  لوچین:طیب یاغلابویه انتى… روحى نامى قبل ما ماما تیجى تسمعنا كلمتین
 زینه:لا وانتي الصادقه لو جات علي الكلمتین هانت انما دى ممكن تیجى اطوخنا

 عیارین (باللهجه الصعیدى بسخریه)دى صعیدیه قوى قوى یابت ابوووي
 لوچین وزینه:ههههههههههههههههه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  في سرایا العمدة حامد المصري

  في مكتب رحیم تحدیدا
 

 رحیم:یاام سعاد
 ام سعاد:نعم یابیه

 رحیم:لو سمحتى یا خاله تعملیلي فنجان قهوة مظبوط
 ام سعاد:حاضر یابیه
  رحیم:تسلمیلي یاخاله

 
 (امسك رحیم بالجوال لكي یطلب صدیقه حسام)

 حسام:الووو
  رحیم:طمني علیك یاحب

 حسام:الحمد الله یارحیم
  رحیم:بقولك ایه

 حسام:قول
  رحیم:عایزك تجیني بكره ان شاءاالله عشان عایزك في موضوع مهم

  حسام:حاضر یاغالي
 رحیم:باالله ما تنساش زى ماقولتلك یحسام لازم تجینى بكره

  حسام:حاضر یاصدیقي
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  الساعه 6 صباحا

 (عفاف تتحدث مع شقیقتها دعاء على الجوال)
  عفاف:كیفك یابت ابوي عسى االله تكونى ملیحه

 دعاء:الحمد الله بخیر یا فوفه انتي طمنینى علیكم عاملین ایه وبابا عامل ایه
 عفاف:احنا زانیین قوي قوى وابوكى زین قوى وملیح

 دعاء:طب الحمد الله یارب دایما
 عفاف:ها امتى هتوصلو یابت ابوي

 دعاء:خلاص ساعه ولا ساعتین بالكتیر نكون على محطة الأقصر
 عفاف:توصلو بالف سلامه یابت ابوي

 دعاء: االله یسلمك یافوفه بس ابعتى اى حد یجي یوصلنا
 عفاف:من عنیا…...

  زینه تحدث نفسها:یارب تبعت عماد عشان وحشني اوى
 لوچین تحدث نفسها:یارب تبعت رحیم وتبقى فرصه أقرب منه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 (غاده تتحدث مع یوسف على الجوال)
  یوسف:قلبي یاناس ممكن یطمنى علیه

 غاده:لو قلبك صوح یا ود عمى ماكنتش تغیب علیا طول الیوم ماشوفكش في البیت
  وانا افضل زعرانه علیك

  یوسف:طب اعمل ایه یابت عمي اللي یشتغل مع اخوكى میشوفش راحه
 غاده:اه اخوي ومین زي اخوى رحیم ربنا یكون في عونه شایل هموم الدنیا والآخره

 فوق راسه



9 

 یوسف:اه واالله صعبان علیا قوي بس هو اللى مش بیحكى وجعو لحد مافیش غیر
 یاسر ود عمك هو اقرب واحد لیه

 غاده:المهم اتوحشك قوي یا ود عمي اتوحشتك قوي قوي یاقلبي
  یوسف:یابوي انا في حلم ولا علم ونبي قولیها تاني

 غاده:هى ایه اللي اقولها تانى یاود عمي
 یوسف:كلمة یاقلبي طالعه من حنكك زى الشهد

 غاده:خبر ایه عاد یاود عمي اتحشم امال
  یوسف:انتي هتخلي برج من عقلي یطیر یابت عمي

 یوسف:بحبك
  غاده:وانا كماني

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 (رحیم یجلس في مكانه المفضل وهو اسطبل الخیل)

  یاسر:كنت متأكد ان هلاقیك قاعد هنا لوحدك مالك یاود عمي فیك ایه
  رحیم:مخنوق شویه

 یاسر:ومن میتى بتخبي علي ود عمك عاد
  رحیم:مافیش یاود عمي كل الحكایه ان عایز اسافر

 یاسر:اتسافر فین یا ود عمى ولیه
  رحیم:اشتغل

 یاسر:تانى یاود عمي الموضوع ده مش كفایه كنت تشتغل وتصرف على نفسك لما
 كنت في الجامعه حتى لما خدت الشهاده عایز تشتغل وتتغرب تاني بزیداك عاد یاود

  عمي غربه
 رحیم:هو الشغل عیب ولا حرام یاود عمي

 یاسر:لا مقولتش اكده…. عمر الشغل مكان عیب ولا حرام لكن یاود عمى تدخل مخ
 مین تهمل أرضنا ومالنا والخیر ده كله وتروح تشتغل عند الغریب وتخلى اللى یسوى
 واللى مایسواش یتحكم فیك لا…. لا انا مش معاك فى الكلام ده یا ود عمى مش لادد

  علیا حدیتك ده واصل
 رحیم:افهمنى یاود عمي… انا بقول علیك اكتر واحد بتفهمني هنا… انا عایز ابني

 نفسي بنفسي عایز ابدأ حیاة جدیده طریق اكون انا اللى راسم معالمه بیدي فهمنى یاود
 عمي

 یاسر:طب وانا هتهملني دا انا مالیش غیرك اتحددت معاه والأرض والمزارع كل ده
 مین اللي هیدیره ویباشره وانت عارف احنا كلنا بلاك مانسواش ولا حد فینا عارف

 حاجه واصل الكل بیشتغل تحت یدك…. اعمامك وابوك وعیال عمك كلنا بنشتغل
 بكلمه منك كل ده هتهملو لمین بس یاود عمي طب ما فكرتش ازاى هتهمل مرت

 عمى سهیر…. ازاى هیجیلك قلب اتهملها
 رحیم:إن كان على الأرض والمزارع انا هباشرها بالتلیفون معاك وانت طبعا دراعى
 الیمین كل كبیرة وصغیره عرفتهالك وهبقي اتابعك وان كان علي مرت عمك…. ان

  شاءاالله هتوافق بس ادعیلى انت ووقف جنبي یاود عمي
 یاسر:هقولك ایه عاد یاود عمي طول عمرك راسك ناشفه كیف الحجر اللي في راسك

 هو اللي بیمشي….یقاطع حدیثهم صوت جوال رحیم...
 رحیم: الوو

  عفاف: فینك یاود اخوي
  رحیم: خیر یاعمتي في حاجه

 عفاف: خیر مفیش حاجه بس عمتك دعاء وعیالها وصلو علي محطة الأقصر وعایزه
  اى حد یاخدها

  رحیم: حاضر یاعمتي هكلم عماد یروح یاخدهم
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  في سرایا العمدة حامد المصري
 صالح: یا اهل الدار راحوا فین دول انا جعان یاخلق یاهو

  منى بدلع: ثوانى یكون الاكل قدامك یاود عمي
 صالح یبتسم:اموت فیك یابیض یامربرب انت

 منى بإستحیاء: خبار یاود عمي كفایاك حدیتك ده
 صالح: هههههه ایه مالك یابت عمى لساكى بتتكسفي مني ایاك

  منى بإستحیاء: بس عاد كفیاك یاود عمي
 (ذهبت منى الى المطبخ ثم تبعها صالح)

  منى بخوف: اعقل یاود عمي ایه اللى دخلك اهنه
  صالح: وان معقلتش یعنى هتعملى ایه طب انا بحبك یاعسل انت

 منى بخوف: اعقل یاود عمي عاد احسن ام سعاد تعاود وتشوفك اهنه وتبقي فضیحتنا
  بجلاجل

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  عماد: یلا یا رجاله شدو حیلكم امال عایزین نحمل المحصول ده بسرعه

  عماد: یامرعي یامرعي انت یازفت یا مرعي
  مرعي: ایوه یاعماد بیه

 عماد: عایزك تقف على الانفار عایزین نخلص بسرعه انهارده مش عایزین نتأخر
  والا هنسمع كلمتین من رحیم اخوى ملهمش لازمه

 مرعي: خلاص یابیه كله هیبقي تمام بس ف........ یقاطع حدیثه صوت جوال عماد.
 عماد: الووو

  رحیم: ایوه یا عماد انت فین
  عماد: انا في الأرض یاخوي

  رحیم: خلصتو تحمیل المحصول
  عماد: خلاص كلها ساعة زمن ونخلص یاخوى متقلقشي

 رحیم: عفارم علیك یاعمده...طب سیب اللي في ایدك وخلي مرعي یكمل مع الانفار
 وانت اخطف رجلك لحد المحطة جیب عمتك وعیالها

 عماد بفرح: حاضر یاخوي حمامه هكون هناك
 

 مرعي: یا عماد بیه عایز اقولك ان....... یقاطع حدیثه عماد
 عماد: متقولش حاجه دلوقتى مش فاضیلك لما اعاود ابقا نتكلم…

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
   محطة الأقصر

 لوچین:هو مین اللى هیجى یاخدنا یا ماما
  دعاء: مش عارفه باه یابنتى

  زینه: عماده اهو یا ماما
 زینه بصوت مرتفع: یا عمده احنا هنا

 دعاء بغضب: بس یازفته ایه الهمجیه دى اللى انتى فیها انتى فاكره نفسك في
 اسكندریه

  زینه: وفیها ایه یاماما ده ابن خالى عادى
 دعاء: یا بنتى احنا هنا في الصعید یعنى في عادات وتقالید.... یقاطع حدیثهم اقتراب

  عماد
 عماد: حمدالله بالسلامه یا عمتي نورتونا ونورتو الصعید

  دعاء: االله یسلمك یاعماد
  عماد: حمدالله بالسلامه یا لوجین كیفك یابت عمتي

 لوچین: االله یسلمك یا عماد الحمدالله كویسه
  عماد: حمدالله بالسلامه یازینه كیفك یاست البنته

 زینه: االله یسلمك یاعمده

 عماد یحضن خالد: كیفك یابطل قولى عاد ایه رأیك في الصعید
 خالد:جمیل اوى بس حر اوى اوى.

 الكل:ههههههههههههه
 عماد:طب یلا بینا....

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  سهیر:یاام سعاد

  ام سعاد:نعم یاست هانم
 عایزاكى تحضري الوكل بسرعه انتى وسعاد عشان ستك دعاء جایه من السفر واحنا

  كلاتنا هنساعدكم
  ام سعاد:حاضر یاست هانم

 مروه:یلا بینا یاعفاف انتى واحلام عشان نساعد ام سعاد
  احلام:اتكلموا عن نفسكم بس انا مش هقوم من مكانى انا هحط رجل على رجل كدا

 عفاف:خبر ایه عاد یابت البندر هتشوفى نفسك علینا ولا اییه
  احلام:احترمى نفسك یا عفاف

 مروه:انتى فاكره نفسك مین عشان متشتغلیش معانا فوقى لنفسك
 سهیر:بزیداكم عاد اتسكتى یامروه اسكتى یا عفاف

 وانتى یااحلام هتدخلى تساعدى ورجلك فوق رقبتك ماذا والا هوریكى بت الحاج
  زكریا هتعمل فیكى ایه فاهمه حدیتى یابت البندر

 احلام:ورین....... قاطع حدیثهم  دخول دعاء ولوچین وزینه وعماد وخالد.
  عفاف:خیتى حمدالله بالسلامه

 دعاء:االله یسلمك یافوفه.
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  یاسر:یلا بینا عاد یاود عمي عشان انا واقع من الجوع
  رحیم:لا روح انت انا هقعد استنى حسام

 یاسر:خلاص یا ود عمي ولو عوزة حاجة رن علیا..
 رحیم:تمام یاود عمي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 

 في سرایا العمدة حامد المصري
  الكل على السفره الا بطلنا رحیم

  عبدالعزیز:مقولتلیش یابوي قبل سابق انك ناوي تعزم عیله زهران عندینا في المولد

 جابر:حدیت ایه ده عاد یابوى صووح الحدیت ده
 العمده:ایوه صوح

  حسان:كیف یابوي تعمل أكده وانت عارف ان احنا بیناتنا عداوه
  العمده:انا كنت رافض الموضوع من اساسه لكن رحیم هو اللى طلب منى اعمل اكده

 عبدالعزیز:ولدى رحیم بیعمل اكده لیه هو عایزنا نحط ایدینا في اید ناس قتلوا منینا
  راجل

  العمده:اللى عملوا رحیم هو عین العقل یا ولدى كفاینا دم
 عبدالعزیز:یابوى دول قتلوا اخوك عمي ذكریا طب ما فكرتش هیعمل ایه ود عمى

 عاصم لما یشوف اللى قتلوا أبوه عندینا.
 العمده:بزیداك عاد یا ولدى متنساش كمانى ان عیله زهران قدموا الكفن یعني خلاص

 فضوها سیره عاد
  جابر:مهما كان یابوي استحاله برضیك ننسي انهم قتلو واحد منینا

  العمده:كفایه حدیت مالوش عازه واصل... رحیم عمل الصوح كفایه
 دعاء:رحیم دیما عاقل واللى عمله ده هو المفرود یتعمل من زمان كفایه بأه دم وقتل

 وخراب......یقاطع كلامها دخول عاصم
  عاصم:السلام علیكم

 الكل:وعلیكم السلام ورحمه االله وبركاته
 عاصم:حمدالله بسلامه یا بت عمي

 دعاء:االله یسلمك یابن عمي
  غاده:قعمز اتغدى یخالي

  عاصم:الف هنا یا بت اختي
  العمده:خلصت الأوراق المطلوبه عشان نبدأ نبي المصنع

 عاصم:لسه یاعمي لما انزل البندر هخلص الورق ان شاءاالله
 لوچین:ایه ده انت هتبنى مصنع یاجدو

 العمده:ایوه یا عروسه
 لوچین:ودي فكرتك بأه یا جدو
  العمده:لا دى فكرة ابن خالك

  لوچین:اكید رحیم
 العمده:ایوه

 حنان تعقد حاجبیها وتحدث نفسها:شوف شغل المحن بتاع بنات بحري عاد… یارب
 عدى الایام دى على خیر

  لوچین بلهفة:هو صحیح فین رحیم
 حنان تحدث نفسها:وبعدهالك عاد یابت البندر ناویه علیه في یومك الاسود ده

  غاده:زمانه علي وصول
 العمده:ایه یاخالد لیه مابتكولش مش عاجبك الوكل ولا ایه عاد

 خالد:لا عجبنى طبعا یاجدو... بس انا نفسي اركب الخیل
  العمده:بس اكده…. بس یاجي ود خالك رحیم وخلیه یركبك الفرس ولاتزعل

 العمده:زینه مالك لیه ساكته مش متعود علیكى تقعدى ساكته فین الضحك والنكت
 الماسخه اللى بتقولیها
  الكل:هههههههههههه

 زینه:كده یاجدو تخلیهم یضحكو علیا... انا باه بقول نكت ماسخه.. طب اسمعو النكته
 دى باه مره واحد فلاح دخل علي مراتو البیت زعلان ومكشر مراتو بتقولو مالك یابو
 العیال قالها مافیش اصل الحمار مات قلتله اهیي ولا تزعل روحك یاخویا دخلتك علینا

 بملیووون حمار
 الكل:هههههههههههههههههههههه یقاطع ضحكهم دخول مرعي یاحضرة العمده یا

 جناب العمده الحقنا
 العمدة: في ایه یاواد المحروق انت

  مرعي: مصیبه یاجناب العمده مصیبه
 العمده: مصیبة ایه یاواد المحروق انت…. انطق

 مرعي: البهایم لا بتاكل ولا بتشرب شكلها اكده جاتها الحمى القلاعیه اللي بتاجي
  للبهایم

  العمده: یاوقعه مربربه و مطینة بطین
  عبدالعزیز: وهنعمل ایه في المصیبه دى یا بوي

 حسان: والمشكله ان الدكتور معتز عاود بلدهم عشیا وقال ان مش هیعاود تاني عشان
 استلم شغل في مصر

 جابر: طب والعمل ایه هنقعد زي النس....... قاطع حدیثهم دخول رحیم.
 رحیم: خیر یا جماعه مالكم اكده

 (العمده یروي المشكله لرحیم)
  رحیم: طب خیر یاجدي مش عایزك تقلق واصل

  رحیم: مرعي
 مرعي: نعم یابیه

 رحیم: عایزك تطلع على المزرعه تعزل البهایم المریضة عن السلیمة بسرعه وانا
 هتصرف

  مرعي:أوامر جنابك
 العمده: وهتعمل ایه یاولدي بعد اكده ومافیش دكتور في البلد

 رحیم: قولتلك متقلقشي یا جدي انا هكلم عمر صاحبي ایام الجامعة وهو دكتور
  بیطري ومش هیتأخر متقلقشي واصل

 العمده: یارب جیب العواقب سلیمه
  رحیم: االله عمتي دعاء حمدالله بسلامه یاعمتي معلهش عاد یا عمتي ما خدتش بالي

  دعاء: االله یسلمك یارحیم ولا یهمك یاحبیبي
 رحیم: یوجه حدیثه للوچین وزینه: حمدالله بالسلامه یبنات عمتى

 زینه ولچین: االله یسلمك یارحیم
  رحیم: وااااه خالد اتوحشتك قوي قوي یاصغیر

 (خالد یحضن رحیم)
 خالد: ممكن طلب صغنن اد كده

 رحیم: واااه عاد انت تطلب واحنا كلنا انفذ احنا عندینا كام خالد... ها ایه طلبك عاد
  خالد: عایز اركب الخیل

  رحیم: بس اكده بسیطه قوى قوى انا هاخدك معایا اسطبل الخیل وركبك الفرس اتفقنا
 خالد: اتفقنا

  لوچین: طب ممكن ابقا اروح معاكم ولا..
 رحیم ظهرة علیه علامات الرفض: اصلا مش...... تقاطع حدیثه غاده طبعا ممكن

  رحیم اخوى خیال وسید الرجاله لما تشوفیه هو وراكب الفرس روحى مفیهاش حاجه
 رحیم ظهر الغضب في عینیه: طب بعد اذنكم..

 حنان بغیظ تحدث نفسها: بعدین معاكى عاد یابت البندر مش ناویه اتجبیها البر هي
  حصلت كمانى تروحى معاه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 (أمسك رحیم بالجوال لكي یطلب صدیقه الدكتور عمر)

 عمر:الووو
  رحیم:اخبارك ایه یا دكتور اتوحشتك قوي

  عمر:وانا كماني یا ابن الأصول
 رحیم:كیفك یادكتور طمني علیك

  عمر بصوت یظهرعلیه الحزن:اهي ماشیه یارحیم

  رحیم:مالك یاصدیقي
  عمر:مافیش

  رحیم:علیا انا برضو الحدیت ده... دا انا رحیم المصرى ولا انت نسیت
  عمر:طب هقولك ایه عاد….. المشكله في الشغل

 رحیم:مالو ما انت شغال فى البلد یعني مش متغرب ایه اللى مضایقك عاد
 عمر:شغال ایه هو فین الشغل ده….. بشتغل یوم وعشره لا... الحال واقف واصل

  وانا دلوقتى بشتغل في محل ملابس واهي ماشیه
 رحیم:طب واللي یلقالك وظیفة تدیله ایه

  عمر:انت بتضحك علیا ولا على نفسك هو في وظائف الیومین دول... البلد كلها واقعه
 رحیم:طول عمرك فقر خلیني اكمل كلامي

  عمر:كمل یارحیم یامصري
  رحیم:ایه رایك تاجى تشتغل عندینا في المزرعه ویبقالك مرتب ثابت

 عمر:ایو بس..... ویقاطع حدیثه رحیم
 رحیم:مابسش ولا حاجه انت تاجي عندي  السرایا وهنقعد ونظبط الحدیت كله ها

 قولت ایه عاد
 عمر:هقولك ایه عاد موافق طبعا

   ــــــــــــــــــــــــــــــــــــــــــــــــــــــــــــــــــــــــــــــــــــــــــ
 الأسكندریه

 في فیلا المهندسه دلال صاحبة اكبر شركه في الشرق الأوسط (شركه روفي لمنتجات
  الألبان)وشقیقها الحاج فاروق الشرقاوي

 دلال:یاریس جمعه انا عایزه منك طلب هتقدر تنفذه ولا
  الریس جمعه:اكید طبعا یابشمهندسه

  دلال:الشغل محتاج عماله كتیر تقدر تجیب عمال
  الریس جمعه:بس أكده دي بسیطه قوي قوي مش عایز حضرتك تقلقي واصل

 دلال:تمام یاریس جمعه...ومش عیزاك تقلق خالص من ناحیه المرتبات….وانا هكلم
  الحاج فاروق یتفق معاك على مرتب كل عامل هتجیبه

  الریس جمعه:مش مهم الفلوس عند الصعایده….المهم التقدیر والأحترام یابشمهندسه
 دلال:تمام تمام بس........ یقاطع حدیثها صوت الجوال الخاص بها

 دلال:الوووو
  مریم:ایوه یاماما

  دلال:طمنیني وصلتى الصعید

  مریم:اه وصلت علي محطة الأقصر وكلمت لوچین تیجي توصلني
 دلال:انا معرفش وافقت على السفریه دى ازاى بس…. مكنش لازم اوافق انا خایفه

 علیكى اوى
 مریم:یاماما یاحببتي انا اللى طلبت من لوچین ان احضر معاهم المولد في الصعید

 وهو اغیر جو وانتى عارفه ان من زمان كان نفسي اروح الاقصر وبعدین انا مش
  لوحدى انا معایا ساره متخفیش علیا یا ماما
 دلال:طیب یاغلابویه خلي بالك على نفسك

  مریم:حاضر یا احلى ماما في الدنیا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 في سرایا العمدة حامد المصري
 لوچین:زینه قولیلي اعمل ایه دلوقتي

 زینه:تعملى ایه في ایه؟
  لوچین:مریم و ساره وصلوا محطة الاقصر و عایزانى اروح اخدهم

 زینه:طب وایه المشكله في كده
 لوچین:المشكله ان لو روحت المحطة هاجى الاقي رحیم وخالد میشو وراحو الأسطبل

 وانا ماصدقت ألاقي فرصه ابقا قریبه منه.
  زینه:خلاص ابعتى حد من ولاد خالك

 لوچین:یا سلام یا ذكیه واولاد خالي یعرفوا من فین مریم و ساره
 زینه:روحى انتى وعماد المحطه ولو اتأخرتى علي رحیم وخالد انا هتصرف اوك

  لوچین:وهتعملى ایه بأه
 زینه:ملكش فیه دى بتاعتى انا بأه اوك

  لوچین:اوك
 زینه:یلا باه انزلى كلمى عماد وروحو المحطة یلا

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 في سرایا العمده حامد المصري وفي مكتب رحیم تحدیدا

 (أمسك رحیم بالجوال الخاص به لكي یطلب صدیقه حسام)
 حسام: الوووو

  رحیم: ایوه یا حسام اخبارك
  حسام: الحمد الله بخیر

  رحیم: عملت ایه فى الموضوع اللى قولتلك علیه

 حسام:انت ابن حلال انا لسه مخلص مكالمه مع خالي الریس جمعه وطلب منى رجاله
  لشغل في شركه اسمها روفي في اسكندریه

  رحیم: تمام تمام عفارم علیك توكلنا على االله بقو..... یقاطع حدیثه دخول خالد
  رحیم: طیب سلام دلوقیتى یا حسام اكلمك بعدین

  رحیم: تعالى اهنه یا وش السعد انت
  خالد: شكلك مبسوط اوى

  رحیم: ایوه مبسوط وعشان أكدا یلا أطلع فوق غیر خلاقاتك عشان نروح الأسطبل
  خالد بفرح: بجد

 رحیم: ایوه بجد یلا.
  خالد:ممكن سؤال

  رحیم:انت اكده هتأخرنا عاد
  خالد:معلش سؤال صغنن اد كده

  رحیم:اسأل یاسیدي
 خالد:ایه الكتب دى كلها اللى انا شیفها عندك….انت بتقرأ الكتب دي كلها

  رحیم:دى كتب أدب وشعر وروایات كمان
  خالد:االله انا بحب اقرأ روایات

 رحیم:طب كویس...اخیرا لقیت حد في العیله بیحب الروایات زیي
 خالد:الكتاب ده شكل الغلاف بتاعه یجنن… االله ده مكتوب علیه اسمك…. هو انت

  اللى كاتبه
 رحیم:اه یاعم خالد

 خالد:طب ممكن استعیر الكتاب ده ولو في كتب تانیه انت اللى كتبها ممكن... ده لو
  مفهاش غلاسه

  رحیم:اكید طبعا بس یلا بقا علشان مانتأخرش عشان المولد بلیل احسن نتأخر
  خالد:حاضر….حمامه هتلاقیني جاهز

 (صعد خالد الى الغرفه وأخذا یرتدي ثیابه بعدما وضع الكتابین على حافه السریر)
  خالد:انا كدا جاهز

  رحیم:یلا بینا یا بطل
  خالد:طب مش هنستنى لوچین
  رحیم:لا لا یلا بینا مفیش وقت

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 عماد:اتفضلوا یامرحب یامرحب نورتونا

  عماد:یاام سعاد
 ام سعاد:نعم یابیه

  عماد:خدى الآنثه مریم والآنثه ساره و طلعیهم في الأوضه الكبیره
  لوچین:لا لا مریم وساره هینامو معانا انا وزینه وخالد

 عماد:علي راحتكم هى كدا كدا الأوضه كبیره قوى قوى…. یا اهلا وسهلاا نورتو
 الصعید

  مریم و ساره:ربنا یخلیك میرسي
 (بعدما صعدوا الى الغرفه رأت مریم كتابین على حافة سریر خالد

(Il puntoوكتاب اسمه)(on the run كتاب اسمه)  
  مریم:ایه ده بتوع مین فیكم یابنات

 لوچین:صحیح ایه ده انتى یازینه بتذاكرى من ورایا
 الكل:هههههههههههههه

 زینه:انا بريء یا بیه
 الكل:هههههههه

 لوچین:لا بجد بتوع مین
  زینه:ده خالد كان طالع بیهم وسألته علیهم قلي بتوع رحیم وكمان هو اللى كاتبهم

 مریم:رحیم مین؟
  زینه:رحیم ابن خالي

  لوچین:یاخبر.. صحیح راحو فین یازینه
  زینه:قصدك خالد ورحیم

  لوچین:اه
 زینه:یدوب ماشیین من خمس دقایق

 لوچین ظهر على وجهها الحصره:طب والعمل ایه دلوقتي  یام العریف
  زینه:ماتخفیش انا هكلم عماد یوصلنا لحد الأسطبل وانا هروح معاكم كمان

 لوچین:تفتكرى عماد هیوافق
 زینه:عیب علیكى اخوتك مسیطره عدى الجمایل بس.

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 ذهب الدكتور عمر صدیق رحیم الى سرایا العمده حامد المصري كما طلب منه

 رحیم...ضغط عمر على زر الجرس وفتحت له عفاف..
 عمر وعفاف في حاله من الزهول كأن الكون بأكمله ثبت معهم في هذه اللحظه عمر
 ینظر الى عیون عفاف وكأنه تاه في بحر عینیها السوداء وكذلك عفاف وقفة جامدة

 كاجمود العین في قاع البحار كأنها عصفور مبلول من ماء المطر وفي لحظه ما رجع
 عمر لصوابه.

 عمر بصوت متقطع:هو رحیم موجود
  عفاف:لا مش موجود

 عمر:طب لما یعاود خبریه ان جیت
 عفاف:طب اقولو مین عاد

  عمر:قولیلو الدكتور عمر……..سلامو علیكم
  عفاف:وعلیكم السلام

 
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  ساره:مریم ممكن تفتحى التكیف الجو حر اوى مش عارفه انام
 مریم:حاضر

 ساره: وانتى مش هتنامى ولا ایه
  مریم:لا مش جایلي نوم

  ساره: هنام انا ولما ترجع لوچین صحیني
 مریم: حاضر.

 (وضعت مریم رأسها على الوساده..بعدما أمسكت بكتاب رحیم لكي تقرأه)
 مریم تحدث نفسها:لما اشوف الصعیدي كاتب ایه یاكش تكون حاجه فیها قتل ودم حكم

  انا عرفاكم یاصعایده تموتوا في الدم والقتل زى عنیكم
  مریم بتقرأ اسم الكتاب: Il punto لما نشوف البنتو بیقول ایه

  مریم تقرأ مقدمة الكتاب التي كان مكتوبا فیها
Il punto 
 مش خمارة

 لكن مكان للزیارة ف كاس واین شفاف شارع فؤاد بیخاف من أي شخص غریب
 ومحطة الرمل شعره بین قدر ونصیب ونصیبي كان هيّ

 مریم:ایوووه یاجدعان ده طلع بیحب عمرو حسن ومین نصیبك بأه یاسي رحیم…  دا
 انت حكایتك حكایه یاصعیدي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  عاصم:وادى یاعمي الأرض اللى هنبني علیها المصنع زى ما قال ود اختى رحیم

  العمده:على خیرة االله

 عاصم:لا وكمانى قریبه من المزارع علشان میبقاش في صعوبة في نقل المواشي
  والألبان

  العمده:عفارم علیكم
  العمده:عارف یاود اخوي انا بحب رحیم لیه

 عاصم:لیه
 العمده:عشان رحیم ذكى وراجل ومفیش خطوه بیخطیها إلا ویكون حسبلها ملیون

 حساب و انا بعتمد علیه في كل حاجه وعشان أكده كمانى انا قررت اجوزو عشان
 اطمن علیه قبل ما اموت….واهو اكون كفرت على اللي عملتو معاه زمان هو

 وصغیر.
  عاصم:بعد الشر علیك یا عمى ربنا یطول في عمرك لكن هتجوز مین عاد

 العمده:مش وقته دلوقیت... كل وقت ولیه ادان یلا بینا نعاود عشان في العشیة المولد
  وكبارات البلد والبندر هیاجو  ولازمن نكون هناك

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 سهیر:انا خایفه قوي علي رحیم

 عبدالعزیز:حدیت ایه ده اللى عم اتقولیه هو رحیم ده صغیر ولا صغیر ولدك بقا
  راجل بشنابات یا ولیه شكلك اكبرتى وعم تخرفي

 سهیر:انا مقولتش حاجه... ولدى راجل وسید الرجاله كمانى بس انا خایفه یرجع
  لموضوع الشغل ده من تانى ویهملنى

 عبدالعزیز:حدیت ایه ده عاد ومین قلك الكلام الماسخ ده
 سهیر:ایوه انا سمعتو هو وبیتكلم في التلافون وبیكلم صاحبو اللى اسمه حسام ده علي

  شغل
 عبدالعزیز:لو الكلام ده صوح یبقا مفیش غیر حل واحد والحل ده هو اللى یخلیه یقعد

  معانا في البیت
 سهیر:هتعمل ایه یابو رحیم

  عبدالعزیز:هجوزو بت من بنات أعمامه
 سهیر:یاخوفي یعصي كلامك وسعتها یهملنى... وسعتها هموت فیها

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  ام سعاد:مالك یسعاد فیكي ایه مش عوایدك تقعدي ساكته أكده

  سعاد:مفیش حاجه یماي
  ام سعاد:انتى بنتي وانا عرفاكي….قولى مالك

  سعاد بحزن:مخنوقه یماي

  ام سعاد:لیه یابنیتي
 سعاد:على حظى الاسود…حلمى اللى بحلم بیه خلاص ضاع یماي

 ام سعاد:لیه یابنیتي…..رحیم بیه وعدك ان هیقف جنبك لحد ما تدخلى كلیه الطب
  وتاخدي الشهاده...ورحیم بیه لما یوعد لازمن یوفي...كلمته سیف على رقبته

 سعاد بحزن:رحیم بیه هیسافر یماي ویعالم هیعاود تانى ولا مش هیعاود.
  ام سعاد:وانتي عرفتي من فین ان هیسافر

  سعاد:انا سمعت الست سهیر بتقول اكده لعبدالعزیز بیه
 (في هذه اللحظه كانت حنان تستمع حدیث ام سعاد وسعاد من خلف الباب)

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  غاده:ایه ده انا اول مره اشوفك سرحانه اكده یاعمتي

  عفاف:انا سرحانه...لا ابدا
 غاده:علیا انا برضو..یاعمتى مفیش حد هنا یعرفك كویس قدي...من ساعت ما شوفتي

  الدكتور عمر وانتى سرحانه وقاعده لوحدك
 عفاف:بصراحه مش عارفه من ساعت ما شوفته وانا ملبوخه ومش عارفه ایه اللي

  حصلي
  غاده:امممم شكلك وقعتي یافوفه

  عفاف:قصدك ایه یابت اخوي
  غاده:الحب...قصدى الحب یاعمتى

  عفاف:بس یابت بلا حب بلا كلام فاضي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  عمر یحدث نفسه:معقوله یكون هو ده الحب
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  غاده:ایوه هو ده الحب وانا عارفه الحب بیكون ازاى اسألینى انا یافوفه
  عفاف:معقوله یعنى یكون الحب من اول نظره اكده

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 عمر یحدث نفسه:الحب من اول نظره ومستغرب لیه یاعمر....ایوه انا سمعت عن
 الحب من اول نظره وهو ده فعلا اللي حصلي انهارده…..لا لا یاعمر مش ممكن

 یكون حب...ممكن یكون مجرد اعجاب….مافیش حاجه اسمها حب من اول
 نظره….لكن لو مافیش حاجه اسمها حب من اول نظره ایه اللى حصلى ده انهارده

  واللى انا حاسس بیه دلوقتي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 غاده:انتى حاسه دلوقتى انك مش شایفه غیره وان هو اللى مسیطر على خیالك ودیما
  صورته قصادك ومش بتفارقك لحظه واحده وان نفسك تشوفیه تانى صوح

  عفاف:صوح یابت اخوي
 غاده:یبقا هو ده الحب من اول نظره یافوفه...بس ادعى ربنا ان میزهقش من بلدنا

 زي الدكتور معتز ویسافر
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 حنان تحدث نفسها:هیسافر خلاص یحنان هیسافر حبیبك ویهملك قاعده لوحده
 هنا...حتى من غیر ما یعرف ان عمري ما حبیت في الدنیا قده….انا لازمن اتكلم

 معاه وقولو ان بحبك
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  صالح:بتحبیني
 منى:ایوه بحبك قوي قوي یاود عمي

  صالح:طب ما انا عارف انك بتحبیني یاعبیطه...وانا كماني بحبك
  منى:وانا كمانى عارفه انك بتحبني

 صالح:یعنى بتفكرى فیا زي ما انا بفكر فیكي
 منى:انت مش بتغیب عن خیالى لحظه ودیما بدعي ربنا تكون لیا ونتجوز…..ولا انت

 مش عایز تتجوزنى عاد
  صالح:عایز اتجوزك طبعا
 منى:طب متى یاود عمي

  صالح:قولى یارب
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  عفاف:یارب یابت اخوي….مایزهقش ویهملنا
 غاده:طب هسیبك انا دلوقتى تكملى سرحان وتفكیر في الدكتور اللى خطف قلبك من

 نظره….وروح اشوف رحیم وخالد فین عشان مش شیفاهم في السرایا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  عماد: اهم رحیم وخالد اهم اهنكهیتي لسه منزلوش من العربیه
  لوچین: الحمد الله وصلنا معاهم

 زینه تهمس في اذن لوچین: عد الجمایل یاموز
 (لوچین تبتسم)

  عماد: یلا وصلنا انزلو عاد
  عماد: یارحیم یاخوي

 رحیم بنظره حاده یحدث نفسه: واااااه عماد... االله یخرب مطنك وایه اللى جیبهم معاك
  دول كمانى یومك مربرب….قاطع حدیثه اقتراب عماد ولوچین وزینه

  رحیم یوجه حدیثه لخالد... یلا بینا عاد یابطل نركب الفرس
 عماد: یلا واحنا هناجي معاكم نتفرج.

 (لوچین لهدة زینه بمجامع یدها ضربة خفیفه لكي تحاول اخلاء المكان بینها وبین
 رحیم)

 زینه: نتفرج مین یاعم…...عماد انا عایزه اركب حمار مش فرس
 عماد بتعجب: عایزه تركبي الحمار هى دى اخر طموحاتك یابت عمتي

 زینه: ایوه انا كدا یاعم اخري حمار مالیش انا فى جو الحصان وجو احمد السقا
  ومصطفي شعبان دوت انا كدا ایه مش عاجبك

 عماد: لا عاجبني یاباشا
 زینه: طب یلا بینا

 (اخذ رحیم یتجول بالخیل في ساحه الأسطبل ومعه خالد..امام نظارات لوچین)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  عماد:ها شیح یاحمار
 زینه:ههههههههه

  عماد:وااااه وااااه یابوي ضحكتك تحرك الحجر یابت عمتي
 زینه بدلع:بجد میرسي یاعمده

 عماد:زینه
  زینه:نعم یاقلب زینه من جوه

  عماد:انا بحبك
 زینه:بتحبني اد ایه باه كتیر ولا ها شویه

 عماد:حدیت ایه ده اللى عم تقولیه عاد انا بحبك قوووى قوووى قووووى
 زینه بدلع بلهجة الصعید:وانا بحبك قووووي قووووى قوووى قووي

 (اخذ عماد ینظر في عیون زینه وكذلك زینه تبادله تلك النظارات وهما عماد ان
 یقترب من زینه)

 زینه بتوتر:خالد جاي علینا
 (وهنا یعود عماد لصوابه)

  ویقترب خالد اتجاه زینه وعماد
 زینه: ایه اتبسط وركبت الخیل یاسي خالد

  خالد: اتبسط اوى اوى

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 

 رحیم لازال یتجول بالفرس وفي مكان ما توقف وفي هذه اللحظه تحركة لوچین نحو
 رحیم وهى تتمایل بخصرها وجمالها وثیابها وكانت ترتدى البنطال الاسود والقمیص

 الابیض والحزاء البوت وكانت زات شعر جمیل كالحریر یندسل على خصرها
 ونهدیها زات العیون الخضراء الساحره.

 لوچین:رحیم عایزه اقولك علي حاجه بس خایفه تكسفني
  رحیم: حاجة ایه اللي عایزه تقولیها ولیه خایفه اكسفك
  لوچین بإستحیاء: عایزه اركب الحصان ممكن ولا...

  رحیم: ههههه
 لوچین: اول مره اشوفك بتضحك…. بتضحك علي ایه بأه… بس تصدق ضحكتك

  حلوه اوي
 رحیم:بضحك علي المقدمه اللى قولتیها عشان تركبي الفرس وایه عاد اللى هیخلیني

 اكسفك یابت عمتي
  لوچین:یعنى افهم من كده انك موافق

 رحیم: بس...... یقاطع حدیثه صوت جوال لوچین.
 لوچین:الووو

  ساره بصوت استغاثه:ایوه یالوچین انتى فین ألحقینى بسرعه
 لوچین:اهدي.. اهدي وفهمیني في ایه

  ساره:مریم..مریم
  لوچین:مالها مریم

  ساره:صحیت من النوم لقیتها واقعه علي الارض مغمى علیها ومش عارفه اعمل ایه
 لوچین: طب خلي اي حد عندك في السرایا یروح معاكي المستشفى وانا جایه بسرعه

 هحصلكم على هناك..
 

 رحیم:في ایه عاد یابت عمتى خیر
 لوچین:مریم اغمى علیها

 رحیم:مریم مین؟
  لوچین:هقولك واحنا في العربیه یلا بس بسرعه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  مروه:بقولك ایه یابو یاسر

  حسان:قولى یا ولیه
  مروه:نفسي افرح بیاسر قبل ما اموت

  حسان:نبقى نشوف الموضوع ده بعدین
  مروه تعقد حاجبیها:هو انا كل ما اقولك علي حاجه اتقولي بعدین

 حسان:بعدین عاد سبینى أقیل ساعه عشان المولد بالیل
 مروه بخیبه امل:نام نام یاخویا

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 

 یاسر:العافیه یا رجاله شدو حیلكم امال وكل سنه وانتم طیبین
  یاسر:مرعي

 مرعي:نعم یابیه
 یاسر:عایزك بعد ما تخلص شغل في الارض انت والرجاله تاخدهم السرایا عشان

 المولد وكل واحد یاخد اللى فیه النصیب
 مرعي:تمام یا بیه وربنا یخلیكم لینا ومیقطعهاش عاده واصل ویبارك في العمدة حامد

  ویطول في عمره
  یاسر:اللهم آمین یلا عاد علشان متتاخرش انت والرجاله

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  في مستشفى الأقصر الدولي

 (لوچین وساره في انهیار وبكاء علي مریم)
 

 زینه:في ایه مالكم بأه بطلو عیاط ان شاءاالله هتقوم بالسلامه
  عماد:ادعولها وهى هتبقي ملیحه

  (خرج الدكتور من العنایه المركزه)
  لوچین:طمنا یادكتور مریم بخیر

 الطبیب:مع الاسف الحاله سیئه جدا هبوط حاد في الدوره الدمویه والهبوط ده لما
 بیتكرر بیسبب خطر علي الحاله وتقریبا مش اول مره تجیها

  ساره:فعلا مش اول مره
  رحیم:طب والعمل ایه یادكتور

  الطبیب:محتاجین نقل دم فورا والا الحاله هتبقي في خطر
  رحیم:طب ما تنقلها دم حضرتك مستني ایه

Oالطبیب:مع كل اسف مافیش عندنا في المستشفي أكیاس دم من فصیلة الدم 

 عماد:طب والعمل ایه عاد
 الطبیب:مفیش غیر ان تشوفوا حد یتبرعلها بنفس الفصیله.

(O الكل فصیله الدم مختلفه الا رحیم كانت فصیلة دمه) 
 رحیم:انا فصیلة دمي O'ممكن اتبرعلها

 الطبیب:ماشي بس لازم نكشف علیك الاول نشوف جسم حضرتك یستوعب ان ناخد
  الكمیه المطلوبه ولا لا

 (خرج الطبیب بعدما فحص رحیم)
 الطبیب:مع الاسف مش هقدر اخد من حضرتك الكمیه المطلوبه زائد ان نبض قلبك

 سریع جدا
 رحیم:یادكتور خد الكمیه المطلوبه

 الطبیب:انت بتقول ایه مقدرش انا كدا هعرض حیاتك للخطر وهتحول مسائله قانونیه
  وجنائیه انا اسف یا فندم

 رحیم:ملكش صالح واصل یادكتور خد المطلوب بس اهم حاجه الحاله تعیش وان كان
 علي المسأله القانونیه انا هكتبلك اقرار علي نفسي ان كنت اعلم بهذا الشیئ وان انا

  اللي طلبت من حضرتك كده ارجوك بسرعه
 لوچین بخوف:لا لا یارحیم متعملش كدا انت عایز تضحي بنفسك لا لا لو انت كنت

  عایز تضحي بنفسك انا مش هوافقك
 رحیم:مش عایز كلام زیاده محدش لیه دعوه واصل انا مقدرش اسیب انسانه تموت

  وانقاذ حیاتها في یدي…. یلا یا دكتور اعمل اللازم بسرعه
  الطبیب:طب اتفضل معایا حضرتك

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  یاسر:ها عملت ایه

  یوسف:كل تمام یاود عمي...جهزنا الفراشه والأضائه
 یاسر:والرجاله بتوع الملاهي….في حد ناقصه حاجه فیهم

  یوسف:الكل اتغدى واتبسط
 یاسر:تمام...بس اهم حاجه بالیل عایز كل حاجه جاهزه….عشان كبارات البلد

  هیحضروا المولد
 یوسف:متقلقش یاود عمي كل حاجه تمام

  یاسر:تمام...هو فین صالح...مش واقف معاك لیه
  یوسف:صالح عند الحریم بیتمم على الوكل

 یاسر:تمام...مش عایز حد انهارده ناقصه حاجه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 في مستشفى الأقصر الدولي

 (خرج الطبیب من العنایه المركزه)
  رحیم:طمني یادكتور

  الطبیب:الحمد الله الحاله اتحسنت وده بفضل ربنا ثم بفضل شهامتك
  رحیم:طب ممكن نقدر ناخدها معانا

  الطبیب:اه ممكن بس بشرط الراحه التامه
  رحیم:متشكرین قوى قوي یادكتور

 الطبیب:علي ایه یافندم انا بعمل واجبي اللي مفرود یستحق الشكر هو انت انا عمرى
 ماشوفت إنسانیة وشهامة بشكل ده تعرض حیاتك للخطر عشان تنقذ حیاة غیرك

 بصراحه انا كنت خایف جدا علیك بس الحمد الله انت سلیم ومافیش اي ضرر علیك
 بس ده مایمنعش ان حضرتك ترتاح انت كمان..

 بعد اذنكم.
  ساره:بجد انا مش عارفه اشكرك ازاى یارحیم بیه

 رحیم:مافیش داعى ده اقل واجب واى حد مكانى كان هیعمل كده.. یلا ندخل نطمن
 علیها عشان ناخدها مع........ قاطع حدیثه صوت جواله الخاص به.

 رحیم:الووو
 عمر:انت فین یا رحیم انا روحتلك السرایا وقالولي مش موجود

 رحیم:انا في المستشفى
 عمر:خیر مالك

 رحیم:انا بخیر ابقى اقولك بعدین
  عمر:طب اقابلك فین

  رحیم:اسبقني علي المزرعه عشان تكشف علي البهایم وانا هحصلك مسافة السكه
  عمر:خلاص تمام متتأخرش

 رحیم:لا مش هتأخر.
 

 رحیم:عماد
 عماد:نعم یاخوي

 رحیم:انا لازم امشي دلوقتي هروح المزرعه عشان الدكتور عمر هناك وابقا انت
 خلص باقي الاجراءات بتاعت المستشفي والدكتور سمح ان ناخد مریم معانا.. یلا

 همشي عاد ولو عوزة حاجه رن علیا

 عماد:تمام یاخوى.
 (رحیم غادر المستشفى بدون ان یرا مریم )

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 مروه:نفسي اعرف هي راحت فین الحربایه دي

  عفاف:تقصدي مین عاد یامرت اخوي
  مروه:اللي ما تسمى
  عفاف:قصدك احلام

  مروه:هى زفته….انا نفسي اعرف هى بتروح فین
  عفاف:طلعیها من دماغك یامرت اخوي...دى شرانیه

 مروه:شرانیه على نفسها…...انا مش هرتاح ولا یهدالي بال الا ما اعرف هي بتروح
 فین كل لیلة وتختفي فجأه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  احلام:وانا مش هخلیك ترتاح

  خلیل:لیه عاد یاحبیبتي
  احلام:قولتلك موضوع ان اطلق من جابر عشان اتجوزك ده صعب ومش وقته خالص

 خلیل:یعنى انتى كنتى بتضحكي علیا عاد...ومفهماني انك بتحبیني
  احلام:انا بحبك وانت عارف كده كویس….ولا انت مش عارف احنا بنعمل ایه

  خلیل:لا مش عارف
 احلام:یاعبیط….انا كرهت جابر..وعیزاك انت...واكبر دلیل على كلامى ان مش

  بخلیه یلمسنى...وكل لیله جسمي بیكون تحت امرك..ولا دى كمان هتنكرها
  خلیل:مش هنكر….بس لیه منتجوزش دلوقتي

 احلام:صعب یاخلیل….انا ماینفعش اطلق غیر لما اكون ضمنت حقي في الثروه اللى
  عایش فیها العمده...الثروه دى لازم تكون ملكى انا...انا وبس

 خلیل:اه یابت الشیاطین وانا اللى كنت فاكرك ساهله...طلعتى انتى اللى بتعلمى
 الشیطان في مدرستك…...یلا عاد قومي ارقصي بالقمیص الأسود اللي جایبهولك من

  مصر مخصوص هیبقي حلو علیكى قومى یلا..عایزك تنسیني هموم الدنیا اللیله
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 في سرایا العمده حامد المصري
  لوچین:حمدالله على سلامتك یاقمر

  مریم:االله یسلمك یالوچین
  ساره:انتي اتكتبلك عمر جدید



30 

 زینه:الف سلامه علیكي یامریوم…
  مریم:االله یسلمك یازینه

 لوچین:انا ماكنتش فاكره ان بحبك اوى كده...انا كنت هموت من الخوف علیكى
 مریم:انا آخر حاجه فكراها ان كنت بقرأ في كتب رحیم وبعدها محستش بنفسي..ممكن

 تحكولى ایه اللى حصل
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  رحیم:بس یاسیدي ادي كل اللى حصل
  عمر:طول عمرك راجل شهم یارحیم...لكن قولى انت تعرفها

  رحیم:لا...ولا شوفتها حتى
 عمر:یعنى انت لا شوفتها ولا تعرفها وكنت هتموت نفسك علشانها

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 مریم:مایعرفنیش ولا شافنى ولا اتكلم معایا قبل كده ویعمل معایا الموقف ده...یضحي

  بحیاته علشاني علشان واحده میعرفهاش...ده كان ممكن یموت فیها یالوچین…
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 رحیم:حیاتي فداها یاعمر…مش شرط ان اعرفها قبل كده عشان انقذ حیاتها من
 الموت...الإنسانیه ملهاش شروط ولا لیها وقت معین...انا كل اللى اعرفه ان الإنسانیه

  هى الوسیله المباشره بین العبد ورب الرحمه؛
 عمر:ایوه معاك في كل اللى انت بتقوله ده..بس متنساش ان الدكتور حظرك یعنى

 محاوله زى دي كان فیها خطر على حیاتك ولا قدر االله كان ممكن تموت فیها
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 لوچین:بعد الشر….تفي من بوقك یامریم انتى هتفولى على ابن خالى…
 مریم:ربنا یطول في عمره ومایحرمكمش منه ابدا...انا الجمیل ده هفضل فكراه لحد ما

  اقابل ربنا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 رحیم:واهلا بالقاء ان كان مع االله….طب بزمتك وانا عایز ایه تانى اكتر من ان
 اموت وانا ضمیري مستریح...مش احسن ان هى تموت وانا افضل عایش طول

 عمري بتأنیب الضمیر والشعور بالذنب..عارف یاعمر لو كان ده هو اللى حصل انا
 عمري ماكنت هسامح نفسي لحظه واحده بعد كده.

 عمر:یلا یاعم الحمد الله ان انت وهى بخیر
  رحیم:الحمدالله….المهم طمنى كشفت على البهایم

 عمر:متقلقش یارحیم دى سخونیه عشان ارتفاع درجة الحراره یعنى حاجه بسیطه
 كلها یوم ولا یومین ویرجعوا یاكلوا ویشربوا زى الأول بس دلوقتي نسبة الاكل

  هتكون قلیله وده الطبیعي بس بعد كده كله هیبقا تمام
 رحیم:مش عارف اشكرك ازاى یاعمر

  عمر:عیب علیك متقولش كده احنا اخوات
  رحیم:حیث كده یلا بینا یاصدیقي على السرایا عشان تحضر المولد معانا

  عمر:حاضر بس اروح البیت اغیر خلاقاتي واحصلك
  رحیم:تمام….وانا هسبقك على السرایا...اریح شویه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 زینه:طب ممكن یاست لوچین انتى وساره تبطلوا رغي شویه وتسیبوا مریم تستریح

  شویه
 لوچین:اوك...یلا یساره افرجك على….یقاطع حدیثها دخول غاده وحنان ومنى.

  غاده:الف سلامة علیكى یاست البنات
  مریم:االله یسلمك یاغاده

  حنان:الف سلامة علیكى
  مریم:االله یسلمك یاحنان

  منى:الف سلامة علیكى...دى عین وصابتك
 مریم:االله یاسلمك یامنى….شكرا بجد على وقفتكم جنبي...قاطع حدیثها دخول عفاف.

 عفاف:انتم هنا وانا بدور علیكم….یلا یبنات سیبوا مریم تستریح…
 زینه:واالله بقولهم كده یاعمتو….بقولك ایه یاعمتو مش هو انهارده المولد….والمولد

  ده مفرود نفرح فیه... انا بأه عایزه افرح عایزه ارقص
  عفاف:بس وبس یلا بینا...یلا یبنات كلنا هنرقص

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  احلام:اه تعبت من كتر الرقص

  خلیل:تعالى جنبي یاجمیل
  احلام:عیزاك في موضوع

 خلیل:مش وقته دلوقتي….المهم انتى اللیله دى لیا
 (اخذ خلیل یقبل احلام ولكنها رفضت)

 احلام:لا لا…
  خلیل:لیه عاد...ما كنا حلوین...ولا هى اول مره یعنى...ما احنا كل یوم بنعمل اكده

  احلام:لا یحلو...من انهارده ورایح مش هتلمسني تاني...الا لما تنفذ اللى هطلبه منك

  خلیل:وایه طلبك عاد
  احلام:عیزاك تقتل

  خلیل:ومالو اقتل...عیزاني اقتل كام ملیون
  احلام:لا مش ملیون….هو واحد بس

  خلیل:ومین ده اللى شاغلك وعایزه تخلصي منه
 احلام:رحیم

  خلیل بخوف:رحیم
  احلام:مالك یاسبع الرجال..خوفت ولا ایه

 خلیل:ما خوفتش...بس ده رحیم وانتي عارفه یعنى ایه رحیم كویس..یعنى لو فشلت
  ان اقتله...قولي علینا انا وانتى یارحمن یارحیم

  احلام:خلاص...اشوف غیرك معطلكش
  خلیل:استني بس…..انا موافق بس ده تمنه غالي

  احلام:قصدك نتجوز
 خلیل:لا

  احلام:امال ایه بأه
 خلیل:ملیون اجنیه

  احلام:بس ده كتیر اوي
 خلیل:مش كتیر على حرم جابر ابن العمده حامد المصري..ملیون اجنیه بنسبالهم نقطه

  في بحر
  احلام:ماشي...بس تخلصنى منه اللیله

  خلیل:وحیاتك هتسمعي خبره اللیله
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 في سرایا العمده حامد المصري
 الجمیع في السرایا في حاله من الفرح والرقص والغناء من الراجل والنساء...وفي

 لحظه ما….كف الجمیع عن الرقص والغناء لدخول رحیم بهیبته ونظرته الحاده...كأن
 النساء وقع في قلوبهم الرعب من جلال هیبته.

 رحیم:السلام علیكم
 الجمیع:وعلیكم السلام ورحمة االله وبركاته

  العمده:لیه عوقت اكده یاولدي...زمان الناس على وصول
 رحیم:كنت في المزرعه انا والدكتور عمر

  العمده:طب طمنى یاولدى قلك ایه

  رحیم:اطمن یاجدي كل تمام
  العمده:طب لیه یاولدي ما جبتش الدكتور عمر یحضر المولد ویتعشا معانا

  رحیم:قولتلو یاجدى وهو زمانه على وصول دلوقتي
 

  (غاده تهمس في اذن عفاف:ابسط یاعم اهو حبیب القلب جاى هنا
 عفاف:بس یابت وطي حسك هتفضحینا)

 
  رحیم یوجة حدیثه لساره:هي الأنثه مریم عامله ایة دلوقتي

  ساره:الحمد الله بخیر احسن من الأول
 خالد:رحیم

  رحیم:نعم یاخالد بیه
  خالد:عایز اركب المراجیح عندكم

  رحیم:بس وبس نركبك المراجیح یاخالد بیه...انا هروح اغیر خلقاتي واخدك معانا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

                               المولد
 في مولد سیدي ابو الحجاج في محافظة الأقصر في جو یسوده الفرح والسرور وكانت

 الألفة والمحبه تحف كل الحاضرین بجمیع اطیافهم وقد جائو من شتى محافظات
 مصر لحضور هذا الیوم الطیب الطاهر الذي یذكر فیه اسم االله حتى طلوع الفجر

 الثاني مع سماع حفالات الذكر والمدیح….وعلى الجانب الأخر یوجد ملاهي بشتى
 انواعها...ویعد هذا الیوم منتظر اهل الصعید عامه واهل الأقصر خاصة لأنه یعد

 بمثابة عید عندهم.
  رحیم:ها اتبسط یاعم خالد

  خالد:اوي اوي
  صالح:تعالى منك لیه یلا

  عماد:على فین اكده یاود عمي
  صالح:على الراجل بتاع البومب

  یاسر:هههه على اساس بتفوز یاخي….ما انت كل مره بتخسر
  صالح:لاه...النوبادي مش هخسر وانا اللي هفوز علیكم واحد واحد

  یوسف:لساتك یاخوي قاعد على امل انك تفوز
 صالح:خبار امال كلكم عمالین تتمقلتو علیا….طب علیا الیمین لا فرجكم اللیله هعمل

  ایه

 رحیم:طب یلا عاد عشان مانعوقش زمان جدي بیسأل علینا الناس زمانهم وصلو...هو
  فین بتاع البومب ده

  صالح:اهنكه
  یاسر:طب یلا عاد ونشوف مین هیكسب النوبادي

 
 رجل البومب:قرب قرب….قرب وصلي على رسول االله نشن وضرب وكسب

  العروسه….یلا مین هیكسب عروسة الصعید
  خالد:عایز ألعب العبه دى یارحیم عشان خاطري

  رحیم:انت تأمر یاعم خالد…..هات البندوقیه لخالد بیه
  رجل البومب:اتفضل یاعمده

 (اطلق خالد الرصاص الفشنك اتجاه الهدف ولكن لم یصیبه)
 صالح:اوعى اكده...انت لسه صغیر وعایز تتعلم…..اتعلم مني وشوف هعمل كیف…

 (اطلق صالح الرصاص الفشنك اتجاه الهدف ولكن لم یصیبه)
  یاسر:من الواضح ان مش خالد بس اللي لسه صغیر وعایز یتعلم

 الكل:ههههههههه
  صالح:طب خد وریني انت یاكبیر

  یاسر:هات وتعلم
 (اطلق یاسر الرصاص الفشنك اتجاه الهدف ولكن كان حظه مثل خالد وصالح حتى

 جاء الدور على یوسف وعماد ولكن ایضا لم یحالفهم الحظ)
  خالد:فاضل انت یارحیم...انت اللى هتكسب انا متأكد

  صالح:وهي جات علیه یعني...اكید هیخسر زینا
 (اخذ رحیم نفس بعمق وصوب الرصاص اتجاه الهدف حتى تمكن من اصابة الهدف

 بنجاح)
  خالد بفرح:كسبنا العروسه...كنت متأكد ان رحیم هو اللي هیكسب

 رحیم:طب یلا عاد عشان عوقنا قوي زمان الدنیا تقلب تعدل في السرایا.
 

 (على الجانب الآخر توجد مریم في وضعیة الجلوس على الفراش واضعة رأسها على
 حافة السریر تقلب في صفحات كتاب رحیم وعند سماع صوت المزمار ارادة

 النهوض ولكن لم تستطع لأنها لازالت تشعر بألم مع شحوب لونها فاقررت المكوث
 في موضعها وواصلة ما كانت تفعله)

  عفاف:تعالي بس قبل ماحد یشوفنا
  غاده:واخداني على ملى وشي ورایحه بیا على فین

  عفاف:هوریكي الدكتور
  غاده:طب هنشوفه كیف وسط الزحمه دي ساحة السرایا كلها رجاله

  عفاف:من الشباك عندي في الأوضه یلا
 غاده:طب یلا بسرعه قبل ما حد یاخد بالو

  عفاف:اهو شیفاه
  غاده:فین ده انا شایفه ناس كتیر یاعمتي

  عفاف:اللي قاعد جنب رحیم اهو
  غاده:ایوه شوفته...ده قمر قوي یاعمتي

  عفاف:اتحشمي یابت
  غاده:ههههه...ایه انتي بتغیري علیه ولا ایه

  عفاف:بس عاد كلامك الماسخ ده...تصدقي انا غلطانه ان قولتلك على حاجه
 غاده:انا بهزر معاكي یاعمتي….ربنا یجعله من نصیبك یارب.

 
 (ومن نافذة آخر تطل لوچین وزینه وساره)

  ساره:االله الیوم ده انا عمري ماهنساه في حیاتى فعلا یوم من العمر زي ما بیقولو
 لوچین:لأ ولسه لما تشوفي رحیم هو وراكب الحصان وبیرقص على صوت المزمار

  حاجه تخطف العقل
  زینه:اممممم ومین یشهد لحبیب القلب

  لوچین:بس یارخمه
 ساره:اهو ركب الحصان اهو.

 
 (وعلى الجانب الآخر توجد حنان وسهیر)

  سهیر:خیال من یومك یاولدي
  حنان:قولي ماشاء االله یامرت عمي

  سهیر:خایفه علیه یاحنان
  حنان:طبعا مش ود عمي لازمن اخاف علیه

  سهیر:عشان ود عمك ولا حاجه تاني
  حنان:یوه...حاجة تاني كیف یعني

  سهیر:انا عارفه عاد….ومال وشك احمر اكده لیه...مكسوفه ایاك

  حنان:وهتكسف من ایه عاد
  سهیر:انتي بتحبیه

 حنان:ایوه بحبه یامرت عمي...ونفسي اتجوزه وعیش خدامه تحت رجلیه واخده في
  حضني

  سهیر:اتحشمي یابت
 (تنظر حنان في عیون سهیر بعد هذه الكلمه حتى اصابهم الضحك)

  حنان:یوه یامرت عمي مش بحكیلك اللى جواي
  سهیر:یاحبیبتي….تعالي في حضني….ربنا یجعله من نصیبك یاحنان

 حنان:مش باین یامرت عمي
  سهیر:ماتقولیش اكده….ان شاء االله هیبقى من نصیبك...ربنا یسعدك یابنیتي

 
 (لازالت مریم تقرأ في كتاب رحیم حتى اوقفتها فقره في الكتاب وكان مكتوبا فیها

 الآتي:وهبة نفسي لإسعاد الآخرین فإن نصف جمال الدنیا في اسعاد الآخرین وانا اخذة
 عهدا على نفسي ان اسعى جاهدا في ارضاء واسعاد الآخرین حتى لو كان ثمن ذلك

 روحي ودمي ومالي واعلم جیدا عزیزي القارء لو سمعت عني ان قد توقفت عن عمل
 الخیر والسعي في ارضاء واسعاد الآخرین فاعلم بأنني قد فارقت دنیا الناس وان االله

  اخذ امانته.
 *وهنا مریم بعدما انتهت من قرأة هذه الكلمات سمعت بعقبها صوت الرصاص الذي
 اطلقه خلیل والذي اصاب رحیم وجعلة یسقط على الأرض وعقب اطلاقه الرصاص
 فرا خلیل هاربا وسط الزحام ولم یتمكن احد من الألحاق به وبدون ان یتعرف علیه

 احد.
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  في مستشفى الأقصر الدولي
 في غرفة العملیات وینتظر الجمیع خروج الطبیب المعالج؛

 سهیر ام رحیم في حاله من الانهیار والبكاء وكذلك اخوته وابناء عمه وجده ووالده
..… 

 الجمیع قد فقد صوابه القلوب ترجف وتتمزق والدموع تنهمر والروح تكاد أن تتخطفها
 الطیر والعقول تشرد نحو مستقبل وحیاه بدون رحیم.

  سهیربدموع:كان مستخبیلك فین ده كله یا ولدي… ااااه یاولدى یاحبیبي یاولدي
 یاسر بدموع:ااااه لو اعرف مین اللى عمل اكده لقرقشو بسنانى.

 (الجمیع على اعصابهم ویتقلبون على جمر الغضى منهم من ینوح ومنهم من اعتلاه
 الغضب وفكرة الانتقام ومنهم من اعتلاه الشك في فاعل الجریمه ومنهم من یجلس

 مره ویقف مره ومنهم من یتجول في طرقات المستشفى یفكر ومنهم من هو صامت
  من شدة الصدمه الموجعه وفي لحظه ما خرج الطبیب المعالج ولتف الجمیع حوله

  العمده:طمنى یادكتور
 الطبیب:اطمنوا الحاله مستقره والحمد الله بفضل ربنا لحقنا الحاله على آخر لحظه

  ولكن هو هیفضل هنا علشان مایحصلش اي خطر علیه والجرح لسه جدید
 سهیر:انا عایزه اشوف ولدي

  الطبیب:انا اسف ممنوع
  عبدالعزیز:طب ولدي بخیر یادكتور هیعیش

  الطبیب:اطمن ابنك بخیر بس مش هینفع حد یشوفه دلوقتى
  عماد:طیب یادكتور امتى نقدر نشوفه

 الطبیب:مش دلوقتى خالص المریض محتاج راحه تامه وممنوع أن یتكلم والا یبقى
 خطر علیه فا بعد اذنكم وجودكم هنا مالوش اي لازمه وانا زي ما قولتلكم هو هیفضل

  هنا تحت عنینا بس ف................ ویقاطع كلامه دخول ضابط الشرطه
 ضابط الشرطه یوجه حدیثه لطبیب:ممكن اخد أقوال المجنى علیه

 الطبیب:مع كل اسف المریض في حاله من التخدیر حالیا وصعب حضرتك تاخد
 أقواله

  ضابط الشرطه یوجه حدیثه للعمده:تعرف مین اللى قتل المجنى علیه
  العمده:ماخبرش یابیه

 ضابط الشرطه:طب هو لیه اعداء
  العمده:مالوش أعداء یابیه... رحیم ده الناس كلیاتها بتحبه وسأل علیه أهل البلد

 ضابط الشرطه:طب بتشك في حد معین او لیه مصلحه من قتل رحیم
  العمده:لا یابیه

 ضابط الشرطه:طیب یاعمده ابقى عدى علیا بكره عشان نكمل باقي الاجراءات ولو
 فى اى حاجه بلغني... بعد اذنكم

  العمده:تمام یا بیه
 یاسر: انت لیه عملت اكده یا جدي وانا متأكد ان اللى عملها عیله زهران

 العمده:بزیداك عاد انا مش ناقص حدیت فارغ احنا مانقدرش نتهم حد یاولدي
  یاسر:طب تقدر تقولى لیه ماجوشي المولد عندینا وانت عزمهم

 العمده:كل واحد ولیه عزره ومش عایزین نفتح في القدیم عاد عشان مانفتحش علینا
  بحور دم مالیها اول من اخر

  العمده:یلا بینا اقعادنا هناتي مالوش عازه واصل
  سهیر بدموع:انا مش هتحرك من هنا وسیب ولدي

 العمده بدموع:الله الامر من قبل ومن بعد
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  مروه:بزیداك بكى عاد یاولدي
 یاسر بدموع:ماقدرش یماي ماقدرش واصل ده رحیم عارفه یعنى ایه…. یعنى ود

 عمي واخوي وابوي كمانى انا هولع في البلد كلیاتها لو جراله حاجه اااااااه یماي لو
 اعرف مین عدیم الشرف اللى عمل اكده

  مروه:ربنا ینتقم من اللي عمل اكده...وخرب علینا فرحتنا
 یاسر:انا الشك هیموتي یماي….بقیت اشك في اقرب الناس...نفسي اعرف اللى عمل

 اكده هیستفاد ایه من قتل رحیم...طب رحیم عمره مااذى حد ودیما بیساعد الناس
  وبیسعى في الخیر

  مروه:كفیاك عاد یاولدي ریح تفكیرك….ورتاح انت مانعستش من امبارح
  یاسر:انعس كیف...وانا مش عارف مین اللي قتل ود عمي

 مروه:طب قوم یاولدي غیر خلقاتك وتوضى وصلي ودعیله ربنا یقومه
 بالسلامه….وسیبها على ربنا هو قادر على كل شئ

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  زینه:لسه برضكِ مش عایزه تاكلي

  لوچین بدموع:مالیش نفس
 زینه:اللى بتعملیه ده مش كویس علشانك انتى عایزه تموتى نفسك ولا ایه باه

 لوچین بدموع وتنهید:یازینه انا بحبه اوى… ووحشني اوى ونفسي اشوفه نفسى اخدو
  في حضني انا هموت یازینه في قلبي نار نار ماحدش حاسس بیا

  زینه:ان شاءاالله هیبقى كویس ویرجع لینا بسلامه
 لوچین بدموع:لیه یارب كده هى لیه الدنیا مستكتره علیا الحاجه الوحیده اللي حبیتها

 في حیاتي
 زینه:ماتقولیش كده واستغفري ربنا وان شاءاالله هیرجع احسن من الاول

 لوچین:استغفراالله العظیم یارب
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  مریم:كفایه عیاط یاغاده ارحمي نفسك انتي كده هتتعبي

  غاده:مش قادره….حاسه ان روحي بتروح مني
 مریم:ما تخفیش ان شاء هیرجعلكم بسلامه...ممكن بأه تاكلي عشان خاطري

  غاده:مالیش نفس یامریم
  مریم:لا كده غلط ولازم تاكلي….طب عشان خاطر رحیم

  غاده بدموع:حاضر
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  حنان:طب عایزین یقتلوه لیه هو عمل ایه
 سهیر:ربنا ینتقم منهم….یاعیني علیك یاولدي حظك في الدنیا قلیل...مالحقتش تتهنى

  بشبابك
 حنان بدموع:ماتقولیش اكده یامرت عمي...رحیم هیعیش وهیرجعلنا بسلامه….وربنا

  مش هیهملنا واصل
  سهیر بدموع:مش قادره یاحنان….حاسه ان هموت لو حصل حاجة لرحیم

 حنان:بعد الشر علیكى وعلیه….ان شاء االله هیرجع بسلامه وتفرحي بیه...وتشیلي
  عیاله على یدك….قولي یارب ودعیلو

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  بعد مرور اسبوع
 ـــــــــــــــــــــــــ

  في سرایا العمدة حامد المصري
  مریم:ممكن اقعد جنبك

  غاده تبتسم:تعالي یامریم
  مریم:لیه قاعده لوحدك….وماسكه العروسه دي وبتعیطي

  غاده:عشان فیها ریحة الغالي….جبهالي یوم المولد
 مریم:بس شكلها حلو...ممكن اخدها هدیه...ولا فیها غلاسه مني

 غاده:ماتقولیش اكده...انتي لو طلبتي عنیا مش هتأخر.. عارفه یامریم انا حبیتك قوي
  قوي

  مریم: وانا كمان یادودو
  غاده: ونفسي كمانى تفضلي قاعده عندینا

 مریم: هههه یا خبر لا كده كتیر واالله انا حبیتك وحبتكم كلكم وبجد انا مبسوطه ونفسي
 اكون معاكم بس ماما عارفه ان هاخد اسبوع ورجع  وكمان انا نفسي…...

  غاده: نفسك ایه….سكتي لیه
 مریم:بصراحه ما كنتش عایزه اسافر قبل ما اطمن على رحیم

 غاده:طب وفیها ایه لو قعدتي كام یوم كمان لحد مایخرج رحیم من المستشفى
 مریم:ماهو….یقاطع حدیثها صوت الجوال الخاص بها.

 مریم:الووو
 دلال:ایوه یامریم طمنیني علیكي یابنتى

  مریم: الحمد الله یا ماما بخیر
 دلال:ایه مش ناویه ترجعي بأه كل ده في الصعید ولا الصعید عجبك... انا قلقانه

 علیكي اوي
  مریم:هههه اطمنى یا حبیبتى انا بخیر اطمنى انتى
  دلال:طب یلا ارجعى بأه كفایه….انتي وحشتیني

  مریم:حاضر یا ماما
 دلال:طیب یاحببتي تیجي بسلامه.

 
  غاده:مالك یامریم في ایه لیه وشك اتغیر اكده في حاجه زعلتك

  مریم:ماما عیزاني ارجع
 غاده:وطبعا زعلانه انك هترجعى ولسه ماشوفتیش رحیم ولا حتى اطمنتي علیه

 صوح
  مریم:بصراحه اه

 غاده تحتضن مریم:یاحببتى ان شاءاالله رحیم هیبقي بخیر انا الود ودي ماهملكشي
 اتسافرى واصل لكن امك لیها حق علیكي… سافري واطمني وانا هبقى اطمنك علیه

  بالتلیفون
  مریم:هتوحشیني اوى یا دودو

 غاده:وانتى كماني
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  اسكندریه
 مریم:ادخل

 دلال:االله انتى مش هتاكلى معایا ولا ایه
  مریم:مالیش نفس یا ماما

 دلال:لا مهو لازم تقولیلى فیكى ایه انتى من یوم ما رجعتي من الصعید وانتي متغیره
 كل ما اقولك تاكلى تقولى مالیش نفس ودیما قاعده لوحدك وماسكه العروسه دي

 والكتاب دوت طول الیوم ولا بتنزلى مع صحباتك ولاحتى بتردى علي حد ودیما
  سرحانه فیه یابنتى مالك فیكى ایه احكیلى

  مریم: مافیش یا ماما تعبانه شویه
  دلال: لا فیه ولازم تحكي انتي بنتي وانا عرفاكي كویس..ولا هتخبي على ماما

  مریم:بصراحه یاماما في موضوع كده شاغلني شویه
 دلال:خیر...اتكلمي
  مریم:بصي یاستي

 (واخذت مریم تقص على دلال ماحدث معها في رحلة الصعید ومافعله رحیم وما
  حدث معه)

 دلال: یاااااه كل ده حصل.. انا لازم اكلمه واشكره بنفسي فعلا راجل بجد.. وربنا
  یطمن اهله علیه یارب ویقومه بسلامه…. طیب یاستي ممكن تقومى تاكلى باه

  مریم: حاضر یا ماما
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 بعد مرور اسبوع
 ــــــــــــــــــــــــــ

  تم خروج رحیم من المستشفى
 

  یاسر: لكن انت بتشك في حد معین یارحیم
  رحیم: كل حاجه هتبان یاود عمي مش عایزك تقلق واصل

 یاسر: ازاى مقلقشي عاد یاود عمي العیار اللى ما یصیبش یدوش احنا ایه اللى یضمنا
  ان اللى عمل اكده یعملها تانى

  رحیم: لا معیعملهاش تاني
  یاسر: تقصد ایه یا واد عمي

  رحیم یفكر: بقولك ایه یاود عمي
  یاسر:قول

 رحیم:تقدر توصلني لأكبر تاجر سلاح عندینا في البلد
  یاسر: تمام یاود عمي بس قولى هتعمل ایه

  رحیم: بعدین یاود عمي بعدین قوم بینا نشوف شغلنا وبعد اكده هتفهم كل حاجه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 یاسر: اتكشفتي یاحربایه….كنتي عایزه تخلصي من ود عمي لجل ما تستولي على
  كل حاجه...خلاص لعبتك اتكشفت

  احلام: وانت بأى حق تتهمني ایه دلیلك
 رحیم: خلیل یامرت عمي عارفاه ولا ماتعرفهوشي

 احلام بتوتر وخوف: خلیل.. خلیل مین انا معرفش حد بالاسم ده
 (وهنا یظهر خلیل مربوط الأیدي وعلیه علامات الضرب)

 خلیل: كدابه یارحیم بیه هى اللى طلبت منى ان اخلص علیك عشان تعرف تتحكم في
  الأرض والمزارع بعد ما تخلص منك

  احلام: ماتصدقهوش یارحیم انا مالیش دعوه في اللى حصل
 یاسر: مافیش داعي... خلاص انتى نهایتك قربت یامرت عمي…

 رحیم:انتي كنتي عایزه تخلصي مني….معنى اكده یا انا یا انتي...وانا زي ما تقولي
 اكده زي العفریت اللي یحضرني وما یعرفش یصرفني...یبقا یقول على نفسه یارحمن

  یارحیم
 (اخرج رحیم سلاحه الناري)

 احلام:انت هتعمل ایه...سامحنى یارحیم...سبني اعیش وانا هفضل خدامه تحت
  رجلیك...مش عایزه اموت

 رحیم:مافیش فایده….محمكة رحیم خلاص حكمت بموتك یبقا لازمن تموتي
  احلام:مش عایزه أموت مش عایزه أموت حرام علیكم

  ام سعاد:اصحي یاست هانم... یاست احلام اصحي
  احلام: خیر اللهم اجعله خیر

 ام سعاد: صباح الخیر یاست هانم
  احلام: صباح النور یا ام سعاد هى الساعه كام

  ام سعاد: احنا بقینا الضهر یلا علشان تتغدي
  احلام: طیب روحي انتى دلوقتي

 احلام تحدث نفسها:هتعملى ایه یا احلام لو رحیم عرف ان انتى ورى قتله...انا لازم
 اشوفلى حل اخلص بیها من الكابوس اللى انا عایشه فیه ده… بس ازاى؟

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  رحیم:ایه رأیك عاد یادكتور في الشقه دى

  عمر:ماشاءاالله تبارك االله جمیله قوي یارحیم
  رحیم:یعنى عجبتك

 عمر:هى حلوه... بس عجبانى انا لیه اشمعنا
  رحیم:علشان دى هتبقى شقتك الجدیده

 عمر:برضو مش فاهم حاجه..شقتى الجدیده اللى هو ازاى یعنى

 رحیم:انا افهمك بص عاد انت من هنا ورایح هتبقى واحد منینا وشقتك دي جاهزه مش
 ناقصه ایتها حاجه وكمانى هیبقالك مرتب ثابت كل شهر وشغلك هیكون في المزارع

 عندینا ایه قولك عاد
 عمر:بس......یقاطع حدیثه رحیم

  رحیم:مابسش عاد خلاص
  عمر:مش عارف اقولك ایه یارحیم

  رحیم:ماتقولش حاجه یصاحبي انت اخویا مش صاحبي وبس
 عمر:ربنا یدوم المعروف یابن الأصول

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  مریم: ماما كنت عایزه اقولك علي حاجه بس من غیر ما تزعلي

 دلال: خیر یاحببتي
  مریم:بابا كلمني وعایزني اروح اقعد معاه

 دلال بغضب: لا مش هسیبك تروحي انا ماصدقت ان شوفتك انا لسه مالحقتش اشبع
  منك

 مریم: یاماما یاحببتي انتى لما بتطلبي اجى اقعد معاكى وبقول لبابا مش بیعترض...
 بابا شخص دیمقراطى وانتى عارفه كده وعمره مازعلنى ولا حتى شخط فیا علشان

 خاطرى یا ماما سبینى اروح اقعد معاه كام یوم وهاجى تانى... زى ما حضرتك لیكى
  حق علیا هو كمان لیه حق علیا ماتخافیش یا ماما هما كام یوم وهرجع

  دلال: طیب روحي وخلي بالك على نفسك...وماطولیش هناك
 مریم تعانق دلال: ربنا یخلیكي لیا یا أحلى ماما في الدنیا

  مریم:ماما هو انتى لسه بتحبي بابا
  دلال:بصراحه اه

  مریم:طب لیه انفصلتو
 دلال:انا وعادل كنا اجمل قصة حب...في البدایه كنا متفقین ان هكمل في دراستى
 وشتغل..وفجأه بعد الزواج خیرنى بینه وبین شغلي...فا كانت النتیجه زي ما انتى

  شایفه..بس انا عمرى مانسیت حبي لیه
  مریم:وهو كمان لسه بیحبك

 دلال:خلاص بأه مالوش لازمه الكلام ده دلوقتي….ویلا باه عشان تتغدي مع خالك
  من امبارح  بیسأل علیكي

  مریم:حاضر یماما
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 في سرایا العمدة حامد المصري..في المطبخ تحدیدا.
 عفاف: الوكل دیاتي لمین یا ام سعاد

  ام سعاد: رحیم بیه قلي جهزى وكل وودیه للدكتور عمر في استراحة المزرعة
 عفاف: امممممم قولتیلى طب انتى خلصتى عاد ولا لسه

  ام سعاد: ایوه خلصت یاست هانم والوكل جاهز
  عفاف: طب هاتى عاد انا هودیه وكملى شغل انتي هنا

  ام سعاد:مایصحش یاست هانم
  عفاف:اسمعي الكلام امال

 ام سعاد:حاضر یاست هانم
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 یاسر: اعمل حسابك علشان هنروح عند  محروس
  رحیم: محروس مین؟

  یاسر: ده اكبر تاجر سلاح حدانا في البلد
  رحیم: اه تمام عفارم علیك یاود عمي….اخر النهار نروح

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 اسكندریه في ڤیلا رجل الأعمال عادل في غرفة مریم تحدیدا

 عادل: جمیلتى ممكن ادخل
  مریم: اتفضل یا بابا

  عادل: ایه ده كتاب ایه ده
  مریم: ده كتاب ابن خال واحده صحبتي لوجین ما انت عرفها

 عادل:اه….بس باین علیه مثقف
 مریم: دى كلمة مثقف قلیله علیه یا بابا.. ده راجل ومحترم وشهم وجدع وكله هیبه..

  اصلا هو صعیدي یا بابا
 عادل: اه... لازم اما یكون فیه كل الصفات دى یبقى لازم یكون صعیدي.. وده بأه

 عرفتیه ازاى.. احم.. قصدى عرفتى ان هو جدع وشهم وراجل ازاى من الكتاب یعنى
  ولا ایه بالظبط مش تفهمي بابا حبیبك

  مریم: انا احكیلك یاسیدي
  (أخذت مریم تروى كل ما تعرفه عن رحیم وما حدث منه ومعه)

 عادل: فعلا شخصیه غریبه وغامضه بس ده مایمنعش ان فى المقام الاول اعطى اكبر
 مثال للشهامه والرجوله والإنسانیة كمان... انا لازم اشوفه واتكلم معاه وشكره على

  اللى عمله معاكى

 مریم بصوت منخفض: وانا كمان نفسي اشوفه
  عادل: بتقولي حاجه یاعروستي

 مریم: ها لا ابدا یا بابا… بقول طبعا لازم تشوفه وتشكره
  عادل: هههه انتى قولتى كدا برضو عینك فى عینى

  مریم بكسوف: ومین یقدر یقاوم عیونك یا دولا یاعسل انت
  عادل: طیب یاغلابویه.. صحیح... طمنینى على مامتك

  مریم: الحمد الله كویسه
  عادل: الحمد الله یارب دیما

 مریم: بقولك ایه یادولا
  عادل: قولى یامریومي

  مریم: هو انت بتحب ماما
  عادل: ابقي كداب یابنتى لو قولتلك لا... ایوه بحبها

 مریم: بابا ممكن سؤال
  عادل: اسئلى یاستي

 مریم: هو ممكن الحب یحصل بین اتنین ماشفوش بعض بس حصلت ما بنهم حاجات
 عن بعد..وفي عامل مشترك بنهم؟

  عادل: طبعا.. اجمل حب في الكون هو حب إلتقاء الارواح
 (واخذ عادل یتحدث عن الحب...حتى جعل مریم تشرد بخیالها في عالم آخر)

  عادل: مریم...مریوم..انتى یابنتي
 ( أشار عادل بیدیه امام وجه وعیون مریم حتى تنتبه)

  مریم: ها كنت بتقول ایه
 عادل: بقول ایه... لا دا انتى مش هنا خالص طب انا هسیبك دلوقتي شكلك تعبانه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــذهبت عفاف الى
 استراحة المزرعه لكي تعطي الدكتور عمر الطعام ولكن لم تجد عمر بداخل

 الاستراحه..ووضعت عفاف الطعام على المكتب الذي یوجد بداخل الأستراحه ثم
 ذهبت الى مكینه المیاه التى توجد بجوار الأستراحه (مكینه المیاه هى عباره عن مكینه

 لرفع منسوب المیاه ویوجد اسفل منها حوض كبیر ملیئ بالمیاه)وتجلس عفاف علي
 حافة الحوض وتضع یدها في المیاه وفي هذه اللحظة جاء عمر ولكن كان حریص

 علي ألا تراه عفاف واخذ ینظر الیها من خلف شجرة وهى جالسه تتلاعب بالمیاه حتى
 ان رآها سقطت في حوض المیاه وكانت عفاف ترتدى عباءة سوداء واظهر الماء

 جمال جسدها الفتان حیث أظهر الماء بروز نهدیها بدقه وتفاصیل قدمیها وفخذیها بینما

 هى كذلك اخذ عمر ینظر ویراقب ویتصبب عرقا حتى امسكت عفاف بالعباءة من
 الاسفل لكي تخلعها لتنشفها حتى تستطیع ارتدائها مرة أخرى فرفعت عفاف العباءة من
 الأسفل حتى ظهرت قدمیها البیضاء وفي هذه اللحظة أخرج عمر مندیلا ینشف عرقه

 الذي یسكب منه بغزارة من جمال ما یرى ثم خلعت عفاف العباءة كاملة وكانت
 ترتدي أسفل منها قمیص نوم اسود قصیر وهنا ینظر عمر بتمعن اكثر ویعض على
 شفته السفلى من جمال عفاف الذي سحره وهو ینظر ویدقق في تقاطیع جسد عفاف
 الذي أصبح شبه عاریا امامه ینظر الى عینیها تارة و ینظر الى جمال شعرها تاره

 ویمعن النظر في بروز نهدیها… حتى رجع إلى صوابه وانصرف بسرعه الى
 الاستراحه.

 
 عفاف:یاحوستك السوده یا عفاف یاحوستك السوده یاعفاف اعمل ایه یاربي في

 المصیبة اللى انا فیها دى دلوقت یومك اسود یاعفاف لو شافوكى اهل البلد وانتى
  متغرقه أكده في المیه یاموري یاموري

 (بعد مرور وقت لیس بقصیر..اخذت عفاف ترتدي ثیابها مرة آخره)
 ( ذهبت عفاف إلى الاستراحة)

  عفاف:عاجبك الوكل یادكتور
  عمر:اه طبعا عجبني متشكر قوى علي الوكل

 عفاف:طب الحمد الله ان عجبك الوكل بألف هنا...طب اتعوز حاجه تانى یادكتور
 عمر:لا متشكر یاست البنات.. الا.. هو انتى اسمك ایه عاد

 عفاف:اسمي عفاف
  عمر:وتقربي ایه لرحیم

  عفاف:انا عمت رحیم...اتعوز حاجه تاني
  عمر:استنى...انا شوفتك وانتى عند حوض المیه

 عفاف:وانت ازاى تسمح لنفسك تبص علیا اصلا انت ماتعرفش انا بنت مین...انت
 انسان مش...یقاطع حدیثها عمر

 عمر:من غیر ما تكملي...انا عارف ان اللى عملته ده غلط بس واالله انا غرضي
  شریف وعایز اتجوزك

 عفاف:تتجوزنى
  عمر:ایوه...من اول یوم شوفتك فیه وانتى مش مفارقه خیالى

  عفاف:اللى غرضه شریف بیدخل البیت من بابه مش یقعد یبص على بنات الناس

 عمر:انا بحبك...وعایز اتجوزك على سنه االله ورسوله...وانا هفاتح رحیم في
  الموضوع...بس قبل ما اكلم رحیم عایز اعرف رأیك الأول..انتى عیزانى ولا لا

 (عفاف في حاله من الاستحیاء والصمت)
  عمر:ها قولتي ایه

 عفاف:ما انا قولتلك...بص یابن الناس اللى بیحب حد وشریه یدخل البیت من بابه مش
  هقولك اكتر من كده
 عمر:یعنى موافقه.

 عفاف:انا لازمن امشي دلوقتى اتأخرة…
 عمر:هوصلك

 عفاف:لا...انا عارفه سكتى
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 غاده:الوووو
  یوسف: قلبي اتوحشتك قوي

  غاده: ما انا قدامك كل یوم یاود عمي
 یوسف: وایه یعنى..برضو بتوحشیني...وانا بقا مش قادر استحمل اكتر من اكده

 وعایز اتجوزك
  غاده بإستحیاء: وانا كمانى یا ود عمى

 یوسف:وانتى كمان ایه؟
 غاده:اتجوزك طبعا

 یوسف: خلاص انا هكلم رحیم الاول وشوف رأیه وبعد كداتى اتكلم مع عمي وجدي
  ان شاءاالله

  غاده بفرح: بتتحدت صوح یاود عمي
  یوسف: خبر ایه عاد هو لعب عیال ولا ایه ایوه صوح

  غاده: بحبك قوى قوى قوى
 یوسف: وانا كمانى

 غاده: بقولك ایه عاد قبل م....... ویقاطع حدیثها الانتظار على الجوال والطالب مریم.
 غاده: طیب اقفل دلوكیت یا ود عمي عشان مریم علي الانتظار هكلمك بعدین عاد

  سلام
 

 غاده: الوووو
  مریم: أیوه یادودو وحشتیني اوى اوى اوى

  غاده: وانتي كمانى اتوحشتك قوى قوى قوى
  مریم: طمنینى علیكى وعلى العمده وعلیكم كلكم

  غاده: الحمده الله كویسین وعال العال
  مریم: سلمیلى على كل اللى عندك السلام امانه یادودو

  غاده: االله یسلمك یوصل
  مریم: طمنینى علي رحیم هو عامل ایه دلوقتي

  غاده: الحمد الله بخیر
  مریم: یعنى بقى كویس

  غاده: ایوه بقولك بقى كویس وخرج من المستشفي وبیشتغل كماني
  مریم بفرح: بجد

 غاده: ایوه امال هكدب علیكي لیه عاد
  مریم: الحمد الله ان هو بخیر.. انا كنت خایفه علیه اوى

  غاده: اممممممم خایفه علیه
  مریم: قصدى خایفه یعنى لیكون حصلت حاجه وانا ماعرفش وكدا

 غاده: اممممم ما انا عرفاكى عاد لما تحبي اتزوغى في الكلام
  مریم: المهم وصلتلو الهدیه اللى قولتلك علیها

  غاده: ایوه
  مریم: مش ممكن واخدها كدا عادى مقالش حاجه ولا اعترض

 غاده: ههه اسكتى ده كان یوم اسود علیا
  مریم: ازاى باه حصل ایه

 غاده: قولتله خد الهدیة دى من مریم قلي بمناسبه ایه عاد قلتله یعنى عشان الموقف
 اللي عملتو علشانها لقیتو هب في وشي وحمر عنیه وشرار طالع من عینه وقلي وهى

 فاكره الانسانیه بیدفع فیها فلوس ایاك وهى تدهانى ابتاع ایه ها خطیبها ولا حبیبها
 اكون ایاك وانا معرفشي بلاش كلام فارغ قولتلو یاخوى النبي قبل الهدیه علشان
 خاطرى وخاطرها وخاطر النبي ماتكسر بقلبها هى البنیه نفسها تعمل المستحیل

 علشان ترد الجمیل بس مش عارفه..وبعدین النبي قبل الهدیه یاخوى.. عشان خاطر
 النبي أقبل الهدیه متبقاش بخیل وبعد مرار اخدها مني..

  مریم یاه ده صعب اوى.. بقولك ایه
  غاده: قولى

  مریم: هو رحیم حب حد قبل كده

 غاده: معرفاشي بس كل اللى اعرفه ان مش بیحب البنات اصلا ومش بیطیق یسمع
 سرتهم حتى…. بس ده مایمنعشي ان رحیم راجل وحنین قوى قوى وكمان بیقول

  كلام عن الحب...
 مریم: اممممممم….اهو ده اللى مستغرباه في رحیم..ان مألف كتب وبیقول كلام فوق

  الخیال في الروایات بتاعته وفي نفس الوقت انطوائي وغامض
 غاده:ماشاء االله انتى عرفتى كل ده...ده انا اللى اخته ماعرفش حاجه..بس عندك حق

 في كل كلمه قولتیها...انا مستغربه زیك..بس اكید في حاجه هو مخبیها احنا
 منعرفهاش.
 مریم:جایز

 
 (ملحوظة الهدیه كانت عباره عن سلسله علي شكل قلب صغیر الجانب الاول مكتوب

  علیه آیة الكرسي والجانب الثاني مكتوب علیه اسم مریم)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  رحیم: انت متأكد ان هنا مكان اللى اسمه محروس ده
 یاسر: ایوه یاود عمي انا سألت علیه دلونى علي مكانه هنا وده مكان في كل یوم طبل
 وزمر ورقص وغوازى وخمر یعنى اكید هو ده مكانه متقلقشي من حاجه واصل یاود

  عمي لكن مقولتلیش انت عایز تاجر السلاح ده في ایه
  رحیم: هتعرف بعدین بس یلا نشوفه الاول

  (یاسر یسأل رجل من الماره)
  یاسر: بقولك ایه یاود عمي ماتعرفش المعلم محروس فین

  الرجل: المعلم محروس في الخیمه اللى فوشك طوالى
  یاسر: متشكرین یاود عمي

  (یدخل یاسر ورحیم علي محروس)
 محروس: یامرحب یامرحب اتفضلو

  رحیم: یزید فضلك
 محروس: طلباتكم یاعمد اي نوع اسلاح اتحبو

 رحیم: قناصه
 محروس بااستغراب: بس القناصه دي مافیش حد هناتي في الصعید بیستخدمها

  رحیم: لیه عاد
 محروس: علشان انت عارف ان طلقه واحده یعنى بیبقا هتقتل بیه شخص واحد لان
 زي ما انت عارف طبع الصعایده في القتل والتار بیستخدمو اللى یقتل مجموعه او

 عیله بحالها زى ما انت عارف عوایدنا فا القناصه مالهاش طلب هناتي واصل یاعمده
 عشان أكده مافیش تاجر اسلاح اتلاقي عنده القناصة نصیحه مادورش واصل افرجك

  علي حاجه احسن
 رحیم: لا لا ده طلبي ولو جبتهولى لیك حلاوتك

 محروس: هههههههه بس ده... یقاطع كلامه رحیم
  رحیم: مابسش ولا حاجه انا فهمتك خد(اخرج رحیم مبلغ من المال واعطاه لمحروس)

 محروس: اها اكده الكلام یحلو أكده تشربو الشاي ههههههههه
  یاسر بسخریه: هو ایه السعاده اللى هو فیها دى

 رحیم: ها قولى الاقي منه فین عاد
 محروس: زى ما قولتلك یاعمده مادورش….ولسوء حظك كانت عندي واحده بس

  طلبها واحد ودفع فیها كتیر وخدها
  رحیم:امتى اخدها منك

  محروس:لیلة المولد
  رحیم: مین هو الواحد ده عاد….ماتعرفش من فین ولا حتى اسمه

  (محروس یصمت)
  رحیم: فهمتك (اخرج رحیم مبلغ من المال واعطاه لمحروس)

 محروس: هههههههههههه یدوم عزك یاعمده كدا تشربو الساقع
  یاسر بصوت منخفض: ده مهوى عاد ایه اللى كل شویه یضحك

 رحیم: ها مین الواحد ده
 محروس: هههه اسمه "خلیل"

 رحیم:خلیل مین؟
 محروس:ماخبرش... لكن بتسأل علیه لیه؟

  یاسر:مالكش صالح انت...راجل حشري صحیح
 رحیم:طب كتر خیرك یامعلم...یلا بینا یاود عمي.. سلاموعلیكم

  محروس:استنى یاعمده….انا ممكن ادلك على العنوان بس
 (اخرج رحیم مبلغ من المال واعطاه لمحروس)

  رحیم:خد تستاهل واالله….بس قولي كل حاجه تعرفها عنه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 
  عاصم: مالك یاعمي فیك ایه بقالك فتره متغیر

  العمده: التفكیر هیموتنى یاعاصم

  عاصم: وبتفكر في ایه یاعمى
 العمده: خایف اموت قبل ما اطمن على رحیم واولاد عمه واخواته  عایز اجوزهم قبل

 ما اموت
  عاصم: العمر الطویل لیك یاعمي ان شاءاالله هتفرح بیهم وتجوزهم

 العمده: انا خایف لرحیم یرفض لان هو مش ف دماغه فكرة الجواز واصل وانا مش
  عایز اغصب علیه

  عاصم: عندك حق یاعمى ده ود اختى وانا عارفه دماغه ناشفه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  أحلام تجلس أمام المرآه وهى تفكر
 أحلام تحدث نفسها:وبعدین بأه في الكابوس اللى مش هخلص منه ده...رحیم ذكي

 ومش سهل...بس أنا مستغربه لیه لحد دلوقتي مش جایب أي سیره للموضوع ومش
 بیتكلم مع حد فیه…....قاطع تفكیرها دخول جابر من خلفها بقبله سریعة مع حضن

 من الخلف وكانت أحلام ترتدى قمیص النوم الأحمر ثم وضع جابر یده على خصرها
 بلطف..ثم حملها على ذراعیه ووضعها على الفراش.

  جابر:اباااااي عاد كل مره أقرب منك فیها اتعكرى علیا اللیله في أیه یابت البندر
  أحلام بتعب مصطنع:تعبانه شویه یاجابر

 جابر بغضب:طب وأنا ذنبى أیه عاد دى مابقتش عیشه
 أحلام:وأنا أعملك أیه تعبانه الدنیا ماخربتش یعنى االله
 جابر:طیب یابت البندر لما أشوف آخرتها معاكي أیه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 

  مرعي:یارحیم بیه آدى كل الحسابات بتاعت المحصول الأخیر
 رحیم:تمام روح أنت المزرعه دلوقتي شوف الدكتور عمر یمكن یعوز حاجه ولو في

  حاجه كلمنى
  مرعي:تمام یابیه

  یاسر:لكن ماقولتلیش إنك عایز تشتري سلاح
 رحیم:أنا مش عایز أشتري ولا حاجه

  یاسر:أمال أیه اللى قولته دیاتى للمهوى اللى أسمه محروس ده
 رحیم:هههه یخرب مطنك یاود عمي… أفهمنى یاود عمي التقریر اللى طلع بتاع

 النیابه قال أن نوع السلاح اللى اضرب منه كان سلاح قناصه فا أنا كنت عایز أعرف

 مین اللى ممكن یكون بیعرف یتعامل مع السلاح ده لأن سلاح مش اي حد یمسكه أو
  یستخدمه لازم یكون خبره

  یاسر:طب أدیك عرفت….إن اللي أسمه خلیل هو اللي معاه السلاح ده دلوكیت
 رحیم:مش معنى أكده إن هو یكون عملها كل الأحتمالات وارده یمكن مش هو وممكن

 هو وممكن یكون یعرف مین اللى عملها وممكن یكون هو مالوش مصلحه في قتلى
  لكن في حد حرضه علي قتلي فا أنا ماقدرش أتأكد إن هو اللى ضرب علیا النار

 یاسر:طب وخلیل دیاتى هتعمل أیه معاه ولا هتقابله ازاى
 رحیم:ما هى دى المشكله

  یاسر:خلاص ارحلو انا وانت
 رحیم:طب افتردنا ان هو اللى ضرب علیا النار یبقا انا رحتلو برجلى عشان یقتلنى

 وسعتها مش هیاخد ساعه فیا مش اكده واصل یاود عمى انا مش شاغلنى الانتقام  لان
 الانتقام سهل جدا

 یاسر:امال ایه عاد اللى شاغلك
  رحیم:اللى شاغلنى مین المستفید من قتلي

 یاسر:اكید عیله زهران
 رحیم:لا یاود عمى عیله زهران مالهمش صالح بقتلى وبعدین لو هما عایزین یقتلونى

 كان قتلونى وش لوش لان هما مش اضعاف ولا قلیلین ومش طبعنا ولا عوایدنا في
 الصعید ان نأجر حد عشان یقتل مافیش صعیدى یعمل أكده احنا الواحد فینا بیفتخر ان

  قتل
 یاسر:امال مین عاد… بتشك في حد

 رحیم:بص اللى عمل أكدا لازم یكون موجود فیه حاجتین اتنین… لازم یكون مستفید
 من قتلي... والحاجه التانیه میأجرش حد عشان یقتلنى غیر مایكون هو مكسور ومش

 قادر یواجهنى وماعندوش القدره علي قتلى... اللى عمل أكده حد یعرفني قوى ولیه
  مصلحه في قتلي

  یاسر:طب قولى یاود عمى انت بتشك في مین
 رحیم:متستعجلشي كل وقت ولیه ادان یاود عمي

 یاسر:طب فهمنى دماغك فیها ایه یاود عمي وبع........یقاطع حدیثه رحیم
 رحیم:قولتلك متستعجلشى یاود عمي متقفلشي مخك معاي...طب اسمعنى

 كویس...احنا دلوكیت معانا العنوان بتاع خلیل ده….عایزك تراقب كل تحركاته من
  غیر مایحس بیك عایزك تعرف كل حاجه عنه

 یاسر:اعتبره حصل یاود عمي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  عفاف:ومش عارفه انا اتكلمت معاه بالطریقه دى كیف

 غاده:اللي عملتیه ده هو الصوح یاعمتى...ولو هو شاریكى وعایزك یبقا یاجي ویطلب
  یدك من جدي

  عفاف:هو قلي ان هیكلم رحیم الأول وبعد أكده هیكلم جدك
 غاده:لما نشوف

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  مرعي:وبعد اكده اعمل ایه یادكتور

 عمر:عایزك تعزل الأبقار المحقونه لوحدها عشان نتابع فترة الحمل وخلى بالك
 من….یقاطع حدیثه اقتراب رحیم.

 رحیم:السلام علیكم
  عمر ومرعي:وعلیكم السلام ورحمة االله وبركاته

  عمر: اهلا اهلا المزرعه نورت
  رحیم: كیفك یادكتور مبسوط معانا

  عمر: اكید طبعا یاصدیقي
  رحیم: طب الحمد الله

  عمر: رحیم عایز اتكلم معاك في موضوع
 رحیم: خیر یاعمر

  عمر: خیر ان شاءاالله
  رحیم: طیب روح انت یامرعي دلوقتى شوف شغلك

 مرعى:أوامر جنابك
  رحیم:ها عایزنى في ایه بقا

 عمر:طبعا انت عارف ان انا مالیش حد في الدنیا دى غیرك بعد وفاة ابوى وامي وان
 طول حیاتى عایش وحید وانت عارف ان الواحد منینا محتاج زوجه یكمل معاها

  حیاته فا انا یارحیم عایز اكمل نص دینى وعایز اتجوز
 رحیم:ده اجمل خبر سمعته في حیاتى...انت شاور على اى واحده وانا

  اجوزهالك….لكن ماقولتلیش عایز تجوز مین عاد
 عمر:عمتك عفاف...انا مش هلاقي احسن من بنت العمده حامد المصري تكون

 شریكة حیاتى...ده طبعا بعد رأیك لو وافقت.

 رحیم:انا عن نفسي ماعندیش مانع...انا هلاقي فین راجل یصون عمتى ویخاف علیها
 اكتر منك یاصدیقي..بس القرار الأول والأخیر لجدي ولصاحبة الشأن...انا هاخد رأى

  عمتى..لو وافقت هكلم جدى وحدد معاه معاد تاجى تقابله..وربنا یقدم اللى فیه الخیر
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  یاسر:ها عملت ایه یا بواللیل
  ابواللیل:كل تمام جنابك...فضلت مراقب خلیل زى ما قولتلي..وعرفت كل حاجه عنه

  یاسر:وعرفت ایه عن المخفي ده
 ابواللیل:لما سألت علیه عرفت ان عایش في بیت لوحده وماحدش یعرف هو من

 فین...كل اللى اعرفه ان هو دخل البلد من زمان اشترى البیت اللى في اخر البلد اللى
 على الترعه الغربیه ومعاه محل عطاره...بس ده اللى في الظاهر للناس..ان بیقف في

 المحل..لكن هو بیبیع حشیش للشباب في المدارس وفي الموالد وبیقولو ان خلیل ده
 كان مسجون قبل اكده وبیقولو كمان ان قاتل محترف الطلقه منه ماتهوفش ابدا.

  یاسر:طب ماتعرفش لیه اصحاب..او اى حد بیزوره
 ابواللیل:مالوش اصحاب...بس..یقاطع حدیثه یاسر

  یاسر:بس ایه انطق
 ابواللیل:مافیش حد بیزوره في البیت غیر حرمه بتاجى عنده على فترات وبیقولو ان

  بینام معاها في الحرام
  یاسر:والحرمه دى من بلدنا ولا غریبه

  ابواللیل:من بلدنا
 یاسر:طب متعرفهاش تبقا مین ومن عیله مین؟

 (ابواللیل في حاله من الصمت)
  یاسر:انطق یاود المحروق انت

  ابواللیل:الحرمه دى تبقا مرت عمك جابر
 یاسر:ایه انت بتقول ایه

  ابواللیل:زى ما بقولك اكده
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  في سرایا العمده حامد المصري
  رحیم:وعمر ده صاحبي وانا اعرف عنه كل حاجه

 العمده:انا عن نفسي موافق..عمر راجل زین ومایتعیبش وراجل یعرف ربنا ...ها
  قولتى ایه یعفاف یابنیتي

  عفاف بإستحیاء:القول قولك یابوي

 العمده:على بركه االله..
 احلام:انا عن نفسي مش موافقه...هتناسب واحد ماتعرفش اصله وفصله...كل اللى

  نعرفه عنه ان دكتور
  مروه:وانتى ماحدش طلب رأیك في الموضوع

 العمده:لما الرجاله تتكلم النسوان تخرس…
 احلام:انا قولت اقول رأي...عفاف دى زى اختى برضو

  سهیر:وفري رأیك لنفسك یااحلام واطلعى انتى منیها
 احلام:خلاص كلكم مش طایقین كلمه لیا...انا مرات جابر یعنى انا بقیت واحده

 منكم….یقاطع حدیثها دخول یاسر.
 یاسر:لا مش واحده منینا ولا عمرك هتبقي واحده منینا...عیله المصري مفهاش حرمه

 خاینه حرمه قلبها ملیان طمع وحقد وغل وكل همها الفلوس..
  جابر:انت ازاى بتكلم مرت عمك اكده

  یاسر:انا اكلمها اكده...وقطع رقبتها كمان
 صالح:انت كنك اتجنیت عاد

 یاسر:بس یاحلیتها...لما تعرف امك عملت ایه مش هتعرف تمشي في البلد
 تانى...الحربایه دى هى اللى ورا قتل رحیم ومش اكده وبس دى كمانى بتخون عمى

 مع الراجل اللى ضرب النار على رحیم.
 (الجمیع في حاله من الزهول)

 مروه:ایوه كلام ولدى صوح انا كنت بشوفها كل لیله بتطلع من السرایا..ویوم المولد
 خرجة من السرایا.

  سهیر:عایزه تموتى ولدى یاحربایه...انا لازمن اشرب من دمك
 (وهمت سهیر بالطم احلام على وجنتیها)

 العمده:بزیداكى یابت اخوى….وانتى اسمعى اما اقولك من اللیله ماشوفش وشك
  هنا........... جابر

  جابر:نعم یابوى
  العمده:طلق الحربایه دى دلوقتى

  رحیم:لا لا یاجدى….هى كانت عایزه تقتلنى انا...وانا هعرف اخد حقى بطرقتي
  العمده:هى كلمه انا قولتها ومش عایز كلمه زیاده

 رحیم:لا...یاجدى اللى هتعمله ده اكبر غلط…
  یاسر:كیف یاود عمي عایز اتسیب الحربایه دى عایشه وسطینا بعد كل اللى عملته

 رحیم:ماحدش فیكم فكر هنقول ایه لأهل البلد لما یعرفو اللى حصل ده…

 حسان:رحیم ود اخوى بیتكلم صوح...هنقول ایه لأهل البلد لما یعرفو ان مرت ابن
 العمده خاینه وكانت عایزه تقتل رحیم

  عبدالعزیز:مافیش حاجه بتستخبه في البلد ولازمن اهل البلد هیعرفو
  یاسر:وهتعمل ایه دلوقتى یاود عمي

 رحیم:العمل عمل ربنا….المهم دلوقتى نفرح بعمتى وبعد اكده تتعدل
 العمده:عین العقل...وعشان اكده انا مش هعارضك في اللى هتعمله مع الحربایه

  دى...وزي ما هنفرح بصاحبك عمر وعمتك عفاف لازمن نفرح بیك
  رحیم:تقصد ایه یاجدي

 العمده:اقصد ان لازمن انت واولاد عمك تكملوا نص دینكم والكل في لیله
 واحده….عایز اطمن علیكم قبل ما موت...وعشان اكده یوم الخمیس هیكون فرحك
 على بنت عمك حنان ویوسف على غاده وعماد على زینه بنت عمته وصالح على

 منى ویاسر على لوچین بنت عمته
  رحیم:بس انا مش عایز اتجوز دلوقتى

 العمده:هى كلمه ومش عایز كلمه زیاده هتجوز بت عمك یعنى هتجوزها..
 (رحیم اعتلاه الغضب وذهب مسرعا نحو باب السرایا)

  یاسر: استنى یا ود عمي رایح علي فین دلوكیت
  رحیم: هملنى دلوكیت

  سهیر:یاسر ألحق ود عمك
  (وذهب رحیم الى اسطبل الخیل ولحق به یاسر)

  
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  حنان في حالة من الانهیار.. والدموع تنهمرعلى وجنتیها
  سهیر:بزیداكى عاد

  حنان بدموع:رحیم مش عایزنى یامرت عمى...ده انا ما حبیتش غیره
 سهیر:یاعبیطه انا عارفه ولدى رحیم كویس عمره مایعصي كلمه لجدو بس اهدى

  انتى وكل حاجه هتبقي تمام انا هخلیه یوافق
  حنان بدموع:حتى لو وافق ان یتجوزنى...هیبقي مغصوب على جوازته منى

 سهیر:بعدین معاكى بقا یاعبیطه انتى...انا مش عایزه وجع قلب طب ایه قولك بقا انا
 مش عایزه غیرك تكونى مرت رحیم ولدى..ایه قولك عاد...بزیداكى عیاط ارحمى

 نفسك.

 حنان بدموع:خلاص یامرت عمي رحیم راح مني خلاص...مش هیوافق بعد ما
 عرف ان امى كانت هى اللى عایزه تقتله..انا حظى اكده مافیش حاجه بتكملى على

 خیر….انا هموت نفسي عشان ترتاحو منى
 سهیر:استغفري ربنا...وقومي اتوضي وصلي..ودعى ربنا...وكل حاجه هتبقا

 تمام….وسیبي الموضوع ده لیا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 في منتصف اللیل
 منى:الووو

  صالح: ایوه یا بت عمى
  منى:انا مبسوطه قوى قوى اخیرا هنتجوز

  صالح: ان شاءاالله یاقلبي ربنا یجعل ایامنا كلها افراح وسعاده
  منى: بحبك یا واد عمي

 صالح: االله طالعه من حنكك زى الشهد عارفه نفسي في ایه
 منى: فى ایه عاد

 صالح: نفسي في بوسه منك یا بت عمى
 منى: اتحشم امال یاود عمي خبر ایه عاد

  صالح: فیها ایه عاد مش هتبقي مرتي على سنة االله ورسوله
 منى: لما نتجوز اعمل اللى تعمله یاود عمي انما دلوكیت لاااه

  صالح: ان شاءاالله یاقلبي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 یوسف:الوووو
 غاده: ایوه یا یوسف

 یوسف: حبیبت قلبي لساتها صاحیه مانعستیش ایاك
  غاده: لاااه مش عایزه انعس

  یوسف: واااه كنك مش فرحانه عاد ان هنتجوز
  غاده: لااااه یا ود عمى فرحانه ومبسوطه كمانى

  یوسف: امال مالك بس یا بت عمي
  غاده: زعلانة علي اخوى رحیم وعلى اللى عمله جدى معاه انهارده

 یوسف: رحیم عاقل وان شاءاالله جدى هیصفي ویحل الموضوع بس عایزك تفرحى
  انهارده خلاص هنجوز یابت

  غاده: افرح كیف وانا خایفه على اخوى یهملنا ویمشي

 یوسف: ماتخفیش واصل ان شاءاالله كل حاجه هترجع زى الاول واحسن كمانى بس
 قولى یارب

  غاده: یارب یارب یاود عمي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  
  یاسر: كنت عارف ان هلاقیك قاعد هناتى

  رحیم بدموع : ایه اللى جابك یاود عمي
 یاسر: وااااه ماقدرش اسیبك واصل یا ود عمي انا من غیرك مسواش انا عایش في

  الدنیا دي عشانك یا ود عمى انا اتعلمت منك كتیر ولا یمكن اسیبك واصل
  رحیم: ما خلاص یاود عمي ماعدش فیه فایده خلاص مش هتشوف وشي تاني

 یاسر: وااااه وانا مش ههملك واصل یا ود عمي.. افهمنى جدك خایف علینا وعایز
 یطمن علینا هو الجواز حرام ولا ایه عاد

 رحیم: حرام لما اكون مكره علیه وبعدین انا مش عایز اجوز بالطریقه دى جواز
  الصعید وجواز الصالونات مایخیلش علیا واصل

 یاسر: بس دى عاداتنا وتقالیدنا بتقول اكده یا ود عمى ولا عایز بت عمك یخدها واحد
  غریب

 رحیم: طظ في العواید والتقالید بتاعكتم دى اللى تخلى الانسان عبد عشان عواید
 وتقالید... یاود عمي احنا نزلنا الارض احرار مش علشان حد یختار لینا مصیرنا احنا
 عبید ومصیرین الله وحده بس.. مش لعبد زیو زیینا… وبعدین انا اتعلمت لیه وسافرت

 وتغربت عشان في الاخر اخد واحدها مش بحبها ولا حتى قلبي اختارها لااااه كان
 بلااها تعلیم من اساسو لو كان اكده.. وبعدین بت عمى فیها ایه لو خدها الغریب لیه

 هو الغریب ده مش انسان برضك زیینا وفیه قلب ویقدر یحمیها ویصونها ما ترد علیا
  یاود عمي یمكن كلامى غلط ولا بخرف

 یاسر: عاقولك ایه عاد طول عمرى بقتنع بكلامك دایما كلامك هو الصوح بس قوم
  معاي علشان نرجع السرایا ونشوف حل للموضوع ده

  رحیم: لااااه مش هعاود ولو هعاود هیبقي علشان اسلم علیكم علشان هسافر
  یاسر: اتسافر

  رحیم: ایوه هسافر انا كلمت حسام وهنسافر
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 
 العمده یفكر ویحدث نفسه

 العمده: ااااااه لیه اكده یارحیم یا ولدى مكانشي لازمن تعصاني یاولدى كان على عینى
 اللى عملته معاك أنا خایف علیك یاولدي انا رجلى والقبر وعایز اطمن علیك عایز
 اخلیك مستقر هناتى في البلد علشان متسافرش وتهمل مالنا وارضنا لكلاب السكك
 ینهشوا فیها كان لازمن اعمل اكده معاك.. اااااااه لو طاوعتني یاولدي كنت هخلیك

 الكبیر على عیله المصري یستنو كلمه منك.. ااااااه یاولدى وجعت قلبي وكسرتنى لما
 عصیتنى ماكنتش مستنیها تاجى منك واصل یاغالي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 حسام:الووو

  رحیم: ایوه یا حسام
  حسام: ایه جهزت الشنطه

  رحیم: بجهز فیها... انت فین دلوكیت
  حسام: انا على المحطة ومعایا تامر

 رحیم: خلاص تمام نص ساعة واكون عندك
  حسام: طیب ما تتأخرش احسن القطر یفوتنا

  رحیم: تمام ماشي ان شاءاالله مش هتأخر
 

  سهیر: بتلم خلقاتك ورایح على فین یا ولدي
  رحیم: هسافر یماى

 سهیر بدموع : هتسافر وتهملني یاولدى عایزنى اموت عاد
 رحیم بدموع: بعد الشر علیكي یغالیه

  (رحیم یعانق سهیر والدموع تنهمر من عینیه)
  رحیم: هتوحشینى یماي (ویقبل یدیها)

 سهیر: هتعاود تانى یا ولدى
  رحیم: لو كان لینا نصیب یماي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 

 احلام بخبث: الحمد الله ارتحنا منه والساحه فضیة كلها  لیا ولیك یاحبیب قلبي بكره
  وبعده ابوك یموت ونستولى على كل حاجه الأرض والمزارع

  جابر: على االله ما یعاود تانى واصل
  احلام: ماتخفش مش هیرجع تانى
  جابر: وناویه تعملى ایه بعد أكده

 أحلام: بعد كده دى عایزه ترتیب عشان نعرف نجیب ابوك على حجرنا بس أهم حاجة
  عیزاك راجل…تقف جنبي

 جابر: وعیزانى اعمل ایه عاد
  احلام: عیزاك تسمع كلامي وبس اوك یا بیبي

  جابر: اباى علیكى مخك سم
  احلام: لازم كدا ومش هسمح بعد كده اى حد یتحكم في الثروه دى كلها غیرك یا بیبي

 جابر: بس یاسر قاعد وده هیبقي عقبة قدامنا
 احلام بخبث: تؤتؤ یاسر مهما كان.. كلمه تجیبه وكلمه تودیه اهم حاجه ارتحنا من

 رحیم أهو غار في داهیه وبعد كده هتشوف احلام هتعمل ایه اتفرج علیا
  جابر: طب یالااا عایزك اللیله تلبسي القمیص الأحمر

  احلام: هیهیهیهیهي عایز ایه یاشقي انت
 جابر:ها ها ها ها... ما انتى عارفه انا عایز منك ایه

  احلام: هیهیهیهیهي اللیلة بقى اعمل اللى تعمله خد منى اللى انت عایزه
 جابر: اموت فیكي لما تكون الدماغ معاكى عالیة اهو اكده الكلام

 احلام:طب انا هاخد شاور وبعد كده اتفرج على احلام اللیله دى بزات هنسیك
  اسمك...رجعالك تانى یابیبي

 جابریحدث نفسه:خدي شاور یابت البندر...لما اشوف اخرتها معاكي...لحد دلوكیت
 مش قادر اصدق ان انتى تخونیني...بس یاویلك لو كان كلام یاسر صوح...هى

 حصلت تخونى جابر اللى البلد كلیاتها تخاف منه وتعمله ألف حساب...بس انا لازمن
 اعرف الحقیقه الأول.

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 في منزل حسام

  تامر: مالك یا رحیم انت زعلان علشان فاتنا القطر
 رحیم: مش عایز اقعد لحظة واحدة في البلد مش طایق اقعد فیها واصل

  تامر: روق یا صاحبي امال
 حسام: اتفضلوا الشاى بص منك لیه احنا هنبیت انهارده اهنه في بیتنا وبعد أكده نسافر

  ومجاتش من یوم یاعم رحیم
  رحیم: بس انا هروح السرایا نسیت حاجه هروح اجیبها واجي

  حسام: تمام وخلى بالك على نفسك
  رحیم: على االله

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 عبدالعزیز: مالك یام رحیم
  سهیر بدموع: قلبي مقبوض قوى

 عبدالعزیز: خیر لیه
 سهیر: خایفه علي رحیم حاسه ان في حاجه حاصله معاه

  عبدالعزیز: متخافیش علي رحیم یعنى هو اول مره یسافر
  سهیر: بس المره دى غیر اى مره انا خایفه ان میعاودش لیا تاني

 عبدالعزیز: لاااااه هیعاود بس انتى متقلقیش واصل
 سهیر:یاحبیبي یاولدي عمرك ما تهنیت..طول عمرك شایل هم اكبر منك..وعمرك

 ماشتكیت..
 عبدالعزیز:ولدك راجل یام رحیم

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  زینه:انت بتتكلم بجد

  عماد:امال بهزر یعنى….طبعا بتكلم جد...وجد الجد كمانى
  زینه بفرح:انا مش مصدقه نفسي...اخیرا وافق جدي على جوازنا

 عماد:صدقي یاحبیبتي صدقي…..خلاص هتبقي مرتي على سنه االله ورسوله
 زینه:انا مبسوطه اوى اوى….یقاطع حدیثها دخول لوچین الغرفه.

  لوچین:ولیه مبسوطه بأه...بتكلمي مین
  زینه:تعالى یالوچین...ده ابن خالك عماد...جدى خلاص وافق على جوازنا انا وعماد

 لوچین:بجد الف مبروك یاحببتي….هاتى بأه اما ابارك لعماد.
  لوچین:الف مبروك یاعماد وربنا یتمم على خیر ویسعدكم یارب

  عماد:االله یبارك فیكي یابنت عمتي….وانتى كمانى مبروك على جوازك
 لوچین:جوازى؟

  عماد:ایوه جوازك….اصلا كلنا هنتجوز في لیله واحده
 لوچین:كلنا مین؟مش فاهمه حاجه

 عماد:انا افهمك….جدك قال ان الكل لازمن یتجوز في لیله واحده الدكتور عمر على
 عمتى عفاف وانا وزینه وصالح ومنى ویوسف وغاده ورحیم وحنان وانتى ویاسر.

 (بعدما سمعت لوچین ماقله عماد اغشي علیها حتى سقطة على الأرض)
  زینه بخوف:لوچین...یماما الحقي لوچین

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  في سرایا العمده حامد المصري وفي مكتب رحیم تحدیدا

 اخذ رحیم ینظر الى كل ركن في مكتبه الذي حمل معه ذكریات كثیره...وأخذ یتذكر
 لیالي سهره في هذا المكان الذي كان یكتب فیه الروایات...ویقرأ فیه العدید من

 الكتب...وبعدما اخذ رحیم ما قد تناساه قبل ذهابه الى محطة القطار...همَّ لكي یرحل
 الى صدیقه حسام….ولكن قبل ان یغادر مكتبه دخل علیه العمده حامد المصري.

  العمده:لساك زعلان مني یارحیم
  رحیم:انا عمري ما ازعل منك یاجدي

  العمده:طب اسمعني زین یاولدي
  رحیم:اتفضل یاجدي انا سامعك

 العمده:انا جیت علیك كتیر...بدون ما افكر في اللي عملتة معاك صوح ولا غلط….انا
 ظلمتك وانت صغیر ومكانش في قلبي رحمه...ظلمتك یاولدى والكبر والسلطه والجاه

 كانو السبب..یقاطع حدیثه رحیم
 رحیم:انت بتقول ایه یاجدي انا مش فاهم حاجه

 العمده:ما تقاطعنیش یاولدى...ومش لازمن تفهم كل حاجه دلوكیت
 انا زى ما قولتلك ان محققلك وانا عشت طول عمري اكفر على اللي عملته معاك بس

 برضك كنت دایما بحس بذنب...وانهارده كنت هرتكب نفس الغلط لما جبرتك انك
  تتجوز بت عمك..لكن صدقني یاولدي انا عایز اطمن علیك قبل ما موت

  رحیم:بعد الشر علیك یاجدي
 العمده:اسمعنى یاولدى انا كبرت وخلاص ایامى في الدنیا معدوده….ومش عایز

 اظلمك تاني واصل...وان كان على جوازك من بت عمك هیكون فیه ظلم لیك..یبقا
 بلاش جواز وهسیبك على راحتك...بس كل اللي عایزه منك دلوكیت انك تسامحنى

 یاولدى
  وتسامحنى لما اموت وتعرف الحقیقة

  رحیم:حقیقة ایه یاجدي
 العمده:هتعرف...بس كل وقت ولیه ادان متستعجلش..بس عایزك لما تعرف الحقیقه

  تسامحنى فاهم یاولدى
  رحیم:حاضر یاجدي

  العمده:لساك برضك هتهملنى
  رحیم:معلش یاجدي...انا لازم اسافر

 العمده:حتى لو قولتلك عشان خاطري...وان مش عایزك تغیب عن عیني لحظه واحده
  لحد ما اموت

  رحیم:بعد الشر علیك یاجدي...حاضر هقعد وهفضل معاك طول العمر

  العمده:حیث اكده...عایزك تعمل فرح لعمتك واولاد عمك یتحاكه بیه الصعید كلیاته
  رحیم:حاضر یاجدي متقلقش كل حاجه هتبقي تمام

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  دعاء:طمني یادكتور بنتي جرالها ایه

 الطبیب:اطمني بنتك بخیر...دى صدمه عصبیه خفیفه وانا كتبتلها على ادویه وان
 شاءاالله هتبقي كویسه بس اهم حاجه الراحه التامه ومحدش یزعلها..الزعل مش كویس

  عشانها...استأذن انا سلامو علیكم
  طایع:متشكرین یادكتور..اتفضل

  زینه:الف سلامة علیكى یاجوجو خضتینا علیكي
  لوچین:االله یسلمك

 طایع:مالك بس یابنتي فیكى ایه
  لوچین بدموع:مش عایزه اتجوز یا بابا مش بحب یاسر

  دعاء:طب ومالو یاسر ابن خالك شاب محترم ومیتعیبش
  لوچین بعصبیه:مش هتجوزه یعني مش هتجوزه

  طایع:خلاص اهدى اهدى مش هتجوزى یاسر بس ممكن تهدى
  دعاء:هو كلام عیال ولا ایه...افضل انت دلع فیها لحد ما البنت تعنز جنبي

 طایع:انا قولت كلمة مش هتجوز یاسر...مش عایز اجبر بنتى على حاجه هى مش
 عیزاها….ده جواز یا دعاء مش سلق بیض...جواز یعنى اسره وعیله وعیال

 ومسؤلیه وشخص هتكمل معاه باقي حیاتها...ولا انتى عایزه بنتك تعیش مع شخص
  مش بتحبه

  دعاء:بس ده ابن خالها
 طایع:حتى لو كان ابن خالها ومش بتحبه یبقا عمرها ما هتكمل معاه ولا عمرها

 هتفهمه وبعد شهر ولا اتنین من الجواز هتیجي تقعد جنبك...بس هتقعد وهى
  مطلقه...فهمتى ولا لیكى كلام تانى یابنت العمده

  دعاء:مافیش كلام بعد كلامك یابو لوچین
 طایع:حیث كده روحى انتي وزینه وحضرو اكله حلوه كده لست البنات لوچین عشان

 ترم عضمها وانا هأكلها بأیدي عشان عایز اقعد معاها نتكلم شویه یلا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  رحیم:ایه مالك كنك مش فرحان ان قعدة ومسافرتش

 یاسر:ازاي بتقول اكده یاود عمي..یعلم ربنا انا كنت هتجنن لما مشیت ولمیت
 خلقاتك..انا مالیش في الدنیا دي غیرك یاود عمي انت الوحید اللى فاهمني وبحب

  اتحددت معاه
 رحیم:ایه الكئابه اللى انت فیها دي...انا بضحك معاك یاود عمي..طب ما انا عارف
 كل الكلام اللى بتقوله ده...زي ما عارف كماني ان انت مش عایز تجوز بت عمتك

 لوچین
  یاسر:وعرفت كیف

  رحیم:عیب علیك یاود عمي كل حاجه باینه في عنیك
  یاسر:طب والعمل یاود عمي

  رحیم:انا اقولك تعمل ایه….انت لازمن تتجوز
  یاسر:اباي علیك یاود عمي...انت انهارده عمال تتمقلت علیا وانا مش طایق خلقاتي

 رحیم:افهمنى یاود عمي
 یاسر:افهمك كیف وانت بتقول كلام مایدخلش العقل...منین عارف ان مش عایز

  اتجوز بت عمتك..ومنین تقولي اتجوزها
  رحیم:انا مقولتش تجوز بت عمتك

 یاسر:امال اتجوز مین؟
  رحیم:حنان...انت هتتجوز حنان...انت مش بتحبها برضك..ولا خابرني معرفش

  یاسر:وه وه وه...یابوي علیك حتى دى عرفتها كمانى
  رحیم:عیب علیك یاود عمي  مافیش حاجه اهنه الا ما اكون عرفها

 یاسر:بس...یقاطع حدیثه رحیم
 رحیم:بس ایه یاود عمي

 یاسر:بس جدك مش هیوافق
  رحیم:ومش هیوافق لیه عاد

  یاسر:عشان هو قال ان انت اللى تتجوزها
  رحیم:لاه...وانا مش هتجوزها...وهو قلي هسیبك على كیفك ومش هجبرك على حاجه

 یاسر بفرح:صوح یاود عمي
  رحیم:ایوه صوح...وسبلي جدك انا هعرف اخلیه یوافق

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  حنان:مش موافقه

 جابر:ومن میتي البنات عندینا یبقا لیها رأي...هتجوزى ود عمك یاسر یعني
 هتتجوزیه هي كلمه ومش هتنیها

  احلام:اسمعي الكلام یا حنان یاسر ود عمك شریكي وبیحبك
  حنان:وانا مش بحبه یماي

  احلام:بكره وبعده تحبیه بعد الجواز
  حنان:یعني خلاص هتجوزوني غصب عني

 جابر:واعیه كلامها قلیلة الحي….هتجوزى ود عمك ورجلك فوق رقبتك ومش عایز
 كلمة زیاده….ولا عایزه تعصي كلام جدك..ولا عایزه الناس یقولو علیا مش قادر

  احكم على بتي...لاه ده انا اطوخك عیارین وخلص منك قبل ماحد یقول اكده
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 
  فاروق:الف ملیون مبروك یابنتي

  أسماء:االله یبارك فیك یا بابا
  دلال:الف مبروك یا أسماء

 أسماء:االله یبارك فیكي یاعمتو
 مریم:الف مبروك یا أسووو

  أسماء:االله یبارك فیكي یامریومي
 دلال:ها قولیلي بأه...بعد ما نجحتى في الثانویه العامه وجبتي مجموع عالي هتدخلى

  ایه
  أسماء:اممممم واالله انا من راي ادخل طب بس طب بیطري

  مریم:لا انتي اكید مجنونه یابنت خالي
 اسماء:لا مش مجنونه...انا ادخل طب بیطري عشان ابقا جنب بابا وعمتو في

  المزارع والمصنع
  فاروق:اهو ده الكلام المظبوط...اهو انتي كده بنتي بجد

  مریم:طب وخطیبك موافق
  أسماء:طبعا موافق...ولولا كده ما كنش هیوافق اكمل جامعه اصلا

 مریم:اشمعنا؟
 أسماء:انتي عارفه طبعا ان متفقین ان هنتجوز بعد ظهور النتیجه بتاعت الثانویه..فا
 هو كان رافض تماما موضوع ان اكمل جامعه واحنا متجوزین...فا انا قولتلو ان لو

 جبت مجموع یدخلنى طب هدخل طب بیطري عشان اشتغل مع بابا...وطبعا هو وافق
 عشان بیسافر كتیر بحكم شغله زى ما انتى عارفه...فا هو قلي خلاص طول ما انتى

  مع بباكي یبقا انا هكون مطمن
  دلال:ربنا یسعدك یاحببتي

  أسماء:بوجودك دیما یااحلى عمتو في الدنیا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  في سرایا العمده حامد المصري وفي غرفة احلام تحدیدا
 احلام تجلس امام المرآه واخذت تفكر بعمق.

 احلام تحدث نفسها:وبعدین بأه معاك یاللي اسمك رحیم انت...مش ناوي تتهد بأه
 وتریحني…انا ما صدقت انك مشیت وقولت ارتحنا منه...یترا قعدة تانى لیه وایه اللى

 رجعك….طیب یارحیم مابقاش احلام اما خلیتك كلب ولا تسوى قصاد العیله ومش
 العیله وبس قصاد البلد كلها.

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
                              افراح

                عائلة العمده حامد المصري
 تم زواج كل من، الدكتور عمر و عفاف حامد المصري، یوسف جابر و غاده

 عبدالعزیز، صالح جابر و منى حسان، یاسر حسان  و حنان جابر، عماد عبدالعزیز
 و زینه طایع.

 في یوم كان یسوده الحب والفرح والبهجه على وجوه الحاضرین
 بینما كان للقدر في هذه اللیله رأي آخر حیث اعطى القدر نصف فرحه وسروره

 وخیره لكل من هو یعیش تحت سقف سرایا العمده حامد المصري، واعطى النصف
 الآخر من الهم والحزن والصدمه التي یعقبها سفر طویل بدون عنوان لفارس الصعید

 رحیم، حیث كان رحیم یجلس في تلك اللیله منفردا في مكتبه في جو یسوده الهدوء
 والجمیع قد غلبهم النعاس من مشقة هذه اللیله التي كانوا ینتظرونها طویلا.

  رحیم:یا ام سعاد یا ام سعاد
  ام سعاد:نعم یابیه

 رحیم:لو سمحتي یاخاله اعملیلي فنجان قهوه مظبوط احسن حاسس دماغي هتتفرتك
  من الدوشة بتاعت انهارده

 ام سعاد:حاضر یابیه.
 

 وأخذ رحیم یكتب في روایته بعنوان "بنت الیهودي"
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  سعاد:بتعملي ایه دلوكیت یاماي
  ام سعاد:زي ما انتي شایفه بعمل قهوه لرحیم بیه

 سعاد:ماتعرفیش یاماي لیه رحیم بیه مارضیش یجوز بت عمه حنان

 ام سعاد:ماخبراشي
 سعاد:طب ما تعرفیش الست لوچین مارضیتشي تجوز یاسر بیه لیه

 ام سعاد:ما خبراشي وبزیداكي عاد ملناش صالح احنا بالحدیت ده
 سعاد:انتي اكده یخاله صفیه عمري ما سألتك على حاجه وجوبتیني مع الرغم ان انتي

  قروبه وتعرفي كل حاجه
 ام سعاد:عشان احنا مش قد الناس  دي یابنیتي احنا غلابه وبنقول یاحیط دارینا ومش

 لازمن نعرف حاجه عنیهم، وبعدین حسك عینك تقولي خاله صفیه تاني،كل الناس
 عارفه ان انتي بتي بت بطني،ولو حد عرف ان انتي مش بنتي مش هیبقي لینا عیش

 هناتي..بقا ده جزاتى ان قولتلك على السر وامنتك علیه..انا قولتلك عشان حبیت اریح
 ضمیري من ناحیتك

  سعاد:انتي ما قولتلیش على كل اللي تعرفیه عني...طب ممكن اسأل سؤال
  ام سعاد:وبعدین معاكى عاد

  سعاد:معلهش اخر سؤال
  ام سعاد:اسألي لما اشوف اخرتها معاكي

 سعاد:مین ابوي وامي، انتي تعرفیهم یخاله؟
  ام سعاد:لاه

  سعاد:طب وشمعنا عبدالعزیز بیه كتبني في الشهاده باسمه وان انا بته على الورق
  ام سعاد:لاه...عبدالعزیز بیه مالوش صالح

  سعاد:كیف...احكیلي یخاله
 ام سعاد:في یوم جاني العمده حامد في نص اللیل وعلى ایده بنت

 (وأخذت ام سعاد تروي القصه والحدیث الذي دار بینها وبین العمده حامد المصري)
 وكان مضمون هذا الحوار كالآتي…

  العمده:یاصفیه
  صفیه:نعم جنابك

  العمده:خدي البت دي
 صفیه:بسم االله الرحمن الرحیم یاعیني بس بس یاضنایا..البنیه بتبكي دي جعانه یا

  جناب العمده
 العمده:امال انا جیبهالك لیه یام العریف….اسمعي یاولیه انتي البت دى من انهارده

 بتك ویاویلك یاسواد لیلك لو حد عرف ان جبتهالك... وانا هكتبها في الشهاده على اسم
 عیل من عیالي….بقولك ایه هو انتي بعد وفاة جوزك مش كنتي في الشهر التاسع فین

  ولدك ولا بتك

  صفیه:العیل نزل میت جنابك
  العمده:طب في حد في السرایا یعرف ان العیل مات

  صفیه:لاه جنابك
 العمده:زین زین قوي…. طب اسمعي یاولیه انتي خابره زین انا هعمل فیكي ایه لو

 جبتي سیره لحد بموضوع البت
 صفیه:خابره جنابك

 العمده:براوه علیكي….اسمعیني زین من انهارده البت دي هتبقي اسمها سعاد بتك
  فاهمه حدیتي

  صفیه:فاهمه جنابك
 العمده:یلا رضعي البت وانا هروح اجبلها لبن من الناقه عشان البت دي لیها توأم ولد

 (ملحوظه غالبا في الصعید اذا انجب الزوجان توأم یسقونهم من لبن الأبل خوفا من
 سرحان الروح وهي نائمه لكي لا تصاب بأذى فهذا هو المتعارف علیه في صعید

 مصر)
 ام سعاد:بس وادي كل الحكایه...وایاكي تفتحي الموضوع تانى ولا حتى تجیبي سیره

  لحد...احسن فیها موتي انا وانتي في یوم واحد
  سعاد بدموع:یعني انا لیا اخ یخاله

  ام سعاد:ایوه یابنیتي
  سعاد:طب هو فین یخاله

 ام سعاد:ماخبراشي...وبزیداكي عاد...اهو عاجبك اكده القهوه كبت ورحیم بیه هیخلى
  یومنا اسود

 سعاد:خلاص یاماي هعملوا واحده غیرها
  ام سعاد:طب بسرعه یابنیتي قبل ما رحیم بیه یاجي یدینا كلمتین

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 یاسر:احنا بقینا في نص اللیل یابت عمي وبرضك مش عایزه تغیري خلقاتك…طب

  حتى تعالي نتعشا سوى...دى امي عامله وكل یكفي میت نفر
  حنان بدموع:مش عایزه اكل

 یاسر:وه لیه اكده یابت عمي… انتي بتبكي لیه عاد… بزمه في واحده تبكي في لیلة
 دخلتها ده حتى یبقا فال وحش...یلا قومي اتوضي عشان هنصلي جماعه عشان ربنا

  یبارك لینا في اللیله المفترجة دي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  سوسو:هیههیهي بقا یا راجل سایب عیالك لیلة فرحهم وجاي عندي

 جابر:ومالو یاسوسو فیها ایه...یعنى عیالي یفرحو وینبسطو ویقضو اللیله الحمره مع
 حریمهم وانا افضل اتفرج ایاك...لا یاسوسو انا كماني لازمن أفرفش اللیلة...یلا قومي

  ارقصي وحشني رقصك
 سوسو:هیهیهیهي وحشك ایه یاعنیا...امال مین اللي كانت بترقص في فرح

  عیالك….یكونش خیالي…..ولا جبتو رقاصه في الفرح غیري وانا معرفش
 جابر:ما انا عارف یافقر ان انتي اللى كنتي بترقصي...بس انا اقصد وحشني رقصك

 واحنا لوحدنا….لما بترقصیلي وحدي..بتبقا حاجه لیها طعم تاني...یلا عاد قومي
  ارق….یقاطع حدیثه صوت الجوال الخاص به

 جابر:الووو
  احلام:ایوه یاجابر

  جابر:عایزه ایه
  احلام:انت فین قاعد لحد دلوقتي

 جابر بتردد:انا..انا..في المزرعه قولت اشوط علیها عشان انهارده ماحدش راح هناك
  عشان الفرح

 احلام:علیا انا یا جابر الكلام ده...انت مش هتبطل رمرمه مع الغوازي وتاجیني زي
 كل یوم آخر اللیل سكران...یكون في علمك انا سكتالك وبفوتلك كتیر..بس كل ده

  عشان مش فضیالك...لكن یویلك لو قلبت علیك….سلام
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 لازال رحیم یكتب في روایته وعند سماع صوت اذان الفجر اغلق الكتاب وخرج من
 مكتبه وترك الباب مفتوح ثم ذهب الى المرخاض لكي یتوضء،وبعد ان دخل رحیم

 المرحاض ذهبت ام سعاد الى مكتب رحیم لكي تعطي له فنجان القهوه ولكن لم تجده
 في المكتب فا وضعة فنجان القهوه على الطاوله وانصرفت وفي وقت خروجها من
  المكتب كانت احلام تطل علیها من اعلى درجات السلم. فادار بینهم الحوار التالي.

  احلام:بتعملي ایه عندك دلوقتي
  ام سعاد:كنت بودي القهوه لرحیم بیه

 احلام:هو في المكتب دلوقتي
  ام سعاد:لا

 احلام:امال فین
 ام سعاد:في الحمام یاست هانم

 احلام:طیب روحي انتى دلوقتي.

 وفي هذه اللحظه ذهبت احلام الى غرفتها واخذت تبحث على زجاجة من الخمر
 وتریاق مخدر،ثم اخذت التریاق المخدر وذهبت به الى مكتب رحیم في خوف وقلق

 وأخذت تنظر ذات الیمین وذات الشمال حتى وصلت الى مرادها وهو الولوج الى
 المكتب ثم وضعت نقاط من هذا التریاق في فنجان القهوه الذي على الطاوله ثم

 انصرفت بخوف وقلق واخذت تنظر وتراقب هل من احد یراها ام لا حتى اطمأنة انه
 لایوجد احد یراها فا صعدت الى غرفتها مرة اخرى واغلقت الباب واتكأت علیه

 وأنفاسها سریعة كأنها حاشیة رابیه،ولكن یراقبنها ام سعاد وسعاد بدون ان تشعر بهن.
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

   یوسف:مبروك یاعروسه
  غاده:االله یبارك فیك یابن عمي

  یوسف:ابن عمك ایه عاد...ده كان زمان انا دلوكیت جوزك وحبیبك یاقمر انتي
  غاده بإستحیاء:بزیداك عاد

  یوسف:وه مكسوفه مني ایاك
  غاده بإستحیاء:یعني

  یوسف:مكسوفه من جوزك….طب بصي في عني اكده
  غاده بإستحیاء:مقدراشي یاود عمي

 یوسف:اباي علیكي قولنا بلاش ود عمي دى
  غاده:امال اقولك ایه عاد

  یوسف:قولیلي یاحبیبي
 غاده:حاضر یاحبیبي

 یوسف:یابووووي انا في حلم ولا علم یناس..یماي یابوي قالت یاحبیبي
  غاده:بتعمل ایه یامجنون وطي حسك هتفضحنا الناس یقولوا ایه علینا

  یوسف:ماحدش لیه صالح بینا
  غاده:طب اقوم اجهزلك الوكل

 یوسف:لاه...انا متوضي وعایز اصلي ركعتین الله الاول وبعد اكده ناكل...ناولیني
 سجادة الصلاه

 غاده:اتفضل ادي سجادة الصلاه...وانا كماني هروح اتوضى
  یوسف:نویت اصلي ركعتین الله رب العالمین….االله أكبر

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 رحیم:السلام علیكم ورحمة االله...السلام علیكم ورحمة االله.

 (وبعدما انتهى رحیم من صلاته تناول فنجان القهوه.)

 رحیم یحدث نفسه:وه... مال القهوه دى طعمها متغیر اكده لیه..لكن برضك
 هشربها...انها قهوتي انها اعز صدیق لدي.

 (وبعدما انتهى رحیم من القهوه….اخذ یكتب في روایته مرة آخرى حتى شعر بثقل
 رأسه مع غلق في العینین الأمر الذي جعله لا یستطیع ان یتحكم في نفسه واراد

 النهوض لكي یذهب الى حجرته ولكن أخذ یتمایل كما یتمایل النخیل من أثر المخدر
 الذي وضعة احلام في فنجان القهوه،واستمر على هذه الحاله الى ان صعد السلم وهنا

 تخرج احلام واخذت بیده فادار بینهم الحوار التالي)
  احلام:تعالى

  رحیم بتقطع:ودیني على اوضتي
  احلام:حاضر هودیك...امسك نفسك بس...حاسب لتقع

  رحیم بتقطع:انتي مودیاني على فین
  احلام:على اوضتك

 رحیم بتقطع:بس اوضتي مش من اهنه
  احلام:لا من هنا اوضتك بس انت اللى تقلت في الشرب شویه

 رحیم:شرب ایه انا مش بشرب…..اوعي هملینى یاولیه اوعي اكده
  احلام:تعالى بس بلاش مقاوحه

 (وبعد محاولات من رحیم لكي یهرب من احلام ولكن لم یستطیع لانه  فقد وعیه،وهذا
 الامر الذي جعل احلام تتمكن من دخول رحیم الى غرفتها ثم طرحة على الفراش

 وهو لا حول له ولا قوة بعدما أغلقة الباب بالمفتاح ثم ألقت زجاجة الخمر على
 الأرض حتى انكسرت،ثم جلست بجواره بعدما شقت ثوبها واظهرة مفاتنها ثم اخذت

 تسكب علیه الماء لكي یفیق من اثر المخدر واخذت تصرخ بأعلى جواب عندها
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 عماد:اصرخي مهما تصرخي مش بیهمني...انتي خلاص بقیتي مرتي على سنه االله
 ورسوله

 زینه:وربنا یاعماد مش بهزر هصرخ ولم الناس
 عماد:حیث اكده طب تعالي بقا

  زینه:یالهوي هتعمل ایه یامجنون
 عماده:هتعرفي دلوكیت انا هعمل ایه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  منى:ایه اللي انت عملته ده…ازاى تعمل اكده في بت عمك

  صالح:وعملت ایه عاد...انتي لیه ما كنتیش عارفه ان ده هیحصل ایاك

 منى:لاه
 صالح:یاسنه صوخه یاولاد….امال كنا هانخلف اعیال كیف بالبلتوث ایاك...كیف

  ماخبراشي
  منى:اقصد اقولك ان ماكنتش اعرف ان هتكون انهارده في نفس الیوم

 صالح:امال كنتي فاكره هندخل میتى….لما نطلع معاش ایاك...وقعت ایه المربربه
  دى یاولاد...ده احنا لسه في اول یوم...شكله هیبقى مرار طافح
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 اخذ رحیم یفیق رویدا رویدا من اثر المخدر ویسأل (انا فین)واحلام تجیبه(انت في
 اوضتي وعلى سریري)رحیم یسأل(ومین اللي جابني اهنه)احلام تجیبه(انا اللي جبتك

 هنا)رحیم یسأل(وجبتیني اهنه كیف ولیه)احلام تجیبه(هتعرف دلوقتي)
 واخذ رحیم یحاول ان ینهض ولكن یقف مره ویسقط مره ولازال اثر المخدر موجود

 حتى وصل الى الباب وتشبس به ولكن الباب مغلق،واخذت احلام تصرخ بأعلى
 صوتها.حتى جاء كل من في السرایا وهي لازالت تصرخ وتقول(ألحقوني ألحقوني

 رحیم اتهجم علیا)واخذ یوسف یطرق على الباب بقوه ویقول(افتح یاندل افتح وكلمني
 راجل لراجل)ثم قال صالح (انت لسه هتتحدت معاه اكسر الباب)وبعد محاولات

 استطاع صالح ویوسف ان یكسروا الباب.
  یوسف:اه یاعدیم الشرف

  رحیم:اسمعني یاود عمي افهمك
 صالح:احنا لسه هنسمعك انت ملیكش عندي غیر طلقه (واخرج السلاح من جیبه

 واراد ان یقتل رحیم)
 یاسر:استنى منك لیه اللى هیقرب من ود عمي انا اللى هطوخه عایز راجل فیكم بس
 یقدر یمس شعره من ود عمي...ده اكید ملعوب من الحربایه دي...ماهي الخیانه مش

  جدیده علیها
  یوسف:خلیك واعي لكلامك ماذا والا

  یاسر:ماذا والا ایه….وریني هتعمل ایه عاد
 العمده:واالله عال بتتعاركو وانا واقف….استنى منك لیه خلینا

  نشوف اللي حصل
 عبدالعزیز:انت لسه هتشوف اللي حصل یابوي….(فااتجه عبدالعزیز نحو رحیم

 ولطمه على خده)جاي سكران وبتتهجم على مرت عمك یاقلیل الحي،اتاریك
 مارضتش تمشیها من السرایا عشان تعمل عملتك السوده دي،ولما جدك قلك لازمن
 تمشي قولتلوا لاه ده حقي وانا هعرف اخد حقي بطریقتي،بقا هى دى طریقتك،انت

 اتعلمت اكده في المدارس،طبعا ما احنا هنستنى ایه من اولاد الشوارع اللي زیك،من
 انهارده ماشوفش وشك في البلد ماذا والا هطوخك وتاویك انت فاهم،ویكون في

 معلومك انت مش ولدي مش من صلبي انت عیل مالكش اهل.
  رحیم:بتقول ایه یابوي

 عبدالعزیز:ماتقولش ابوك تاني...انت مش ولدي
  رحیم:امال ود مین؟لما مش ولدك

 عبدالعزیز:ماخبرش،ابوي االله یسامحه جابك عند ود عمي عاصم لما كنت انا مسافر
 ولما رجعت قلي ان انت یتیم وخلاني اربیك وكتبك في الشهاده على اسمي.

 رحیم:انت بتقول ایه…. یعنى انا مش ولدك….حد یفهمنى فیكم...طب فهمیني انتي
 یاماي(سهیر بدموع ولا تتحدث)طب فهمنى انت یاجدي(وفي هذه اللحظه وضع العمده

 یده على قلبه وسقط على الأرض،وتم نقله الى المستشفى)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 رحیم:فهمني یخالى الكلام اللي قاله ابوي ده صوح...رد علیا احب على یدك
  عاصم:ایوه صوح یاولدي

  رحیم:انت بتقول ایه
  عاصم:هي دي الحقیقة یاولدي...اللي انا اعرفها

  رحیم:طب فین ابوي وامي
  عاصم:ما خبرش یاولدي

 رحیم:احب على یدك قولي مین اللى جابني وسطیكم ومین ابوي وامي وهما عایشین
 ولا میتین.

  عاصم:انا كل اللي اعرفه یاولدي ان عمي اللي جابك
 رحیم:ازاى

 عاصم:انا هقولك یاولدى في یوم جاني عمي في نص اللیل یخبط على الباب (واخذ
 عاصم یروي الحوار الذي دارا بینه وبین العمده حامد المصري وكان الحوار كالأتي)

  عاصم:عمي….خیر یاعمي في حاجه حصلت ولا ایه
  العمده:مافیش حاجه حصلت یاود اخوي

 عاصم:امال ایه اللي جابك في نص اللیل اكده في البرد والمطره،وایه العیال الصغیره
  دي عیال مین دول

  العمده:اسمعني یاعاصم اسمعني زین
  عاصم:سامعك یاعمي

 العمده:طبعا ولدي عبدالعزیز مسافر ومرته سهیر خیتك في المستشفى انهارده عشان
 تولد والواد نزل میت صوح

  عصام:ایوه صوح….بس ایه دخل خیتي بالموضوع
 العمده:افهمنى یاود اخوي...انا روحت المستشفى ودفعت فلوس لدكتور عشان یقول

 ان مرت عبدالعزیز جابت واد...انا عایزك دلوكیت تاخد الواد وتطلع على المستشفى
  تودیه لدكتور وهو هیعمل اللى انا قولتله علیه فاهمنى یاعاصم

  عاصم:ایوه یاعمي...بس عبدالعزیز هتعرفه ولا لاه وخیتي سهیر هتعرفها ولا لاه
 العمده:لما یعاود ولدى عبدالعزیز هعرفه وسهیر كماني...بس اسمع مش عایز حد

  یعرف بالموضوع ده غیرنا وانا هنبه على سهیر وعبدالعزیز
  عاصم:طب والبت دى هتودیها فین

 العمده:مالكش صالح انت…..ویلا عاد روح المستشفى قبل النهار ما یطلع.)
 

  رحیم:طب وخیتي وداها فین
  عاصم:اللي عرفته بعدین منه ان خیتك وداها عند صفیه...سعاد تبقا خیتك

  رحیم:ایه….سعاد تبقا خیتي
 عاصم:ایوه یاولدي…..ونصیحه یاولدي خد خیتك وهربوا من البلد كده اسلم لیك
 ولخیتك من لسان الناس واذاهم...وجابر وعیاله مش هیهملوك في حالك بعد اللى

  عملته مع احلام
  رحیم:طب وابوي وامي فین اوصلهم كیف

 عاصم:ماخبرش یاولدي...اكید عمي یعرف طریقهم….لكن لسوء حظك عمي في
 المستشفى بین الحیاة والموت ومش قادر یتكلم...فرصتك الوحیده دلوكیت في حیاة

 عمي….یلا یاولدي زى ما قولتلك اهرب انت وخیتك ماحدش هیقدر یحمیك بعد
 انهارده...انت دلوقتي بعد ماتكشف سرك بقیت في الدنیا لوحدك بطولك یلا یاولدي

 مافیش وقت.
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 سعاد:المشكله ان مافیش حد في السرایا غیر المخفیه اللي اسمها احلام كلهم راحوا
  المستشفى عشان العمده

  ام سعاد:یابنیتي مالناش صالح احنا
 سعاد:كیف مالناش صالح...واحنا شایفین احلام دخلت المكتب وبعد اكده دخلت رحیم

 بیه الاوضه...لا یاماي انا مش هسكت على الظلم ولازمن الكل یعرف الفاجره دى
  عملت ایه

 ام سعاد:احنا مش قد الست احلام وشرها خلینا ماشین جنب الحیط یابنیتي
  احسن…انتي اكده هتولعیها نار...والنار لما بتولع بتحرق الكل

 سعاد:لاه مش هسكت ولازمن اروح اقول لعبدالعزیز بیه ان…..یقاطع حدیثها دخول
 احلام

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 ذهب رحیم الى اسطبل الخیل وكأنه یودع كل شئ یحبه واخذ ینظر الى كل شبر وكل
 ركن في هذا المكان وفي عینیه الدموع واتجه نحو حصانه الأبیض ووضع یده علیه
 كأنه یودعه وأخذ یتذكر كل كلمة قیلت له في هذا الیوم من كل شخص كان له محب
 (تذكر كلمة عبدالعزیز التى قالها له:انت مش ولدي)(ثم تذكر كلمة عاصم التي قالها
 له:اهرب یاولدي اسلم لیك ولخیتك)اخذ یتذكر كل كلمه وتسیل دموعه حتى ان قطع

 تفكیره رجل یطبطب على كتفه.
 یاسر:كنت متوكد ان هلاقیك قاعد اهنه

 رحیم:صدقني یایاسر انا….قاطع حدیثه یاسر
 یاسر:ماتكملش یارحیم انا عارف ان انت اشرف من ان تعمل اكده….بس كل اللى

  اقدر اقولهولك ان انا جنبك وفي ضهرك بس عاود معایا السرایا
 رحیم:اعاود كیف وانا اصبحت غریب دلوكیت...یعنى انا اصبحت مش ود عمك...انا

  حي االله واحد كنت في الشارع وخدتونى وربتونى وعلمتوني وكسبتوا فیا ثواب
 یاسر:ما تقولش اكده

 رحیم:هي دي الحقیقة یا یاسر
 یاسر:لا مش دي الحقیقه…..جدي هو اللى جابك یبقا هو اللي عارف حكایتك وهو
 كماني اللى یقول ان انت تقعد او تمشي...اسمعني یارحیم انا حاسس ان الموضوع

 مش كامل وان القصه لیها جزء تانى والجزء التانى ده ماحدش یعرفه غیر
 جدي...عایزك تفكر بعقلك یارحیم قبل ما تاخد اي خطوه والا هتندم...حاول تفكر
 معایا ونشوف حل للمشكلة دى….مش انت دایما كنت تقولى اوعى تستسلم لأي

 مشكله تواجهك مهما كانت صعبتها ولازمن تفكر بعقلك ومتسلمش لكلام الناس مهما
 قالوا ومهما حاولوا یوقعوك او یكسروك لأن كلام الناس مش بیخلص ولا حتى بیقدم
 وان مافیش حد سلم من كلام الناس حتى ربنا ماخلیش من كلام الناس وقالوا في حقه

 سبحانه. ان االله ثالث ثلاثه وقالوا في حقه سبحانه.ان االله هو المسیح ابن مریم.
 وكنت دایما تقولي لو حد حب یقول رأیه فیك قلوا..رأیك فیا لا یدل علیا ولن یدل

 علیا….مش ده كلامك یارحیم.
 رحیم:افكر بعقلي ازاى...وانا مابقیش فیا عقل

 یاسر:لا اكده غلط لازم تفكر...عشان انا حاسس ان في حاجه غلط وفي حاجه غامضه
 احنا مش عارفینها...انا من زمان بسأل نفسي اسأله ومش لاقي لها اجابه وانهارده انا

  قریب من الاجابه بس مش طایلها
 رحیم:اسألة ایه

 یاسر:تقدر تقولي لیه جدي بیحبك انت اكتر واحد فینا
  رحیم:عادي اي حد ممكن یمیز حفید عن باقي احفاده

 یاسر:بس لما یكون حب زاید عن حده یبقا لازم نسأل...طب تقدر تقولى لیه انت
 الوحید اللي بیسمع كلامك طب تقدر تقولى لیه انت الوحید راجعته في موضوع

 الجواز وما جبرش علیك وحتى لما جبر علیك رجع صالحك طب تقدر تقولي اشمعنا
 انت اللى خلاك تكمل تعلیمك غیر باقي احفاده حتى في موضوع احلام كان واقف

 وكأني واثق فیك ان انت متعملهاش..طب قولي لو هو جابك من الشارع صحیح لیه
 اداك المكانه دى كلها وخلاك كبیر عیلة المصري...فكر یاود عمي في كل كلمه

 قولتهالك فكر زین...وخلیك فاكر ان قولتلك القصه فیها جزء تانى ماحدش یعرفه غیر
 جدي.

 (رحیم ترك یاسر یتحدث وأخذ یتذكر الحدیث الذي دار بینه وبین العمده حامد
 المصري وفي كلمة العمده التي قالها له:انا ظلمتك كتیر وانا محقوقلك ظلمتك والجاه

 والكبر والسلطه هما السبب فا عایزك لما تعرف الحقیقه تسامحنى)
  یاسر:رحیم یارحیم...انت سامعني

 رحیم:معلهش یا یاسر سرحت شویه
 یاسر:سرحت في ایه

 رحیم:في كلام جدك لیا...لما قلي ان ظلمتك كتیر وانت لسه لحمه حمره وان محقوقلك
 وان ظلمتك والكبر والجاه هما السبب وان عایزك لما تعرف الحقیقه تسامحنى...قلي

 كلام كتیر وما كنتش فاهمه وقتها
 یاسر:شوفت یبقا انا بفكر صح

 رحیم:ازاى
 یاسر:مسألتش نفسك لو كان جدي جابك من الشارع وخلاص زى ما اي حد یتبنا

 طفل.. ایه اللى یخلیه یقولك ظلمتك وان الكبر والجاه هما السبب الا ما یكون في سبب
  وسر كبیر ورا كلامه ده ماحدش یعرفه غیره….قوم یاود عمي على الدكتور

  رحیم:هنعمل ایه عند الدكتور

 یاسر:هنعمل تحلیل عشان انا شاكك ان كل الكلام اللى اتقال من عمي مش هى
 الحقیقه...لازمن الحقیقه غیر اكده..في حاجه ناقصه...قوم یاود عمي مافیش وقت

 نضیعه
 رحیم:لاه...انا هسافر بس قبل ما اسافر هعدي على السرایا اخد سعاد معایا

 یاسر:تسافر كیف یارحیم انت بضیع حقك بأیدك...وبعدین انا روحت السرایا عشان
 اودى وكل للناس اللى في المستشفى عند جدي مالقتش سعاد ولا امها..ولمو خلقاتهم

 وهجو هما كماني….وبعدین انت عایز سعاد تسافر معاك لیه
 رحیم:سعاد تبقا خیتي

  یاسر:ایه...بتقول ایه...كیف وعرفت كیف انها خیتك
 رحیم:انا هقولك(واخذ رحیم یروي الحوار الذي دار بینه وبین عاصم)

  یاسر:یعني سعاد تبقا خیتك...لاه الموضوع كبیر قوي قوي
 رحیم:طب ما تعرفش راحو فین

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 الإذاعه الداخلیه لمحطه القطار:قطار رقم  2009 اسوان اسكندریه سوف یصل على

 رصیف رقم واحد بعد لحظات.
  ام سعاد:جهزي نفسك یابنیتي عشان القطر زمانه جاي دلوكیت

 سعاد:بس لو تقولیلي رایحین على فین یاماى وتریحي قلبي..ده احنا مالناش حد واصل
  ولا عمرنا ما طلعنا بره البلد

  ام سعاد:هنروح سكندریه
 سعاد:وه...سكندریه مره واحده وهنعمل ایه هناك ولا هنروح عند مین هو احنا لینا

 قرایب هناك یاماي
  ام سعاد:ایوه یابنیتي

 سعاد:مین؟
  ام سعاد:بت خالتى

 سعاد:ودي هنعرف طریقها كیف عاد
  ام سعاد:معایا عنوان بیتها

 سعاد:وجبتي عنوانها من فین عاد
  أم سعاد:مرعي ادانى العنوان

  سعاد:ومرعي عرف طریق بت خالتك كیف
 ام سعاد:ماهو ده اللى هیجنني….ولما سألته قلي مالكیش صالح.

 صوت الأذاعه الداخلیه لمحطه القطار:قطار رقم 2009  اسوان الأسكندریه وصل
 على رصیف رقم واحد

 
 أم سعاد:یلا یابنیتي القطر وصل بعدین ابقي اسألي على كل حاجه بس همي امال

  القطر هیتحرك
 

 ( جلست سعاد على المقعد بجوار النافذه ووضعت رأسها على حافة النافذه واخذت
 تنظر من النافذه وكأنها تودع الأقصر واخذت تتذكر الحوار الذي دار بینها وبین

 احلام والحوار كالآتي
 

 احلام:ان ایه...یامفعوصه انتى...ما اتكملي اتخرستي لیه...عایزه تروحي تقولي
 لعبدالعزیزبیه ایه ها انطقي

 ام سعاد بخوف:لاه یاست هانم دى تقصد یعنى ان عایزه تروح تقوله خدني معاك
 المستشفى اطمن على العمده

 سعاد:لاه...هروح اقوله ان رحیم بیه مالوش ذنب وان انا شوفتك وانتي داخله المكتب
 وخایفه وبتتسحبي ولما طلع رحیم بیه السلم دخلتیه عندك في الأوضه وقفلتي الباب

  لازمن كل الناس یعرفو حقیقتك
 (اتجهة احلام نحو سعاد ولطمتها على وجنتیها)

 سعاد:انتي فكراني هخاف منك ایاك...والقلم ده هیاجي یوم وردهولك بدل القلم عشره
  وخلیكي فاكره

 احلام:اسمعي یابت انتي لو لسانك نطق بكلمه مش هتلحقي تكملیها عارفه لیه عشان
  هقطعهولك

 أم سعاد:لاه یاست هانم هي مش هتتكلم واصل..احب على یدك یاست هانم انا مالیش
  غیرها في الدنیا

 احلام:یبقا عقلي بنتك احسن لیكى ولیها….اسمعي انتي وهي من انهارده مش عایزه
  اشوف وش واحده فیكم هنا...مش عایزه حد یرجع السرایا یلاقیكم قاعدین ماذا والا

 أم سعاد:لاه لاه یاست هانم أوامرك...بس هنروح فین دلوكیت یاست هانم
 احلام:خدي بنتك ورحو في اي داهیه بعید عن هنا بعید عن البلد وعن المحافظه

 كمان)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  حسام:ایه مالك یارحیم سرحان في ایه عاد

  رحیم:مافیش
 تامر:روق اكده یارحیم….وبكره هتتعدل بس انت قول یارب

 رحیم:یارب
  حسام:طب یمكن راحو عند حد یعرفوه في البلد

 رحیم:قلبت البلد كلها مالهمش اي اتر….مش خابر راحو فین...ما كانش لازم اركب
  القطر دلوكیت….كان لازم ألاقیهم الأول

  تامر:ماتعرفش سابو البلد لیه عاد
 رحیم:ماخبرش….ما فكرتش حتى اسأل على السبب من الهم اللي نزل علیا مره

  واحده
 حسام:ان شاء االله هتلاقیهم یارحیم ارمي حمولك على االله...احنا هنروح سكندریه

  عشان نشتغل وبعد شهر ولا تنین ننزل البلد ندور علیهم تاني
  تامر:هو إحنا قربنا نوصل ولا لسه بدري

 حسام:لسه بدري ایه یاعم تامر انت قاعد نایم طول السكه ومش دریان بحاجه...احنا
  دخلنا المحطه...حمد الله بسلامه یاشباب

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  ام سعاد:االله یسلمك یا شهد….اتوحشتك قوي قوي

  شهد:وانتي كمان یاصفیه…..االله مین دي….بنتك دي
  ام سعاد:ایوه بنتي سعاد

  شهد:بسم االله ماشاء االله زي القمر….تعالي في حضني یاحببتي
  سعاد:ربنا یخلیكي یخاله

  شهد:یااهلا وسهلا نورتو اسكندریه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  رحیم:منوره بأهلها یاریس جمعه
  الریس جمعه:اتفضلو اتفضلو یاأهلا یااهلا ….تشربو ایه عاد یاولاد العم

  رحیم:متشكرین یاریس جمعه….بس قولي هنشتغل ایه
 جمعه:خبر ایه عاد لازمن تشربو حاجه الاول ولا انت بخیل وبعدین لیه مستعجل

  على الشغل
  حسام:معلهش یاخال اصل رحیم صاحبي بیحب یشتغل ومش بیحب یضیع وقت

  جمعه:هو انت بقا رحیم….حسام ود اختي حكالي عنك
 رحیم:حكالك عني

 جمعه:متخافش یاولدي انا زى ابوك ویكون في علمك مافیش حد هیعرف باللي حصل
 معاك في البلد….وبالنسبه لشغل ماتقلقش واصل الناس هنا محترمین قوى قوى

 والشغل سهل جدا فا مش عایزك تقلق...وانت یاولدي زي حسام ود اختى
  بالظبط...وانا ارتحتلك….عشان انت باین علیك راجل جد ومالكش في اللوع

  رحیم:ربنا یخلیك یاریس جمعه وان شاء االله نكون انا والشباب عند حسن ظنك
 جمعه:على بركة االله….حیث كده ناكل لقمه مع بعض عشان یبقا عیش وملح وبعد
 كده نتكلم وبكره ان شاء االله نطلع على الحاج فاروق الشرقاوي في المكتب عشان

  نتفق على كل حاجه یلا یشباب على ما تغیرو خلقاتكم یكون الوكل جاهز
 تامر:مش عایزین نتعبك معانا یاریس جمعه

  جمعه:عیب علیك یاولدي ما تقولش اكده انتم اولادي…اقوم انا عاد احضر الوكل
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 شهد:مالك یاسعاد مش بتاكلي لیه الأكل مش عاجبك ولا ایه
  سعاد:یاخبر یاخاله الوكل حلو قوي قوي

  شهد:امال مالك مش بتاكلي لیه وسرحانه مع نفسك كده من ساعت ما قعدتي
 سعاد:مافیش یخاله تعبانه شویه

  شهد:یاحببتي اكید تعبانه من السفر وتغیر الجو
  ام سعاد:بس واالله ما كان لیه لزوم تكلفي حالك اكده وتعملي الوكل ده كله

  شهد:عیب علیكي یابنت خالتي ما تقولیش كده دي حاجه بسیطه
 ام سعاد:انا خایفه لانكون تقلنا علیكي یاشهد

 شهد:بعدین بأه في الكلام اللى یزعل….تقلتي ایه بس انتم نورتوني ما انتي شایفه اهو
  قاعده لوحدى بین اربع حیطان

  سعاد:ممكن اطلب منك طلب یخاله
  شهد:اتفضلي یابنتي

  سعاد:انا عایزه اشتغل فا لو حضرتك تعرفي ناس بتثقي فیهم اشتغل عندهم
  شهد:هو انتي معاكي شهاده

 سعاد:انا خلصت ثانوي بمجموع عالي یدخلني طب
  شهد:بجد..طب حلو ولیه بأه ما كملتیش تعلیم ودخلتي الجامعه

  سعاد:ما انتي عارفه یخاله عوایدنا وتقالیدنا في الصعید
  شهد:اه عارفه….طب بصي انا هساعدك بس مش هساعدك تشتغلي

 سعاد:امال ایه؟
  شهد:انا هساعدك تكملي تعلیم

 ام سعاد:كیف یاشهد...ما انتي عارفه احنا مش حمل مصاریف الكلیه
  شهد:ما تقلقیش یاصفیه….مش هتدفعى جنیه واحد

  سعاد:ازاى یخاله
 شهد:ازاي دي بأه بتاعتي انا….انا دلوقتي هقوم اعمل الشاي واحنا وبنشرب الشاي

  هنتكلم
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  جمعه:اتفضلو الشاي
  رحیم:یدوم عزك یاریس جمعه

 جمعه:بصو یشباب بالنسبه للشغل….الشغل سهل جدا هو عباره عن منتجات ألبان
 یعني شغل خفیف خالص واسم الشركه روفي ودي اكبر شركه في الشرق الأوسط
 للمنتجات الألبان والشركه دي تبقا بتاعت الحاج فاروق الشرقاوي واخته المهندسه
 دلال...الحاج فاروق ده راجل محترم جدا ومتواضع جدا وراجل یحب الحق وانا

 بشتغل معاه من زمان قوي وعمره ما قلي كلمه تزعلني بل بالعكس كان دیما یأتمني
 على ماله وعلى الشركه….فا مش عایزكم تقلقو من اهیتها حاجه...بس كل اللي طالبه

 منكم الألتزام وكل واحد فیكم لحاله مالوش دعوه بحد في الشغل یعني مش عایز
 مشاكل..العمال هنا اغلبیتهم من بلاد الفلاحین فا انا عایزكم تحاولو بقدر الأمكان ما
 تتكلموش كتیر كل واحد یركز في شغله وبس وانا واثق فیكم انكم هتبقو كد المسؤلیه

  وربنا معاكم
 رحیم:ان شاء االله هنكون عند حسن ظنك فینا یاریس جمعه

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ
 ــــــــــــــــــــــــــــــــــــــــــــــــــــــ

  الأسكندریه شركة روفي للمنتجات الألبان
  فاروق:یااهلا وسهلا نورتو اسكندریه

  رحیم:ربنا یخلیك یحاج
  جمعه:ده بقا حسام ود اختي واصدقائه رحیم وتامر

  فاروق:یاأهلا برجالة الصعید….انا على فكره بحب الصعایده اوى
  رحیم:ربنا یكرم أصلك یحاج

 فاروق:فعلا مش مجامله احسن ناس تلاقیهم في ضهرك وقت الشده هم الصعایده ناس
 قلوبهم بیضه واهل كرم ناس على على الفطره ومش من طبعهم الغدر ولا

 الخیانه...واكبر دلیل على كده الریس جمعه بیشتغل معایا من زمان اوي وعمري ما

 لاقیت حد یقف جنبي في وقت الشده غیره وآمنته على مالى وفعلا اثبت ان راجل
  یعتمد علیه

  جمعه:ربنا یخلیك یحاج احنا عایشین في خیرك
  حسام:ربنا یدوم المعروف

 فاروق:طیب حیث كده….الریس جمعه هیاخدكم ویعلمكم كل حاجه ونظام الشغل
  ماشي هنا ازاي...یلا وروني الهمه یارجاله

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  شهد:اتفضل القهوه یا عادل بیه

  عادل:تسلمي یاشهد
  شهد:تأمرني بحاجه تاني یابیه

 عادل:لا شكرا یاشهد….اه صحیح كنت عایزك تنضفي الاوضه بتاعت بنتي مریم
  عشان هتاجي تقعد یومین

 شهد:حاضر یابیه
  عادل:مالك یاشهد حاسس ان انتي عایزه تقولي حاجه

 شهد:بصراحه یا عادل بیه انا قصداك في خدمه انسانیه انت الوحید اللي هتقدر
  تساعدني فیها

  عادل:قولي على طول یاشهد ماتتكسفیش...عایزه فلوس
  شهد:لا لا یابیه خیرك مغرقني

 عادل:امال ایه؟
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  جمعه:االله ینور یارجاله ایه اخبار الشغل
  رحیم:الحمد الله یاریس جمعه كل تمام

 جمعه:وانت یا حسام ایه اخبار الشغل معاك
  حسام:كل تمام یخال

  جمعه:وانت یاتامر مبسوط في الشغل
  تامر:عللي صوتك یاریس مش سامعك من الدوشه بتاعت المصنع

  جمعه بصوت مرتفع:بقولك مبسوط في الشغل
 تامر:ایوه مبسوط یاریس الشغل هنا حلو قوي قوي والحریم هنا حلوه قوي قوي

 الكل:ههههههههههههههه
  حسام:عمرك ما هتعقل واصل یاتامر

  جمعه:طیب بعد ما تخلصو شغل تاجوني على طول

  رحیم:نلاقیك فین یاریس
  جمعه:هتلاقیني قاعد على البوابه الرئیسیه

  حسام:تمام یخال
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  ساره:لا انا هروح
  لوچین:وانا كمان

  مریم:یعني مش هتروحو معایا المصنع عشان اسلم على خالو قبل ماروح عند بابا
  ساره:لا انا یدوب اروح اغیر هدومي عشان هنخرج انا واحمد انهارده

  مریم:تاني احمد ده انا مش عارفه لیه مش مرتحالو
 ساره:لیه یابنتي احمد ده بیحبني وعایز یتجوزني بالحلال

 مریم:جایز
  ساره:یادمك

  مریم:وانتي یالوچین مش هاتجي معایا
 لوچین:لا لا انا هروح….بابا زمانه جاي من الشغل دلوقتي ومافیش حد في البیت
 زینه طبعا في الصعید مع جوزها وماما تعبانه من یوم اللي حصل لجدي فا لازم

  اروح دلوقتي
  مریم:اه صحیح هي مامتك اخباره ایه دلوقتي

 لوچین:اهو احسن من الاول….الدكتور طمنى علیها وقال اهم حاجه الراحه وهو
  الحمدالله بتتحسن على العلاج

  مریم:هو صحیح ایه اللي حصل لجدك
  لوچین:لا ده موضوع كبیر وطویل ابقا احكهولك بعدین

  مریم:خلاص انا هوصلكم
  ساره:لا...روحي انتي عشان ما تتأخریش انا احمد هیاجي یوصلني

  مریم:یادي احمد اللى مصدعانه بیه
  ساره:یارخمه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 شهد:بس اول ما حكتلو ظروفك وافق على طول وقلي ان من بكره هیروح الجامعه

 ویكلم معارفه هناك عشان یقدملك في الكلیه وقلي كمان ان مصاریف الكلیه علیه لحد
  ما تتخرجي وهیوظفك كمان بعد ما تتخرجي

  سعاد:انتي بتتكلمي جد یخاله
  شهد:طبعا یابنتي

  ام سعاد:بس انا خایفه لانكون بنتقل علیه...دى مصاریف برضك
 شهد:انتي بتقولي ایه یا ام سعاد...عادل بیه ده راجل شهم وكریم جدا ده صاحب اكبر

 شركة اسیتراد وتصدیر في مصر كلها یعنى مصاریف كلیة زي كده ولا حاجه
  بالنسباله

  سعاد:مش عارفه اقولك ایه
  شهد:ما تقولیش حاجه انتي بنتي...تعالي بقا في حضني

  سعاد:ربنا یخلیكي لینا یاخاله شهد الجمیل ده مش هنسهولك طول عمري
  شهد:جمیل ایه یاهبله….انتي زى بنتي

  سعاد:هو انتي یاخاله معاكي بنت
  شهد بتردد:لا

  سعاد:امال
  شهد:اقصد ان اول ما حضنتك اول یوم شمیت ریحت بنتي فیكي

  سعاد:انا مش فاهمه حاجه….یعنى معاكي بنت ولا لا
  شهد:كان لیا بنت

  سعاد:طب هي فین مش معاكي لیه
 شهد بدموع:اقولك ایه بس یسعاد یابنتي دي حكایه طویله من زمن…..المهم انا

  عایزاكي تفرحي انهارده مش عایزه انكد علیكي فرحتك بقصتي الحزینه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 (بعد انتهاء العمل ذهب رحیم وحسام وتامر الي البوابه الرئیسیه كما قال لهم الریس
 جمعه وفي اثناء طریقهم الى الریس جمعه دخلت مریم بالسیاره من البوابه الرئیسیه

 للمصنع وفي هذه اللحظه نظر حسام فاوجد الریس جمعه واقفا فأخذ ینادي علیه
 ویقول:یخال یخال جمعه،ویرد علیه الریس جمعه ویقول:تعالو یشباب.وفي لحظة

 مرور رحیم وحسام وتامر الطریق المخصص لمرور العمال في المصنع مر حسام
 مخالفا علي الطریق المخصص بمرور السیارات داخل المصنع وفي هذه اللحظه
 جائت مریم بسیارتها مسرعه وقبل ان تصتدم بحسام توقفت على آخر لحظه وهذا

 الامر الذي جعل تامر یعلو بصوته ویقول:حاسب یاحسام. وبعد ان توقفت مریم
 بالسیاره نزلت من سیارتها ثم قالت:مش تفتح یاغبي.ثم رد علیها رحیم بشده وقال:هو
 اللي یفتح برضك انتي كمان كنتي هتموتیه ولیكي عین تتكلمي انتي راكبه العربیه دي

 عشان تدوسي بیها على خلق االله ایاك.
 مریم:انت ازاى تكلمني كده انت مین عشان تكلمني انا بطریقه دي انت ماتعرفش انا

  مین

 رحیم:یعني هكون بكلم مین اكید واحده اهلها ماربهاش وفاكره ان حیاة الناس لعبة
 وان موت انسان مالوش اي تمن بالنسبالها بكلم واحده دایره تتفشخر بعربیتها الغالیه

  ودوس على خلق االله بیها
  مریم:انت انسان قلیل ادب

 رحیم:وانتي قلیلة الحي...عشان بتعلى صوتك على رجاله وناسیه نفسك انك
 حرمه…...اصل العیب مش علیكي العیب على اللي ربا….وقاطع حدیثه اقتراب

 الریس جمعه
  جمعه:وه وه بس یارحیم یاولدي بزیداك…..حقك علیا یاست مریم

 مریم: حق ایه وزفت ایه مین الحیوان ده یاریس جمعه
  رحیم:حطي لسانك جوه بوك احسن اقطعهولك

  مریم:لاه انت زوتها اوي
 جمعه:كفیاك یارحیم عاد….معلهش یاست مریم اصله جدید واول یوم لیه هنا في

 المصنع ومایعرفش حضرتك...حقك علیا...یلا یحسام خد رحیم وتامر وسبقوني على
  السكن

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  فاروق:اهدي یابنتي هو جدید واول یوم انهارده ومایعرفكیش

  مریم:لا لازم یمشي ده بجح فیا
 دلال:لازم یابنتي یعمل كده یعنى كنتي هتموتى صاحبه وعیزاه یسكت...وبعدین دول

  صعایده طبعهم كده ودمهم حامي ومایحملوش الكلمه
  مریم:انتي بتقولى ایه یاماما انتى معایا ولا معاه

  دلال:انا مع الحق وانا شایفه ان انتي اللي غلطانه
  مریم:غلطانه مش غلطانه الولد ده لازم یمشي

  فاروق:لا ده اسمه استهبال….قولنا خلاص موضوع وانتهى
  مریم:یبقا خلاص یاجي قدامي مزلول ویعتذرلي یا اما یمشي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 رحیم:الأرزاق على االله….انا مش غلطان عشان اعتذر...ولو السما الطبقة على
 الارض مش هزل ولا هكسر نفسي عشان واحده زي كده….لازم تعرف ان الناس

  مش كلهم واحد
  جمعه:عشان خاطري یارحیم اعتذرلها

 رحیم:خاطرك فوق راسي یاریس جمعه بس مش هعمل اللى بتقولي علیه ده...صعب
  علیا صعب

  حسام:معلهش یارحیم لازم تعمل اكده
  رحیم:ولیه لازم عاد

 حسام:انت ناسي اللي انت فیه ولا ایه…..انا اسف یارحیم ما قصدش بس احنا دلوقتي
 محتاجین الشغل ده عشان نكمل المشوار اللي بدأناه مع بعض...لازم تاجي على نفسك

  یارحیم عشان تعرف تعیش وخصوصا بعد اللى حصل معاك في البلد
 تامر:احنا ما صدقنا لقینا مكان یجمعنا والشغل هنا مناسب لینا ومافیش وقت ندور

 على شغل تاني….انت ناسي ان كلها شهر ولا اتنین وهنرجع البلد عشان ندور على
  اختك

  رحیم:ماشي هاجي على نفسي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 عادل:وجایه على نفسك لیه ما كنتي كملتي الیوم مع الست دلال…..احنا متفقین تیجي
  هنا امتى

  مریم:معلش یابابا انا عارفه ان اتأخرت علیك بس غصب عني واالله
  عادل:طیب هعدیهالك المرادي….یلا بأه عشان تاكلي معایا

 مریم:لا كل انت انا مالیش نفس انا هطلع اریح شویه وبكره نبقا نقعد مع
  بعض….عشان انت وحشتني اوي اوي
  عادل:طیب یاحببتي تصبحي على خیر

  مریم:وانت من اهله یابابا
 (تضع مریم رأسها على الوساده تفكر في الحوار الذي دار بینها وبین رحیم،ثم قالت
 بصوت تسمعه:طیب یاصعیدي ما بقاش مریم لو ما شوفتكش مكسور ومزلول قدامي

 عشان تعرف ترد علیا كویس...قاطع تفكیرها صوت الجوال الخاص بها.
 مریم:الووو

  فاروق:ایوه یامریم
 مریم:ایه اللي مسهرك لحد دلوقتي یخالو

  فاروق:اللي مسهرني مسهرك
  مریم:قصدك ایه بأه

  فاروق:قصدي اللي حصل انهارده
  مریم:وانت اش عرفك ان سهرانه عشان كده

 فاروق:عشان عارف مریم لما تبقي متعصبه ومخنوقه مش بتعرف تنام….ما علینا
  المهم ابقي بكره عدي علیا في المصنع

  مریم:لیه

  فاروق:لما تیجي هتعرفي
  مریم:اوك

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 سعاد في اول یوم لها في كلیة الطب البیطري وكأنها تشعر بالغربه لأول مره كلما
 تخطو خطوه تنظر حولها وعلى الشباب والبنات وكأنها انكرت لما لقته من الشباب

 والبنات حینما رأت الشاب مع البنت واضعا یده في یدیها وهذا الأمر الذي جعلها تعلن
 مقارنه بین العادات والتقالید في حیاة الصعید وبین الحیاة في الحضر وهذا الذي جعلها

 تحدث نفسها بصوت تسمعه وتقول: یاحوثتي ایه اللي انا شیفاه ده.. الحیاه هناتي
 عادي… الود مع البت عادي خالص اكده ایه قلت الحي دي.

 وكلما تخطو خطوه تجد شئ یجعلها تندهش لما تراه وبینما هى كذلك تصتدم في كتف
  فتاه ثم قالت سعاد:انا اسفه ماكنتش اقصد واالله

 الفتاه:ولا یهمك حصل خیر….انتي اول یوم لیكي في الجامعه
  سعاد:ایوه

 الفتاه:وانا كمان اول یوم لیا….انتي اسمك ایه
 سعاد:اسمي سعاد

 الفتاه:وانا اسمي اسماء
  سعاد:اهلا وسهلا

  اسماء:انتي كلیة ایه
  سعاد:طب بیطري

  أسماء:وانا كمان طب بیطري…..حیث كده احنا من انهارده اصدقاء اتفقنا
  سعاد:اتفقنا

  اسماء:انتي بس شكلك مش من اسكندریه
  سعاد:ایوه...انا من الصعید

 اسماء:فین في الصعید
 سعاد:الاقصر

  اسماء:االله الاقصر...بلد جمیله ونفسي من زمان اروحها
  سعاد:ربنا یخلیكي ….طیب كیف اروح كلیة الطب

 اسماء:یلا بینا الكافتریا الاول اعزمك على حاجه وبعد كده ندخل الكلیه ونشوف
  الجدول والمدرج بتاعنا اشطا

 سعاد:اشطا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  جمعه:رحیم جاي یعتذر لست مریم
 فاروق:ادي یاست مریم اهو الراجل جاي یعتذر بنفسه

 مریم:مش غلط فیا یبقا لازم یاجي یعتذر ولا كان مستني انا اللي اعتذر كمان
  جمعه:یلا یارحیم استسمح الست مریم

 رحیم یبتسم بسخریه:الأعتذار عن الغلط شئ واجب لكن الأعتذار من رحیم الصعیدي
 شئ فیه انكسار واهانه عشان انا مش بغلط فا انا لو اعتذرت یبقا انا بكسر نفسي

 وبهین نفسي بنفسي وعشان مین...عشان واحده عایشه طول عمرها متعوده انها لو
 طلبت حاجه بتجیها من قبل حتى ما تتطلبها بس انهارده جاى اقولها مع الأسف

 المرادي الحاجه اللي بتطلبیها مش هتتحقق ولو دفعتي كنوز الدنیا...یاحاج فاروق انا
 كان نفسي اكمل مع حضرتك لان بجد حسیت ان انت شخصیه محترمه بس مع

 الاسف انا مالیش اكل عیش هنا بعد انهارده وعشان اكده اتفضل
  فاروق:ایه دي یابني
  رحیم:دي استقالتي

 فاروق:لیه بس یابني كده...انت شخصیه محترمه وانا حبیتك وعایزك تكمل معایا
  للأخر….ده احنا لسه بنقول یهادي...فكر كویس یابني
  رحیم:معلهش یحاج دى رغبتي وانا هكون مرتاح اكده

 فاروق:طیب یابني انا مش هجبرك على حاجه وبتمنالك كل خیر..بس اوعدني لو
  عوزت اى حاجه انا مكتبي مفتوح

  رحیم:ربنا یكرم اصلك یحاج…..بعد اذنكم
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 مریم:حاسه بالذنب من نحیته
 عادل:مش هو ده اللي كنتي عیزاه...اهو مشي….یبقا زعلانه لیه بأه

 مریم:ما انا ماكنتش فاكره ان عنده عزت نفس بالشكل ده...انا كنت عایزه اشوفه
 مكسور قدامي وبس….انا مش عارفه انام یابابا حاسه ان ظلمته….انا السبب في

  قطع عیشه
 عادل:امال انتي فاكره ایه یابنتي...الصعایده كده كلمتهم واحده وما یرجعوش فیها ابدا

 ودمهم حامي واهم حاجه عندهم عزت النفس والكرامه فوق اي شئ
  مریم:بس انا مش هسامح نفسي على اللي عملته

 عادل:یاه هو غیرك اوى كده...اول مره اشوف مریم بنتي بتفكر بالعقل ده...كان فین
  من زمان رحیم ده….صحیح هو انتي موعده دیما كده باللي اسمهم رحیم

  مریم تبتسم:اظاهر كده یابابا...بس تصدق اول مره اخد بالي

 عادل:والغریب بأه ان كل واحد فیهم ترك بصمه فیكي….واحد انقذ حیاتك من الموت
 والتاني فكرك بنفسك وعلمك درس عمرك ما هتنسیه وفكرك ان انتي انسانه فیكي

 قلب تحسي بیه مش مجرد كائن بیمشي على الارض وخلاص.
 مریم:بابا انا مخنوقه اوي وعایزه اخرج اشم الهوا

 عادل:بس الوقت متأخر یامریم
  مریم:ماتخفش علیا كلها ساعه ورجع على طول

  عادل:طیب یابنتي بس ماتتأخریش
  مریم:حاضر یابابا مش هتأخر

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  جمعه:لیه بس عملت اكده یارحیم استعجلت

 رحیم:ولا استعجلت ولا حاجه...الارزاق على االله یاریس جمعه
  تامر:وهتعمل ایه دلوكیت

  رحیم:هنزل من بكره ادور على شغل
 حسام:وانا كمان هنزل معاك ادور على شغل وهسیب المصنع

 رحیم:لا...خلیك في المصنع مع خالك وتامر وما تشغلش بالك بیا
  حسام:لا...انا عمري ماسیبك زي ما بدأنا مع بعض نكمل مع بعض مشوارنا

  تامر:هي جات علیا وانا معاكم
 رحیم:لا….ما فیش حد فیكم هیسیب المصنع….مش هیفرق الشغل معایا او بعید عني

 واهو احنا مع بعض في السكن یعني مافیش غیر النهار وقت الشغل بس اللى مش
  هكون معاكم….المهم انا نازل یاریس جمعه تعوز حاجه

 جمعه:ورایح فین یاولدي دلوكیت الوقت متأخر
  رحیم:هنزل اتمشى شویه

 حسام:طب اجي معاك
  رحیم:لا...خلیك...انا محتاج أبقا لوحدي شویه

  تامر:ماتعوقش
  رحیم:لا مش هعوق….یلا سلامو علیكم

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  رحیم:تاكسي

  السائق:على فین یابلدینا
  رحیم:زي ما انت ماشي

  السائق:ایوه یعني عایز تروح فین

  رحیم:واالله ما انا عارف
 السائق:لا حول ولاقوة الا باالله…اركب اركب هو یوم باین من اوله…..معاك فلوس

  تدفع ولا مش عارف كمان
  رحیم:اللي تعوزه هتاخده

  السائق:اذا كان كده یبقا توكلنا على االله
 (وضع رحیم رأسه على زجاج النافذه واخذ ینظر الى شوارع الأسكندریه)

  السائق:ایه عجبتك اسكندریه یابلدینا
  رحیم:طبعا هو في اجمل من اسكندریه….یابختكم بیها

 السائق:واالله یابني الناس كلها بتحسدنا على بلدنا بس ما یعرفوش ان احنا مش بنشوفها
  اصلا

  رحیم:ازاي
 السائق:بص یابني اسكندریه مش بنشوفها غیر تلت شهور بس في السنه في فصل

  الشتاء وبعد كده مش بنشوفها الغریب فیها مستمتع بیها اكتر مننا
 (واخذ السائق یتحدث عن الاسكندریه كأنه یحدث نفسه وبینما هو كذلك اذ عاد ارشیف

 الذاكره لرحیم الذي یتقلب على جمر الغضى واخذ رحیم یتذكر كل كلمة قیلت له من
 یوم افراح عائلة حامد المصري الى اخر كلمة قیلت له من مریم ومع كل هذا تسیل

 دموعه حتى غلبه النعاس)
 (وعلى الجانب الأخر مریم التي تجلس على شاطئ البحر في جو یسوده الهدوء تتذكر
 ما قالته لرحیم وما قاله لها كأنها توبخ نفسها ندما على مافعلة معه وبینما هي كذلك اذ

 جاء ثلاثة رجال یغلب على وصفهم الاجرام ومریم لم تلقي لهم بال حتى اقتربو من
 مجلسها وهنا اوجست منهم خیفة حتى قال احدهم:الجمیل قاعد لوحده لیه. فاأجابته

 مریم وقالت:وانت مالك.فقال احدهم:هههه ألحق یاسیطره دي بتقولك وانت مالك.فرد
 علیه وقال:معذوره یاحمو اصلها ماتعرفنیش.فقال الثالث:یبقا لازم نعملو معاها الصح
 یاسیطره.فقال سیطره:انت صح یاض یابوشكا نعملو الصح معاها یلا یاحلوه من غیر

  شوشره طلعي كل اللي معاكي
  مریم:انا ممكن اودیكم في داهیه

 سیطره:بقول ایه مش عایز وجع دماغ هطلعي اللى معاكي ولا ارمي جثتك لسمك ها
 قولتي ایه یاحلوه).

 
 (وعلى الجانب الأخر رحیم لایزال نائما؛

  السائق:یابلدینا انت یابلدینا…..مصیبة ایه دى

  رحیم:معلهش راحت علیا نومه
 السائق بغضب:یاعم انت رایح فین احنا بقالنا ساعتین بنلف والوقت اتأخر وانا عایز

  اروح
  رحیم:انا قولتلك هدیلك اللي تعوزه بزیداك عاد حدیت مالوش عازه

  السائق:طب ادیني فلوسي وانا تحت امرك غیر كده هودیك القسم هما یتصرفو معاك
  رحیم:ادي فلوسك خدها وكفیاك حدیت ماسخ

  السائق:ایه ده یابلدینا ده كتیر اوي
  رحیم:مالكش صالح خد وانت ساكت

  السائق:من ید ما نعدمهاش یاعمده….ها قولي تحب اوصلك فین
  رحیم:امشي ناحیة البحر
  السائق:اذ كان كده ماشي

 (على الجانب الأخر مریم التي لا حول لها ولا قوه في وسط الوحشیه التي ملأت
 مجتمعنا الحاضر)

  حمو:والبت دي هنسیبها كده
 سیطره:قصدك ایه

  بوشكا:یقصد ان البت حلوه وما ینفعش نسیبها كده ده حتى یبقا حرام علینا
  سیطره:عندكم حق هى حلوه بس لسانها طویل بس ما یمنعش ان نقضي معها اللیله

  حمو:حلاوتك یاسیطره….ابدأ انت یاكبیر
 (على الجانب الأخر رحیم لازال یتذكر ما یجعله یرعى النجوم ویتقلب على جمر

  الغضى وبینما هو كذلك اذ یسمع صوت استغاثه
  رحیم:ارجع ارجع

  السائق:واحنا مالنا یابلدینا احنا مش ناقصین
  رحیم:بقولك ارجع...انت ما عندكش نخوه

  السائق:انا هنزلك وامشي انا معایا عیال عایز اربیهم المكان هنا كله بلطجیه
  رحیم:طب نزلني وغور ماطرح ما تروح الفاتحه على الرجاله...عمار یاصعید

 (على الجانب الاخر مریم منطرحه على الارض ویحاول عدیم النخوه والرجوله
 والاخلاق ان ینال منها یرید ان یفقدها اعز ما تملك وهي تصرخ بأعلي جواب عندها)

 سیطره:صرخي مهما تصرخي ما فیش حد هینقذك مني یاحلوه
  مریم:یاعدیم الشرف انت مش راجل

 سیطره:هو في حد راجل غیري یاحلوه….قاطع حدیثه اقتراب رحیم
  رحیم:طب لو انت راجل وریني رجولتك یافرفور

  حمو:امشي یاض من هنا احسن اعورك
  رحیم:طب ما توریني هتعورني كیف

  سیطره:علموه الادب ورموه لسمك
 (اخرج حمو السلاح الابیض واخذ یقترب من رحیم ولكن استطاع رحیم ان یتغلب
 علیه بعدما اطاح بالسلاح الذي كان مع حمو وجعله طریحا على الارض،واستمرة

 حالة الفر و الكر  وعلى حین غره اصیب رحیم بجرح في ذراعه عقب ضربة لحقة
 به من سیطره بسلاحه الابیض واخذ الدم یسیل منه ولكن هذا لم یمنع رحیم من

 مواصلة الانتقام حتى قضى علیهم وتركهم جثة هامده لا حول لهم ولا قوه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  مریم:ولولا رحیم ما جه في الوقت المناسب كان زماني في خبر كانه
 دلال:اصل العیب مش علیكي العیب على اللى سابك تخرجي في وقت متأخر كده
 فاروق:مالوش لزوم الكلام ده دلوقتي یادلال...اهم حاجه ان اطمنا على مریم ان

  محصلهاش حاجه…یعني لولا رحیم كنا هنبقى في دوامه ما لیها اول من اخر
 رحیم:احمد ربنا یحاج

 فاروق:الحمد الله قدر ولطف...انا مش عارف اشكرك ازاي یابني..انت بجد راجل
  ونادر اما تلاقي زیك في زمنا ده

 رحیم:لا شكر على واجب یحاج اي حد مكاني كان هیعمل اكده واكتر….طیب استأذن
  انا یحاج

  مریم:رحیم
  رحیم:نعم

  مریم:انا اسفه
  رحیم:اسفه على ایه یاست مریم

  مریم:اسفه على ان اتكلمت معاك بطریقة مش لطیفه امبارح
 رحیم:متتأسفیش حصل خیر
  مریم:یعني مش زعلان مني

  رحیم:لا مش زعلان….سلامو علیكم
  مریم:استنى انت رایح فین انت مش شایف دراعك بینزف دم

  رحیم:ده جرح خفیف
 مریم:جرح خفیف ایه بطل بأه عناد انت دایما كده جاي على نفسك انت نزفت كتیر

  ولازم تروح المستشفى
  رحیم:مش مستاهله مستشفى...وبعدین احنا لو روحنا المستشفى هندخل في سین وجیم

 فاروق:رحیم عنده حق….بس یابنى برضو لازم نعالج الجرح ده….انا هتصل
  بصدیقي هو دكتور وهیاجي لحد هنا

  رحیم:اطمن یحاج انا كویس مالوش داعى
  مریم:مالوش داعي ایه...اسمع الكلام یاصعیدي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  حسام:طب لما هو طلب منك ترجع الشغل ماوفقتش لیه عاد

  رحیم:مش هینفع یحسام
 تامر:االله على الجو الشاعري الجمیل انتم قاعدین في البلكونه هنا وسایبین الریس

 جمعه عمال یغلبني في الشطرنج...اتفضلو الشاي
 حسام:تعالى احضرنا یاعم تامر

 تامر:خیر
  حسام:رحیم یاسیدي...الحاج فاروق طلب منه یرجع الشغل والبیه رفض

 تامر:اسمحلى یصاحبي اقولك انت غلطان...یعنى یاراجل تكون انت انقذة بنت اخته
 من البلطجیه اللى كان هیغتصبوها ویعالم كان عملو فیها ایه تاني...وترفض الشغل

  في حد بیرفص النعمه...یارحیم الحیاه فرص ودي فرصتك وجات لحد عندك
 رحیم:بس انا اخدت قرار...انا مش حابب ارجع تاني یقاطع حدیثه دخول مریم

  مریم:طب ولو قولتلك عشان خاطري
 رحیم:الست مریم

  مریم:ایوه مریم
  حسام:اتفضلي اتفضلي یاست مریم نورتینا یاأهلا وسهلا

  مریم:انت بقا حسام ولا انا غلطانه
  حسام:اه انا حسام وده تامر

 مریم:انا جایه انهارده عشان اعتذرلك على اللى حصل مني وكمان جایه عشان اطمن
  على رحیم

 حسام:متتأسفیش یاست هانم انا اللي غلطان ومفرود كنت امشي في المكان المخصص
  للعمال

  رحیم:حصل خیر...اتفضلي اقعدي یاست مریم
  تامر:طب انا هروح اعمل احلى كبایة شاي لست مریم

  حسام:خدني معاك یصاحبي….یلا بعد اذنك یاست مریم
 مریم:اتفضل

 مریم:عامل ایه دلوقتي یارحیم

  رحیم:الحمد الله على كل حال احسن من الأول
  مریم:ها قولي بأه مش عایز ترجع المصنع لیه

  رحیم:كده احسن
  مریم:هو ایه اللي كده احسن...انت مش عایز ترجع علشاني صح

 (رحیم في حاله من الصمت)
  مریم:انا قولت كده برضو...یعنى حضرتك لسه زعلان مني

 (لازال رحیم متمسك بالصمت)
 مریم:طب انا اسفه….انا واالله ما كان قصدي اقلل منك...بس اللي هو ازاي انت ترد

  علیا فا ردك علیا هو اللي نرفزني
 رحیم:كنتي عایزه تموتي صاحبي بكل رعونه وبدن ادنى احساس بحیاة الناس

  وعیزاني اسكت
 مریم:طب اهدى طیب….انت على طول كده عصبي...انت قلبك اسود بأه...عموما

 انا جایه اقولك انا اسفه للمره الملیون وان غلطانه ولو ما رجعتش الشغل هفضل احس
  بالذنب من ناحیتك واحتمال كبیر اموت نفسي

  رحیم:تموتي نفسك لدرجة دي
 مریم:طبعا انت ناسي اللى انت عملته معایا لو حد غیرك ماكانش انقذني بل بالعكس

  ده كان فكر في الانتقام مني
  تامر:اتفضلو الشاي….اسمع كلام الست مریم یارحیم وماتكسرش بخاطرها

 رحیم:بس تقاطع حدیثه مریم
  مریم:مابسش….انت هترجع الشغل یعني هترجع

  رحیم:هي بالعافیه ولا ایه
  مریم:لا مش عافیه بس هترجع

 رحیم:لا مش هرجع
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  عادل:طب لما انتي اطمنتي علیه ایه اللى مزعلك بأه
 مریم:عشان هو عنید ومش راضي یرجع المصنع...انا ما صدقت ان القدر خل بیني

  وبینه موقف عشان اعرف اصلح اللي كسرته من جواه
 عادل:ولا یهمك لو مارجعش المصنع انا مش هسیبه وهرحلو بنفسي وهخلیه یشتغل

  معایا انا
  مریم:مافیش فایده یبابا ده عنید جدا دماغه ناشفه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  في مصنع روفي وفي مكتب الحاج فاروق الشرقاوي تحدیدا
  فاروق:اهلا اهلا بالعروسه

  مریم:عامل ایه یخالو
 فاروق:الحمد الله یامریوم….ایه مالك مش عوایدك یعني تاجي بدري وشكلك مش

 مبسوطه في ایه مالك عادل بخیر
  مریم:الحمد الله بخیر

  فاروق:امال مالك
 مریم:مافیش یخالو مخنوقه شویه

  فاروق:مخنوقه من ایه بأه یاست مریم
 (مریم في حالة من الصمت التام)

  فاروق:االله ومن امتى بتخبي على خالو
  مریم:بصراحه یخالو

  فاروق:ایوه عایز الصراحه
 مریم:انا كنت عند...یقاطع حدیثها دخول رحیم

 رحیم:السلام علیكم یحاج
 (عند لحظه دخول رحیم تهلل وجه مریم كأنه مذهبه من شدة الفرح بعودة رحیم بعدما
 ظنت انه لن یعود مرة أخرى للمصنع بعد اسراره على عدم الرجوع ولكن منذ دخوله
 تغیر لون وجهها وهذا الأمر الذي جعلها تعض على شفتیها السفلى وهذا الأمر الذي
 جعل الحاج فاروق ینظر الى مریم ویبتسم كأنه قرأ في عینیها ان سبب الهم والحزن

 والتغیر الذي كان على وجهها هو رحیم)
  فاروق:اقعد یابني

  رحیم:قلولي ان حضرتك كنت عایزني
 مریم:احم احم نحن هنا...ولا حضرتك مش شایف غیر الحاج وبس ولا یكون انا

  شفاف
  رحیم:معلهش یاست مریم ما خدتش بالي...كیفك

 مریم:الحمد الله بخیر….وبعدین ایه الست مریم الست مریم اللي كل شویه تقولها
  دي...قولى مریم على طول

  رحیم:اصل ماینفعش یاست مریم برضك
 مریم:ایوووه علیك یاجدع...تاني برضوه الست مریم...صعایده یارسول االله...من هنا

  ورایح ما تقولیش غیر باسمي وبس مریم لو قلت حاجه غیر كده مش هرد علیك
 رحیم:حاضر یاست مریم

 مریم:یوه
  رحیم:قصدي یامریم
  مریم:اهو كده اعدل

  فاروق:خد یابني
  رحیم:ایه ده یحاج
  فاروق:دى فلوس

 رحیم:ما انا عارف انها فلوس یحاج...بس بتاعت ایه الفلوس دى
  فاروق:اعتبرها مكافأه یابني

  رحیم:مكافأة ایه هو انا لسه اشتغلت ده تاني یوم لیا هنا في المصنع
  فاروق:انت ناسي اللى عملته مع مریم امبارح

  رحیم:وه كلام ایه اللي بتقوله ده یحاج...انت بتشتمني اكده
 فاروق:بس یابني یقاطع حدیثه رحیم

 رحیم:مابسش یحاج خلي فلوسك في جیبك….انا قولتلك قبل سابق ان اللي عملته
  امبارح ده اى واحد مكاني كان هیعمل اكده واكتر كماني

  فاروق:طیب یابني هسیبك على راحتك
  مریم:خالو انا عایزه انزل الشغل

 فاروق:وتنزلي تعملي ایه
  مریم:هنزل اتفرج على العمال هما وبیشتغلو عایزه اتعلم وشوف طریقة الشغل

 فاروق:بس انا عندي شغل كتیر انهارده ومش فاضي افرجك على كل حاجه هنا في
  المصنع دلوقتي...وبعدین مش عوایدك یعنى تطلبي طلب زى كده
  مریم:اهو حبیت اشوف وتعلم ها هاتیجي تفرجني ولا ازعل منك

 فاروق:لا لا انا ماقدرش على زعلك….رحیم
  رحیم:نعم یحاج

  فاروق:خد مریم فرجها على الشغل
 رحیم:حاضر یحاج

  مریم بفرح:یلا بینا یاعم الصعیدي
  فاروق:طب مش هتقولي مخنوقه من ایه

  مریم:لا یاروقه اعتبرني ما قولتلكش حاجه باي
 (بالفعل اخذت مریم تتجول داخل المصنع بصحبة رحیم)

 مریم:انت ازاي عرفت كل الحاجات دى هنا في المصنع وبتشرح ولا كأنك
  مدیر...انت اكید كنت في مصنع قبل كده

 رحیم:دي حكایة طویله یطول شرحها...وبعدین ماتنسیش ان انا خریج كلیة علوم
  یعني الشغل ده تخصصي

  مریم:یعني انت معاك شهاده اهو...طب ازاي شغال عامل
  رحیم:اهو النصیب

 مریم:انا حاسه ان وراك قصة كبیره اوي وانا احساسي عمره مایكدب...الغریب بأه
  ان اول مره شوفتك فیها حسیت كأني اعرفك من زمان

  رحیم:قصة كبیره...وایه اللي مخلیكي تقولي اكده
 مریم:عیونك بتقول كده...بتقول كلام كتیر...شایله حزن وهم كبیر...ما علینا...انا بجد

  مبسوطه اوي لما شوفتك انهارده كنت خایفه لتصمم على موقفك وما ترجعش
 رحیم:رجعت بس عشان خاطر الحاج فاروق جه الصبح واخدني من السكن..فا ما

  كنش ینفع ارفض
  مریم:امممم بقا كده وانا اللي كنت فاكره

  رحیم:فاكره ایه
  مریم:ما تخدش في بالك

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 یاسر:انت بتقول ایه

 مرعي:زي ما قولتلك اكده...مافیش حد من التجار راضي یاخد المحصول... ده غیر
  الضرایب اللى على المزارع لسه مادفعتش ده غیر المدیونیه بتاعت البنك

 یاسر:طب انت لیه مابلغتنیش قبل سابق بالكلام ده
  مرعي:ماهو عمك جابر هو اللي بیاخد فلوس المحصول

  یاسر:عمي
 مرعي:ایوه...ولما قولتلو ان علینا مدیونیه وضرایب قلي مالكش صالح انا هدفع كل

  حاجه وكل مره یقولي الكلام ده ویاخد الفلوس
  یاسر:طب والفلوس دي بیودیها فین

  مرعي:ماخبرش
 یاسر:طب ولیه التجار مش راضین یاخدو المحصول

  مرعي:عشان عمك جابر معاملة مع التجار شینه قوي وكل مره یتعارك معاهم
  یاسر:بعدین في المصایب دي….طیب روح انت وانا هتصرف

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  حسان:طب والعمل ایه دلوكیت یاخوي

 عبدالعزیز:مش خابر حاسس ان في كابوس...ماهي المصایب لما بتاجي...بتاجي مره
  واحده

  یاسر:فینك یارحیم دلوكیت...لو قاعد ماكنش حصل كل ده
  حسان:ومین سمعك یاولدي كان امشي الشغل ده كله لوحده زي الساعه

 عبدالعزیز بغضب:بزیداكم عاد حدیت مالوش عازه وخلینا نشوف حل للمصیبه اللى
  احنا فیها دي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 جابر:بزیاده عاد لحد هنا...ربنا جابها سالمات المره دي ویعالم بعد اكده هیحصل ایه

 احلام:انت خایف ولا ایه...احنا لسه بنقول یهادي
 جابر:خبر ایه عاد عیزاني اتاجر في السلاح وتقولیلي انت خایف...طبعا لازمن

 اخاف….وبعدین اخواتي لو سمعو ان باخد الفلوس واشتري بیها اسلاح هبقا انا وانتي
  في خبر كان

  احلام:تجارة السلاح عایزه القلب المیت مش اللي یعمل حساب لأخواته
  جابر:لحد هنا وكفایه مش هكمل

  احلام:براحتك….بس انا مكمله سواء برضاك او غصب عنك
 جابر:انتي بتقولي ایه

 احلام:زي ما سمعت…انا ما عندیش استعداد ارجع خطوه واحده...انت عایز تهد كل
 اللي بحلم بیه من زمان…مش كفایه رحیم كان كاتم على نفسي…

  جابر:ولو قولت لا
  احلام:یبقا علیا وعلى اعدائي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 مریم:صباح الخیر

  فاروق:اهلا صباح الهنا
  مریم:شكلك مشغول یحاج

  فاروق:لا ابدا تعالي
  مریم:انا قولت اجي اقعد معاك شویه اصلك وحشتني

  فاروق:امممم تقعدي معایا...ووحشتك برضو
  مریم:قصدك ایه بأه

  فاروق:لا ولا حاجه….ها قولیلي بأه شكلك مبسوطه كده یترا لیه
  مریم:ودي عایزه كلام...اكید عشان شوفتك طبعا

 فاروق:علیا انا برضو الكلام ده كولي بعقلي حلاوه انا عارف انتي جیتي انهارده
  لیه...یقاطع حدیثه دخول الریس جمعه ورحیم

  فاروق:خیر في ایه یاریس جمعه مالك في مشكله في الشغل
  جمعه:مصیبه یحاج مصیبه

  فاروق:مصیبة ایه
  جمعه:احنا كنا بنتغفل یحاج من زمان واحنا مش دریانین بحاجه
  فاروق:انا مش فاهم منك حاجه...ادخل في الموضوع على طول

 رحیم:انا افهمك یحاج…..انا عملت ابحاث على الأبقار اللي في المزرعه وكانت
  النتیجة ان اغلب الابقار دي محقونه هرمونات

 فاروق:انت بتقول ایه
 رحیم:زى ما بقولك اكده یحاج….انا كنت شاكك في الموضوع ده لحد ما اتأكدة بعد

 الابحاث اللي عملتها…
  فاروق:یاریس جمعه انت عندك علم بالموضوع ده قبل كده

 جمعه:لا یحاج…..محمد اكرم مدیر الأنتاج هو اللى متولي مسؤلیه جرعات الابقار
 والابحاث علیها….عشان كده رحیم عمل الابحاث دي من غیر ما حد یعرف وكانت

 النتیجة زى ماحضرتك سامع
  فاروق:قولي یارحیم یابني الحقن ده وراه اضرار...وایه السبب من الحقن اصلا

 رحیم:في بعض الناس اللي مش بتخاف ربنا وبتجري ورا كسب الاموال من
 المشروعات الضخمه بتحقن الابقار هرمون عشان تدر اكتر في اللبن...والمشكلة بقا

  ان الهرمون ده بیسبب السرطان للمستهلك بعد كده
 فاروق:ریس جمعه

  جمعه:نعم یحاج
  فاروق:هاتلي محمد اكرم ده دلوقتي بسرعه

 جمعه:تمام یحاج
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  اسماء:یلا أتأخرنا على المحاضره
  سعاد:طب مدي شویه
  اسماء:یعني ایه مدي

  سعاد:یعنى امشي اسرع….هو كل كلمة هقولها هتقولیلي یعني ایه
  اسماء:هههههه رخامه بأه

  سعاد:طب یلا یارخمه

 (واصلة سعاد واسماء السیر داخل الجامعه حتى اصتدمة سعاد بشاب)
  محمد:مش تفتحي...كسرتي النضاره

 سعاد:انا اللي افتح برضو انت اللي ماشي مش شایف حد قدامك...وبعدین نضارتك
  دي انا هدفعلك حقها….وخلصنا

  محمد:وكمان من الصعید
  سعاد:ومالهم الصعایده….احسن منك ملیون مره

  اسماء:بس یاسعاد كفایه یلا بینا هنتأخر على المحاضره
  سعاد:خد حق النضاره یاحضرة

 (وضعت سعاد النقود في ید محمد ونصرفت من امامه وتركته في حاله من الزهول)
  محمد یبتسم:عشره جنیه….لا بأه انتي شكلك حكایتك حكایه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 فاروق:وانت تعمل كده لیه

 محمد اكرم:یاحاج اسمعني...احنا بنحقن الابقار بنسبة خمسه في المیه ما هو مش
 معقوله یاحاج نضیع مشروع بملایین وهیجیب ملایین عشان خاطر مجرد شك بسیط

 ان هیاجى للمستهلك السرطان
 فاروق:تغور الملایین...انت نسیت شغال عند مین...اقول ایه لربنا لما یسألني عن

 الناس اللي هتموت بسبب اللبن اللي بطلعه في السوق….
 محمد اكرم:بس یحاج…. یقاطع حدیثه فاروق

 فاروق:ما بسش….انت من انهارده مالكش عیش هنا….مش عایز اشوف خلقتك هنا
  تاني...یلا غور من قدامي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  اسماء:ایه اللي عملتیه ده

  سعاد:ما انتي كنتي شایفه قلت ادبه...ولا كنتي عیزاني اسكت یعني
  اسماء:طب بس بس الدكتور هیدخل

  سعاد:اسمه ایه الدكتور اللى بیدینا الماده دي
  اسماء:مش عارفه دي اول ماحضره احضرهالو...طب بس بس عشان دخل

  سعاد بزهول:ینهار اسود….هو انت
 (سعاد كانت في حاله من الزهول عندما رأت الدكتور محمد هو نفس الشاب الذي

 اصتدمة به)
 اسماء:ألحقي شوفي مین….مش هو ده برضو اللي…

  سعاد:امممم هو

  اسماء:هههه مبروك علیكي اول ماده قبل ما تمتحني
  سعاد:االله یبارك فیكي یاحببتي ما نجلكش في حاجه وحشه

 
  الدكتور محمد:الصوت انا سامع صوت….انتي قومي

  سعاد:انا
  الدكتور:ایوه انتي….بتتكلمي لیه

  سعاد:انا ماتكلمتش….یقاطع حدیها الدكتور
  الدكتور:انتي لسه هتشرحي هاتى الكارنیه وطلعي بره یلا

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  فاروق:انا مش عارف اشكرك ازاي یارحیم یابني

 رحیم:لا شكر على واجب یحاج…..انا شوفت حاجه غلط وكان لازمن اقولك
 علیها...والحمد الله ان حضرتك اتصرفت بحكمه...بدل المحاضر وسین وجیم ومش

  بعید كان المصنع اتقفل بسبب حاجة زي كده
  مریم:كفایه كلام في الشغل بأه وخلونا في المهم

  فاروق:وایه بأه الأهم من الشغل یاست مریم
  مریم:شوف انت بأه….انت مش ناسي حاجه انهارده

  فاروق:واالله یابنتي الموضوع ده ما خلا فیا عقل
  مریم:انهارده عید میلادي

 فاروق:اخ نسیت...كل سنه وانتي طیبه یاعروسه وعقبال ملیون سنه
  مریم:وانت طیب یخالو

  جمعه:كل سنه وانتي طیبه یاست البنات
  مریم:وانت طیب یاریس جمعه

  رحیم:بعد اذنك یحاج
  فاروق:على فین یابني

  رحیم:هروح اكمل شغل انا بقا
 مریم:ایه یحاج انت مش هتعزم الریس جمعه ورحیم وحسام وتامر على عید میلادي

  ولا ایه
  فاروق:على رأي المثل ادي الجمل وادي الجمال اهم قصادك اعزمیهم بنفسك یاستي

  مریم:هنستناكم باللیل اوعو ما تجوش
  جمعه:یاخبر هو احنا نقدر ما ناجیش یاست البنات

  مریم:اوعي ما تجیش یارحیم

  رحیم:اعذریني انا یاست مریم مش هقدر اجي معلهش
 مریم:تؤتؤ انا كده ازعل...وزعلى وحش...مافیش حاجه اسمها ماتجیش لازم تیجي

  هستناك...قصدي هنستناكم الیله
 رحیم:ان شاء االله
  مریم:یعنى وعد

  رحیم:وعد…..طب استأذن انا یحاج
  فاروق:اتفضل یابني

 جمعه:خدني معاك یارحیم
 فاروق:االله هو ایه حكایة الجدع ده….انتي زعلتیه في حاجه

 مریم:ابدا یخالو
  فاروق:امال مالو

  مریم:هو كده دیما مكشر وواخد الحیاه جد….انا بشك ان عمره ماضحك في حیاته
  فاروق:بس راجل جدع وشهم

  مریم:بس عنید اوي عمري ماشوفت كده….تفتكر یخالو ان هیاجي عید میلادي
  فاروق:واالله یابنتي انا اللي اعرفه ان الراجل الصعیدي اذا وعد اوفى

  مریم:تؤتؤ ما عتقدش ان یاجي
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  اسماء:كفایه بأه عیاط ارحمي نفسك
  سعاد:انا خلاص ضعت یااسماء ضعت

  اسماء:لیه بتقولي كده بس...ولا ضعتي ولا حاجه هو بیهددك مش اكتر
 سعاد:مستقبلي ضاع خلاص….مش عارفه اعمل ایه یاأسماء

 اسماء:یابنتي افهمي بأه هو كان متغاظ منك بسبب الموقف اللي حصل...واللي عمله
 معاكى في المحاضره ده مش معناه ان انتي خلاص مستقبلك ضاع...هو بس حب

  یهددك ویعرفك هو یبقا مین بس
  سعاد:طب والعمل دلوقتي

  اسماء:انا عن راي انتى لازم تروحي مكتبه وتعتذریله
  سعاد:فكرك یعنى لو عملت كده هیشلني من دماغه

  اسماء:جایز
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 مریم:جایز ایه بس….دى اسمها قلت ادب الساعه داخله على واحده والأستاذ رحیم
  لسه مجاش هو شایف نفسه على ایه

 دلال:اهدي یابنتي هو ایه حصل لكل ده
 مریم:ما انتي شایفه یاماما بقالنا كتیر مستنین حضرته ما كان یقول مش هاجي

  وخلاص ولا هو غاوي یلطع الناس وخلاص انا عمري ماشوفت برود بشكل ده
  فاروق:طب انت ما جبتهوش معاكم لیه یاریس جمعه

  جمعه:هو قلي اسبقني انت وحسام وتامر وانا هحصلكم ومش هتأخر
  فاروق:الغایب حجة معاه

 مریم:على فكره وجوده مش هیفرق احنا نطفي الشمع وننبسط وشاله ماج….یقاطع
  حدیثها صوت جرس الباب
  رحیم:الحاج فاروق موجود

  ام ابراهیم:اه اتفضل
  فاروق:مین یاام ابراهیم

  رحیم:انا رحیم یحاج
  فاروق:اهلا وسهلا یابني تعالى ادخل

  رحیم:انا اسف على التأخیر
  فاروق:ایه اللى اخرك كده یابني

 رحیم:واالله یحاج السواق اللى مكلف یوصل الطلبیه بتاعت انهارده اتصل بیا وقلي ان
 المندوب اللى من المفترد یكون معاه عشان یسلم الشحنه ویستلم الوصل قال ان اعتذر

 عشان معاه ظرف طارء فا كان لازم اروح معاه اوصل الطلبیه في معادها وادى
  الوصل یحاج….وانا اسف مره تاني

 فاروق:انا بجد مش عارف اشكرك ازاى یابني انت بجد راجل یعتمد علیه ربنا یبارك
  في شبابك وعفیتك

 مریم:بعد اذنكم
  رحیم: استني یاست مریم

  مریم:نعم
  رحیم:كل سنه وانتي طیبه اتفضلي مني الهدیه المتواضعه دى یارب تعجبك

 مریم:مع ان متعصبه بسببك….بس ماشي هعدهالك المرادي...وبعدین ایه الهدیه دي
 بأه

  رحیم:افتحیها وشوفیها
 مریم:ایوووه….دیوان لعمرو حسن مره واحده بجد اجمل هدیه جاتنى في حیاتي

  میرسي اوي یارحیم على ذوقك
  رحیم:یعني عجبتك

  مریم:اوي
 دلال:طب یلا نطفي الشمع بأه

  مریم:یلا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  یاسر:ایه اللي مسهرك لحد دلوقتي ما نعستیش لیه
  حنان:مش جایني نوم

  یاسر:لیه یاحبیبتي اكده..مالك بس فیكي ایه
  حنان:ما فیش...هقوم احضرلك الوكل

 یاسر:لا..استني مش عایز اكل….لازمن اعرف مالك...انا جوزك ولازمن اعرف
 اللى مدایقك ومعكنن علیكي...احنا من یوم ما اتجوزنا وانتي مش بتتكلمي معایا كأنك

  مغصوبه على جوازك مني
  حنان:یاه دلوكیت حسیت

  یاسر:طب لما انتي مش عیزاني وافقتي لیه
  حنان:ومن میتى البنات اهنه لیها راي

  یاسر:بس انا بحبك
  حنان:وهعمل ایه بحبك ده..اذا كنت انا حاسه كأني قاعده معاك جسد بدون روح

  یاسر:لدرجة دي بتكرهیني
 حنان:انا مش بكرهك….انا عمري ما شوفتك ولا اتخیلتك حتى ان انت هتبقى في یوم

  جوزي.. طول عمري وانا شیفاك ود عمي وبس
 یاسر:اسمعي یابت الناس...انا طول عمري بستنى الیوم اللي یتقفل علینا باب واحد

 وتكونى حلالي….وانا حبیتك وجوزتك بالحلال….واللي بیحب حد لازمن یعمل اي
 حاجه عشان یشوف اللى بیحبه مبسوط وفرحان….وعشان اكده انا بوعدك ان مش
 هجبرك على العیشه معایا….انا هدیكي مهله تراودي فیها نفسك لحد ما نخلص من

 المصیبه اللى ابوكي ورطنا فیها وبعد اكده….انا من طریق وانتي من طریق
 وبتمنالك كل خیر...بس عایزك تعرفي حاجه واحده ان حبیتك اكتر من نفسي وعمري

  ما حبیت حد قبلك ولا هحب حد بعدك
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  مریم:طلعت مره واحده وقاعد لوحدك في الجنینه...بتفكر في ایه
  رحیم:ما فیش...كنت محتاج اقعد لوحدي شویه

  مریم:انا اسفه….بس انا جیت ادیك الطبق وامشي على طول….اتفضل
  رحیم:متشكر جدا

  مریم:عایز حاجه تاني
 رحیم:لا متشكر كفایه الحلو

  مریم:طب بعد اذنك
 رحیم:اتفضلي

 (تخطو مریم خطوه قصیره ثم تلتفت الى رحیم مره اخرى)
  مریم:انت لیه بتعاملني كده

  رحیم:بعاملك ازاى
 مریم:زي ما تكون غاوي تعصبني والسلام...وبتتعمد تتجاهلني….والتجاهل ده مش

 مره ولا اتنین...اول مره یوم ما جیت عندكم وفضلت اترجى فیك عشان ترجع الشغل
 وانت رافض...ولما رجعت قولتلي انك رجعت عشان خاطر الحاج...والمره التانیه
 لما كنت في المكتب وعرفت ان عید میلادى اللیله ما كلفتش نفسك حتى تقولى كل
 سنه وانتي طیبه وقلت بعد اذنك یحاج وكنت ماشي….وانهارده حضرتك اتأخرت

  على معادك..ودلوقتي سبتني وطلعت
  رحیم:سبتك

 مریم:قصدي سبتنا وطلعت بره ولا كأنك قاعد مع ناس...واهو دلوقتي بتحاول
  تتجاهلني

 رحیم:وتفتكري بكون قاصد اعمل اكده ولا یمكن في ظروف هى اللي بتجبرني ان
  اعمل اكده

 مریم:مش عارفه….سعات بحس ان انت بتكون قاصد تعصبني...وسعات بحس ان
 جواك هموم وحزن وألم...زى ما تكون عایز تصرخ وتقول اه من شدة الوجع اللى

  جواك بس بدریها ورا نظرتك الحاده وكلامك الجد واهتمامك بشغلك وقعدتك لوحدك
  رحیم:انتي عرفتي كل ده كیف

  مریم:اللي بیحب حد بجد بیحس بكل حاجه جواه وانا حبیتك بجد
  رحیم:انتي بتقولي ایه...حبتیني كیف یعني

 مریم:ایوه حبیتك یارحیم...حبیتك من اول مره شوفتك فیها حبیت شخصیتك اللى كل
 ما اقرب منها اتعلم منها كتیر...انت علمتني ازاى اكون  انسانه علمتني یعنى ایه

 افرق بین الراجل الشخصیة اللى بیاكل من عرق جبینه اللى مش بیخاف من حد مهما
 كان اسمه ومركزه وبین الراجل اللى عایش على اسم ابوه وامه وان لازم كل سنه

 یغیر عربیه جدیده واهم حاجه یلاقي الفیزا بتاعته فیها فلوس...یارحیم انا اتعلمت منك
 كتیر...وانا اتغیرت بسببك انا كنت فاكره الحیاه فسح وفلوس ولبس وعربیات وسهر
 وضحك وبس لحد ما جیت انت وعلمتني درس عمري ماهنساه...درس في الاخلاق

 والادب والخوف على صاحبك ودفاع عنه مهما كانت النتیجة وحب الخیر والشهامه
 والرجوله والانسانیه اتعلمت منك كتیر اوي

  رحیم:بس انا مش جاي هنا احب واتسلى انا جاي هنا اشتغل وبس
  مریم:بس انا بحبك

  رحیم:مش هینفع
  مریم:وایه اللي هیخلیه مش هینفع

 رحیم:في حاجات كتیر انتي ماتعرفهاش في حاجات لو عرفتیها ممكن الحب ده اللى
 بتقولي علیه دلوقتى یتبخر زي الدخان...صدقیني یامریم انا خایف علیكي وبقولك

 بلاش..لأنك مش فاهمه حاجه
  مریم:فهمني...لو انا مش فاهمه فهمني

  رحیم:ماقدرش
 مریم:رحیم انا بحبك ومش شایفه في الدنیا دي غیرك وما عندیش استعداد ان اتنازل

  عن حبي لیك لحظه واحده مهما حصل افهمني بأه
 رحیم بغضب:انتي اللي تفهمیني...مش هینفع تحبیني...انا مانفعكیش…….یمكن لو

 شوفتك زمان كنت حبیتك اكتر من نفسي...انما دلوقتي مش هینفع...عشان كده بقولك
 بلاش انا… وشوفي حد تانى من لونك یشبهك وتشبهیه من مركزك رحته زى رحتك

 احلامه زي احلامك انما انا لا...انا راجل على باب االله كل یوم باخد غربتي في
  حضني وبنام واحنا بنفكر بكره هیعدي علینا كیف...یترا خیر ولا شر..حلو ولا مر

 مریم:وهیفرق ایه ان لو شوفتني زمان من دلوقتي طول ما النتیجة واحده
  رحیم:هتفرق كتیر

  مریم:هتفرق في ایه
 رحیم:هتفرق في ان لو شوفتك زمان كنت غصب عني او بإرادتي كنت هحبك….لان

 انتي كل ما فیكي یتحب عصبیتك هدوئك عنادك طریقة تفكیرك نظرتك ابتسامتك
 مشیتك لبسك كسوفك كل ما فیكي یجبر اللى قصادك ان یحبك من غیر ماحتى

 یفكر….انما دلوقتي ماینفعش….حتى لو حبیتك عمري ماهقدر ابوح بالحب ده لیكي
  وهفضل كاتمه جواي عشان الوقت غیر الوقت

 مریم:یعني انت بتحبني وبتكابر….انت ایه یاأخي كل حیاتك عناد في عناد حتى الحب
  عندك بدخله في دایره العناد

  رحیم:ماتحكمیش علیا ظلم….انتي ما تعرفیش ظروفي ایه

 مریم:انا مالیش دعوه بظروفك...انا اللي اعرفه ان الحب الصادق مش بتقف قصاده
 ظروف….ولأخر مره بقولك انا بحبك ومش هسمح لأي حاجة انها تبعدني عنك

  لحظه واحده
  رحیم:وانا بقولك مش هینفع

 مریم:طب سؤال وجوبني بصراحه
  رحیم:اتفضلي

  مریم:انت بتحبني زي ما انا بحبك
  رحیم:وانا مش هقدر اجاوب على سؤالك

 مریم بدموع:تمام كده حلو اوي…..وخلیك فاكر ان انت كسرت قلبي اللي عمره
  ماعرف طریق الحب الا على ادیك….اول مره اختار واختیاري یطلع غلط

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  حسام:لیه عملت اكده

  تامر:البنت بتحبك….وانت بكلامك ده كسرت قلبها
  رحیم:مش هینفع…..الحاج فاروق راجل زین وانا ما قدرش امسه بضرر

  حسام:وایه الضرر في اكده عاد….هى بتحبك وعیزاك في الحلال
 رحیم:افهمني یاحسام….لما انا اروح اكلم الحاج في موضوع زي اكده….مش هیفكر

 زى ما انتم بتفكروا دلوقتي...بل بالعكس هیفكر ان بضحك علیها وعلیه وان طمعان
 في الفلوس والثروه اللي یمتلكها خصوصا ان الفتره اللى عرفت فیها مریم قصیره

 جدا….یبقا واضحه اوى ان داخل على طمع….الناس دي مش بتفكر زینا یاعم
  حسام...الناس دى كل فكره عندهم بفلوس فهمت

 جمعه:رحیم عنده حق في كل كلمة بیقولها….وممكن الحب اللى بتقول علیه الست
  مریم مجرد رغبه وطلب من مجموعة طلبات بتطلبها وبتاجیها لحد عندها

 رحیم:وهو ده اللي انا خایف منه…..وبعدین الحب دلوكیت مش وقته...انا في ایه ولا
  ایه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  فاروق:مالك یابنتي فیكي ایه

  مریم:مافیش یخالو
 فاروق:علیا انا برضو….انتي امبارح كنتي مبسوطه وفرحانه لحد ما خرجتي في

 الجنینه وقعدتي تتكلمى مع رحیم ورجعتي وشك متغیر وبتمسحي دموعك...حصل ایه
  بأه وما تخبیش علیا

  مریم:مافیش اتكلمنا عادي وكالعاده قلي كلام یعصبني فا زعلت منه بس

  فاروق:اتعلمتي تخبي على خالو
  مریم:ابدا یخالو هو ده اللي حصل

 فاروق:لا مش ده اللي حصل….عموما انا هسألك سؤال وتجاوبیني علیه بكل
  صراحه….انتي في بینك وبین رحیم حاجه

  مریم:حاجه زي ایه
 فاروق:اوعي تكوني فاكره ان مش واخد بالي من اللى بیحصل….انتى كل ما تشوفي

  رحیم بتتغیري ملیون درجه...انتي بتحبي رحیم صارحیني یابنتي
  مریم:بصراحه اه
 فاروق:طب وهو

  مریم:اه..لا...مش عارفه
  فاروق:بیحبك ولا...لا

  مریم:انا سألته السؤال ده وقلي ماقدرش اجاوبك
  فاروق:وتفتكري ایه اللي یمنعه ان یجاوب على سؤالك

 مریم:مش عارفه….بیقولي ان ظروفه ما تسمحش ان یفكر في الحب...ومش عایز
  یعلقني بیه وان خایف علیا من الطریق دي

 فاروق:غریبه…
 مریم:وایه الغریب في كده

  فاروق:هو الجدع ده ایه حكایته انا اول مره اشوف حد في الزمن ده بیفكر بطریقه دي
 مریم:یعني ایه مش فاهمه

 فاروق:یعني لو حد غیره كان ضحك علیكي وقلك وانا بحبك وعایز اتجوزك انهارده
 قبل بكره بس في الحقیقه مش هیعمل كده غیر اللي طمعان فیكي وفي الثروه اللى

 عایشه فیها بمعنى اصح هیكون عاوز فلوسك مش عایزك انتي….انما رحیم ده باین
 علیه ابن ناس وعنیه ملیانه وعاقل جدا وبیفكر صح ومش بیاخد خطوه لقدام الا لما
 یكون عامل حسابها….بس ده مایمنعش ان لازم قبل ما تحبیه تعرفي هو مین لازم

 تعرفي اصله وفصله….على العموم یابنتي انا مش ضد الحب الحلال الصادق….بس
  ضد التسرع فى الاختیار والسیر خلف موازنه الشئ بالقلب قبل العقل والحكمه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  سهیر:بزیداكي عیاط...تعالي في حضني

 حنان بدموع:انا ما حبتش في حیاتي غیر رحیم یامرت عمي..ومش قادره انساه
  سهیر:لازمن تنسیه یابنیتي

 حنان: انساه كیف وهو مش بیفارق خیالي لحظه واحده.. بكون نایمه في حضن یاسر
 وروحي مع رحیم

 سهیر: اللي بتعملیه ده غلط یحنان… انتي دلوكیت متجوزه یعني على ذمة راجل…
 بلاش تخربي على نفسك… ولا تعلقي نفسك بحبال دایبه رحیم مش هیعاود… رحیم

  خلاص ماعدش من عیلة المصري
  حنان: بس حبیته یامرت عمي

 سهیر: مش انتي لوحدك اللي حبتیه…. رحیم ده مش من بطني لكن ربیته زي عماد
 وغاده رحیم ده كان حیاتي ونور عنیا اللي بشوف بیها وعمري ما حسیت ان مش

  ابني… بزیداكي یحنان قلبتي علیا المواجع انا مابصدق انسى
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 الدكتور محمد: ادخل
  سعاد: صباح الخیر یادكتور

  محمد: عایزه ایه
  سعاد: انا جایه اعتذر عن اللي حصل مني… بجد ماكنتش اعرف حضرتك

  محمد: اعتذارك مرفوض
  سعاد: طیب بعد اذنك

  محمد: استني
 سعاد: نعم

 محمد: تعالي اقعدي…. قولتیلى اسمك ایه
  سعاد: اسمي سعاد

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  ساره:انت امتى هتیجي تطلب یدي من بابا

  احمد:في اقرب وقت یاحببتي
 ساره:یعني امتى برضو

 احمد:یوه ما قولتلك قریب
  ساره:طب براحه ماتتعصبش هو انت كل ما كلمك تتعصب

 احمد:ما انتي یاساره اللي كلامك ینرفز بصراحه...ومافیش على لسانك غیر امتى
  هتقابل بابا امتى هتطلب ایدي من بابا مش كده

  ساره:ما انا عایزه اطمن یاحبیبي
 احمد:اطمني….واطمني اوي كمان...انا بحبك یاعبیطه ومش عایز غیرك...بس انتي

  عارفه ان الدنیا متلخبطه معایا الیومین دول….اصبري علیا

  ساره:ادیني صابره اما اشوف اخرتها
  احمد:اخرتها خیر...اخرتها جواز

  ساره:بجد یاحبیبي
  احمد:بجد طبعا هو الكلام ده فیه هزار

  ساره:طب امتى
  احمد:تاني...تاني نفس السؤال

 ساره:ماهو یااحمد انا زهقت كل مره تقولى ظروف...وانا بصراحه بیتقدملي عرسان
 كتیر وانا برفض وكل مره اطلع بحجه جدیده ومش هفضل على الحال ده كتیر...بابا
 وماما حاسه انهم شاكین في حاجه خصوصا انهم بیسألوني كل یوم رایحه فین وجایه

  من فین وانا انهارده بالعافیه عرفت اقابلك فا حاول تنجز وتخلص نفسك
  احمد:ان شاء االله یاحببتي اخلص ورق السفر...واجي اطلب ایدك على طول

  ساره:بجد
  احمد:ایوه بجد...ها عایزه تقولى حاجه تانى قبل ماامشي

 ساره:بحبك
  احمد:وانا كمان

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 محمد:مالك مكسوفه ولا ایه

  سعاد:یعني….مش متعوده اقعد في مكان عام وكل الناس تطلع فیا اكده
 محمد:وفیها ایه عادي یمكن عشان مستغربه المكان بس...بصي هنا الحیاه غیر عندكم

  في الصعید هنا الحیاه عادي
  سعاد:انا لازمن امشي اتأخرت

 محمد:تمشي ایه هو احنا لسه قعدنا
  سعاد:معلهش یادكتور لازمن امشي

 محمد:لا مش هتمشي...وبعدین ما تقولیش دكتور تانى
  سعاد:امال اقولك ایه

  محمد:قولیلي محمد….احنا مش في محاضره عشان تقولیلي دكتور...المهم تشربي ایه
  سعاد:لا متشكره...انا همشي

  محمد:تاني برضو
  سعاد:معلهش

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  عفاف:مالك فیك ایه بس یاحبیبي

  عمر:سامحیني یاعفاف
  عفاف:اسامحك على ایه

 عمربدموع:انا روحت لدكتور انهارده….وطلع العیب مني انا...كان نفسي في ولد
  منك یشیل اسمي

  عفاف:بس ما تعملش في روحك اكده...ربنا هیعوضنا خیر
  عمر:انا حاسس ان ظلمتك معایا

  عفاف:ما تقولش اكده...انت كده بتعترض على امر ربنا
  عمر:وانتي ذنبك ایه تتحرمي من انك تكوني ام….انتي لازمن تكوني ام

  عفاف:بس ربنا مش راید ان اكون ام….واحنا ما نملكش غیر ان نقول یارب
 عمر:لا...یعفاف انا ما قدرش اعیش معاكي تاني لان كل ما هبص في عنیكي هحس

 ان ظلمتك معایا….
 عفاف بدموع:انت ایه اللى بتقوله ده….انا بحبك وماقدرش استغنى عنك وهفضل

 خدامه تحت رجلیك طول عمري قوم اتوضى وصلي ركعتین الله وانت هتبقي
  احسن...یلا...وانا هقوم احضرلك الوكل

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  تامر:صعبانه علیا

  حسام:هي مین اللي صعبانه علیك یاحنین
  تامر:الست مریم

  حسام:اشمعنا
 تامر:یعني انت مش شایف لهفتها على رحیم...یاعیني بقالها یومین تاجي المصنع

  بدور علیه وبتكون عایزه تسأل علیه بس مكسوفه
  حسام:طب بس بس...احسن جایه علینا

  مریم:عاملین ایه
  تامر:الحمد الله یاست مریم

  حسام:ایه اخبار الست دلال
  مریم:الحمد بخیر یحسام..بتسلم علیكم

  تامر:مالك یاست مریم...انتي بدوري على حد
  مریم:لا ابدا…..صحیح هو رحیم مش بینزل الشغل لیه

  حسام:رحیم مریض والدكتور قال لازمن یرتاح
  مریم بخوف:ولیه ماحدش قلي...قصدي لیه ماقلتوش للحاج

  تامر:لا ماهو الحاج عارف وقام بالواجب وقال لریس جمعه ان یقعد جنبه لحد مایخف

  مریم:طب ممكن بعد ما تخلصو شغل تبلغوني عشان اروح ازوره
  حسام:تمام...احنا خلاص كلها ساعه ونخلص

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  عماد:لا دي حاله مایتسكتش علیها

  زینه:ما انا كویسه اهو
  عماد:یعني انتي لا بتاكلى ولا بتشربي وتقولیلي كویسه لازمن نروح لدكتور

  زینه:واالله انا كویسه ماتخفش علیا
 عماد:طب لو انتي كویسه خدي مني حتة اللحمه دي یلا یاحبیبتي

  زینه:لا مش قادره حاسه ان هرجع ونفسي في حاجه حادقه
  عماد بفرح:بتقولي ایه….الكلام ده صوح ولا انا بحلم

  زینه:هو ایه اللى صح
 عماد:ده وحم...انتي بتتوحمي…..انا هبقا اب...انا هبقا اب...یاماي یابوي یناس انا

  هبقا اب
  زینه:اهدى اهدى...انت بتعمل ایه

 عماد:من انهارده مش عایزك تعملى حاجة واصل...انتي تفضلي في السریر وكل
  حاجه تعوزیها هتاجیكي لحد عندك...بس عشان خاطري لازمن تاكلي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  رحیم:مش قادر اكل

 جمعه:لازمن تاكل انت صحتك في النازل….ایه اللي جرالك یاود الناس….دي عین
  وصابتك

  تامر:ایه اخبارك یابطل
 جمعه:اها الحمد الله جیتو في وقتكم...رحیم مش راضي یاكل وتاعبني من الصبح

  حسام:ازاى الكلام ده...لازمن تاكل یارحیم عشان تقدر تقاوم
  تامر:انا اللي هعرف اخلیه یاكل ازاي….اظهر وبان علیك الامان

 (رحیم یصحح من وضعه ویتكأ في وضعیة الجلوس بعد ظهور مریم)
  رحیم:مریم

  مریم:عامل ایه یارحیم
  رحیم:الحمد الله احسن من الأول

  جمعه:اتفضلي یاست مریم
  مریم:مش عایز تاكل لیه بأه

  رحیم:مالیش نفس

  مریم:مافیش حاجه اسمها مالكش نفس...لازم تاكل
  جمعه:ایوه یاست مریم قولیلو عشان انا تعبت معاه
  مریم:الاستاذ بیدلع...هات الأكل وانا هأكله بنفسي

  تامر:طب یلا بینا یحسام
  حسام:على فین

  تامر:عایزك في موضوع...یلا خف نفسك امال
  جمعه:وانا هقوم اتوضي وصلي

  مریم:یلا بأه خد من ایدي
  رحیم:مش قادر

  مریم:لا انا كده ازعل وزعلي وحش على صحتك
 رحیم:هههه

  مریم:ما انت بتعرف تضحك اهو
 رحیم:أنا مش كئیب واالله صدقني أنا بس حزني الخام نسبة كحوله كتیرلكني باعرف

 اطیر وبعرف اضحك كویس وبعرف اسمع اغاني وامشي ارددها….
  مریم:االله...انت شكلك بتحب الشاعر عمرو حسن

  رحیم:اوي عمرو حسن ده عشق لاینتهي
  مریم:طب ممكن بأه تاكل

  رحیم:مش هقدر
  مریم:طب انا هاكل معاك ونشوف مین اللي یاكل اكتر یاعم الصعیدي

 (اخذت مریم تأكل وتنظر الى عیون رحیم...وكذلك اخذت تضع مریم الطعام في فم
 رحیم وهو ینظر الى عینیها )

  مریم:برافو...اهو انت كده صعیدي بجد...یلا بأه كمل الطبق
 رحیم:لا كده كتیر...مش هقدر تانى كفایه

  مریم:عشان خاطري دي وبس
  رحیم:اهو...عشان ماتزعلیش
  مریم:یلا بقا عشان تاخد الدوه

 رحیم:مریم
  مریم:نعم

  رحیم:انتي لسه زعلانه منى
  مریم:انا عمري ما ازعل منك مهما حصل

  رحیم:یعني مش زعلانه

  مریم:تؤتؤ
 رحیم:انا ما كنش قصدي اجرحك….بس ربنا یعلم ان خایف علیكي...تقاطع حدیثه

  مریم بوضع یدها على فمه
 مریم:ما تتكلمش انا عارفه اللي هتقوله…ممكن تسبني بأه املي عنیا منك...ممكن

  تسكت خالص وما تتكلمش عایزه عنیك هي بس اللي تتكلم
  رحیم:وهتفهمي لغة عنیا

 مریم:جربني….قول كل اللى انت عایزه في صمت وانا هعرف كل حاجة من لمعة
  عیونك

  رحیم:طب اهو
 (واخذت مریم تنظر في عیون رحیم وهو كذلك اخذ یبادلها تلك النظرات...حتى

 اقتربة مریم من رحیم ووضعت یدها على یدیه واخذت تقترب منه اكثر حتى اعطتة
 قبله واخذت تتمادا في تقبیلها لرحیم)

  مریم:بحبك
  رحیم:طب واخرت الحب ده ایه انا خایف علیكي

  مریم:ماتخفش علیا...طول ماانت جنبي یبقا انا في امان
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  محمد:فا عشان كده انا مش عایزك تخافي من حاجه
 سعاد:بس یادكتور...قصدي یامحمد احنا لسه ما نعرفش بعض وبعدین شوف انت

  مركزك فین وانا فین...انت دكتور وانا طالبه عندك
 محمد:مالوش لزمه الكلام ده….انا من اول ماشوفتك وانا مش عارف اتلم على

  نفسي...انا حبیتك من اول نظره...وبعدین فیها ایه لو استنیتك تخلصي كلیه ونتجوز
 سعاد:نتجوز؟

  محمد:ایه مالك مستغربه لیه
 سعاد:مش مستغربه ولا حاجه...بس اللي هو ازاى بسرعه دي انت لسه ماتعرفش

  عني حاجه وكل اللي تعرفه ان من الصعید وبس
  محمد:الحب مافهوش التفاصیل اللي انتي بتقولي علیها

  سعاد:طب مش جایز التفاصیل دي هي اللي تخلیك تغیر رأیك
 محمد:قصدك ایه

 سعاد:محمد….انا جایه اتعلم وبس...انا على كد حالي ویدوب بعرف اجیب حق الكتب
 بتاعة السنه وانا بصراحه مش عایزه حاجة تعطلني عن مستقبلي...انا اسفه مش

  هینفع..ویلا عشان بجد اتأخرت ولازمن امشي…..یقاطع تفكیرها دخول شهد

  شهد:االله مالك یسعاد قاعده لوحدك لیه ویترا سرحانه في ایه

  سعاد:مافیش یخاله
  شهد:ماتخبیش علیا انا زي امك

 سعاد:مش عارفه یخاله اقولك ایه
  شهد:قولي وماتخفیش

  سعاد:انا هقولك وامري الله بس ماتقولیش لأمي
  شهد:ماتخفیش مش هقولها حاجه

 سعاد:تمام...بصي یاستي…..
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 فاروق:حمد الله على سلامتك خضتنا علیك یابني
  رحیم:االله یسلمك یحاج

  فاروق:مش كان قعدة كام یوم كمان زي ما دكتور قال
  جمعه:مافیش فایده یحاج قلتلو وبرضو اللي في دماغه عمله

  حسام:رحیم صاحبي وانا عارفه یحاج مابیحبش قعدة البیت واصل
  تامر:هو كده طول عمره لازمن یاجي على نفسه وعلى صحته

 فاروق:عموما حمد الله على سلامتك...بس مش عایزك تضغط نفسك في الشغل ولو
  حسیت باي تعب روح وماتكابرش اهم حاجه صحتك یابني

  رحیم:ماتخفش علیا یحاج انا بقیت كویس الحمد الله
 (وهنا یشعر فاروق برجفه في قلبه ووضع یده على قلبه وظل یتنفس بصعوبه كأنه

 یتنفس من ثقب ابره)
  جمعه:مالك یحاج

  فاروق:مش عارف یاریس جمعه...مش قادر اخد نفسي
 (لم یكمل فاروق الكلمه حتى سقط على الأرض)

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  یاسر:طب ممكن اشوفه یادكتور

  الطبیب:مش هینفع حضرتك
  یاسر:ماعلهش یادكتور نفسي اشوفه

 الطبیب:مش عارف اقولك ایه….انا مقدر الحاله اللى انت فیها...عموما انا هخلیك
  تدخل تشوفه...بس دقیقه واحده

  یاسر:ربنا یخلیك یادكتور

 (تم دخول یاسر الى الغرفه التي یوجد بها العمده حامد المصري)
 یاسر بدموع:كیفك یاجدي وحشني قوي قوي انا عارف ان انت مش سامعني دلوكیت

 بس جیت اقولك واحكیلك وطلع كل اللي جواي الهموم زادت علیا یاجدي ومش
 عارف اعمل ایه الدنیا معانده معاي ومش راضیه تصالحني بقیت وحدي في الدنیا من

 بعدك انت ورحیم...لو انت واقف على رجلك دلوكیت كنت هتقولي اعمل ایه في
 المصایب اللي فوق راسي دي نفسي ترجع زي الاول وحكیلك على اللي جواي

 احكیلك عن عمي جابر اللى عمال یبعزق في الفلوس وانا شایفه بیضیع تعبك وتعب
 رحیم على الفاضي وانا مش عارف اتصرف واقف بتفرج كأني متكتف… ولا اقولك
 على رحیم اللى سابني لوحدي بطولي سابني وساب الشك یقتل فیا مش عارف ان كان

 هو ود عمي صوح ولا زي ما قال ود اخوك عاصم ان مش ود عمي  …. ولا
 احكیلك على بت عمي اللى هى مرتي احكیلك عنها انها مجبوره على العیشه معاي

 وطلعت مش بتحبني وانها بتخاف مااقرب منها...احكیلك على ایه ولا ایه.
 (في هذه اللحظه یحرك العمده یدیه)

  یاسر بفرح:جدي انت حركت ایدك دلوكیت
 (واخذ ینادي یاسر على الطبیب)

  الطبیب:في ایه
  یاسر:جدي یادكتور حرك یده

 الطبیب:لا حول ولاقوة الا باالله….اهدى بس...انت شكلك اعصابك تعبانه
  شویه...تعالى معایا المكتب دلوقتي

  یاسر بغضب:انت مفكرني مجنون بقولك حرك ایده دلوكیت
 (وهنا اخذ العمده یحرك یدیه مرة اخرى)

  یاسر:اهو یادكتور عشان تصدقني
 الطبیب:مش معقول….كلامك صحیح كل المؤشرات اتغیرة والحاله بتتحسن بشكل

  ملحوظ
 (واخذ العمده یشیر الى فمه لكي یرفعو عنه مدخل التنفس لكي یتمكن من التحدث وتم

 رفع مدخل التنفس بالفعل واخذ العمده یتحدث بكلمة یعقبها صمت طویل)
 العمده:رحیم

  یاسر:مالو
  العمده:عایز اشوف رحیم

  یاسر:حاضر یاجدي هتشوفه
  الطبیب:بس كفایه مش هینفع كده….كده في خطر على حیاته لو سمحت اتفضل معایا

 (وخرج یاسر من الغرفه والدموع تسیل من عینیه فرحا)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  جمعه:الف سلامة علیك یحاج
  فاروق:االله یسلمك یاریس جمعه….مش عارف اشكركم ازاي على وقفتكم جنبي

  رحیم:ماتقولش اكده یحاج احنا زي اولادك
  فاروق:ربنا یخلیك یارحیم

 جمعه:تامر وحسام راحو یجیبو الدوه اتأخرو لیه اكده...یقاطع حدیثه دخول تامر
 وحسام

  حسام:معلش اتأخرنا الصیدلیه كانت زحمه
  رحیم:یلا یحاج عشان تاخد الدوه

  مریم:خضتني علیك یخالو
  فاروق:ما تخفیش علیا یامریم انا لسه شباب

  دلال:ما هي ثقتك في نفسك دي هى اللى بتخوفني علیك
 الكل:ههههه

 تامر:اهم حاجه نسمع كلام الدكتور یحاج...الراحه التامه عشان ماتحصلش اي
  مضاعفات

  فاروق:طب والشغل یابني
 جمعه:عیب علیك الكلام ده یحاج وانا والشباب روحنا فین...ماتقلقش من ناحیة الشغل

  واصل
  فاروق:اصیل یاریس جمعه طول عمرك واقف جنبي

 جمعه:كله بفضلة خیرك یحاج...اهم حاجة دلوكیت تقوم بسلامه وكل حاجة هتلاقیها
  زي مكانت كانك موجود بالظبط

  مریم:في ایه یجماعه واقفین لیه اتفضلو اقعدو….یقاطع حدیثها دخول ام ابراهیم
  ام ابراهیم:یاست مریم
  مریم:نعم یاام ابراهیم

  ام ابراهیم:في واحد بره عایز حضرتك
  مریم:ماقلش مین

  ام ابراهیم:بیقول دكتور محمد وبیقول كمان ان عمك
 مریم:ایووووه نسیت خلیه یدخل بسرعه وانا جایه وراكي

  فاروق:هو عادل لیه اخوات وانا ماعرفش ولا ایه

 دلال:ایوه ده محمد دكتور في كلیة الطب البیطري كان عایش في امریكا من زمان
 ومایعرفش حد هنا ولا حتى حضر فرح اخوه عادل لما اتجوزني

 فاروق:لما هو عایش في امریكا من زمان ومایعرفش حاجه خالص عرف مریم ازاى
  وعرف العنوان بتاعنا من فین

 مریم:انا اقولك یحاج….اما كنت قاعده عند بابا بعد ماانفصل هو وماما سافرنا انا
 وهو امریكا وقعدنا عند عمو محمد هناك والاسبوع ده نزل مصر وكلمنى وانا ادیته

 العنوان...بعد اذنكم بأه عشان اسلم على عمو احسن وحشني اوي.
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ لوچین:یابنتي ارحمیني

  انا تعبت من كتر اللف في المحلات
  ساره:معلش یاقلبي اخر مول ده ندخله وبعد كده هنروح

 لوچین:لا یاحببتي انا رجلي مش قادره اقف علیها والمرسي ابوالعباس لو حصلي
  حاجه انهاره لنزعلو معاكي انتي خلصتي علیا

 ساره:فینك یامریم یاصحبتي….كانت تمشي اسكندریه كلها على رجل وماتشتكیش
  مش انتي من اربع سعات مشي عماله تصرخي وقلبهالي مناحه

  لوجین:بقا كده...خلي مریم تنفعك بأه سلام
  ساره:استني طیب بنهزرو معاكي هو انا لیا بركه غیرك یاجمیل انت

  لوچین:اهو كده اعدل یابابا
  ساره:طب یلا ادخلى معایا بأه

 لوجین:وربنا المعبود ماانا متحركه من مكاني ادخلي انتى وانا مستنیاكي هنا بس
  متتأخریش احسن اسیبك وامشي

  ساره:اوك مش هتأخر
 (بعد دخول ساره المول وتركت صدیقتها لوجین خارج المول….. لوچین رأت  احمد

 في السیاره مع فتاه ولكنها لم تتأكد منه)
 لوچین تحدث نفسها:مش ده احمد برضو ولا انا بیتهیألي..ولو ده احمد مین البنت اللي

 معاه في العربیه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  مریم:عمو... وحشتني اوي اوى یاعمو
 محمد:وانتي كمان یامریم...طمنیني علیكي

 مریم:الحمد الله بخیر المهم انت طمني علیك بقالك اسبوع في اسكندریه ومتسألش
  علیا….یقاطع حدیثها دخول اسماء

  اسماء:مریم طمنیني على بابا عامل ایه

 مریم:اطمني هو بخیر الدكتور طمنا علیه متقلقیش….صحیح نسیت اعرفكم على
  بعض...دى بقا اسماء بنت خالي...وده یاستي یبقا عمو الدكتور محمد

  اسماء:انتى هتعرفیني على دكتوري...بس بصراحه اول مره اعرف ان عمك
  محمد:اه اتقابلنا في الكلیة قبل كده بس مع الأسف ماكنتش اعرف انها بنت خالك

 مریم:اما انا غبیه بشكل نسیت ان هى في كلیة طب بیطري وانت دكتور في كلیة طب
 بیطري….طب یلا یاست اسماء عشان تطمني على الحاج وانت یاعمو اما اعرفك

  على خالو وماما
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  ساره:ایه اتأخرت علیكي
  لوجین:لا

  ساره:ایه مالك في ایه
  لوجین:ساره هو انتي متأكده ان احمد قلك ان تعبان ومش هینزل انهارده

 ساره:اه...بس بتسألي لیه؟
 لوجین:جایز

  ساره:هو ایه اللي جایز اتكلمي على طول یالوجین
  لوجین:بصراحه انا شوفت احمد راكب عربیه مع بنت

 ساره:بتقولي ایه
 لوچین:زي مابقولك كده

  ساره:بس احمد مش معاه عربیه
 لوچین:مش هو اللى كان سایق.

  ساره:یمكن بیتهیألك یابنتي
  لوچین:جایز…..ویلا بأه عشان انا تعبت وشكلي هشرف على السریر انهارده

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  محمد:زي ما بقولك كده

 مریم:یعني انت عایز تقنعني ان حضرتك سبت بنات امریكا كلهم وبنات اسكندریه
  كلهم ومافیش بنت عجبتك غیر دي

 محمد:الحب ما بیعترفش بالكلام اللي بتقولیه ده...الحب الصادق بیجي فجأه وصدفه
  وهو ده اللي حصلي مع سعاد زي ماتقولي كده حب من اول نظره

  مریم:یاسیدي یاسیدي….وبقینا بنعرف نقول كلام رومنسي اهو
  محمد:تصدقي انا غلطان ان بحكیلك اصلا

  مریم:لا لا بنهزرو معاك یاعمو احنا اصحاب مش كده ولا ایه یحماده



120 

  محمد:حماده؟…..ماشي یاست مریم…..ها احكیلي انتي بأه
  مریم:احكیلك ایه

 محمد:تحكیلي ایه؟…..ماانتي اللي قولتیلي ان عایزه اتكلم معاك كتیر….احكي یلا
  مخبیه ایه

 مریم:مش مخبیه حاجه
 محمد:كده...یبقا سلامو علیكم

 مریم:استنى بس یحماده انت دیما سریع اوي كده….بس بجد احكیلك ایه ماهو انا مش
 عارفه

 محمد:بس انا عارف
  مریم:عارف ایه

  محمد:اممممم علیا انا برضو...ولا انتى فاكره ان مااختش بالي
 مریم:تقصد ایه

 محمد:امممم اعملى عبیطه بأه….اقصد النظرات وعنیكي اللي كانت فضحاكي طول
 ما احنا قاعدین وعنیكي ما نزلتش من علیه….وكلامك اللي ماكنش غیر علیه هو

  وبس عماله حضرتك تمدحي فیه وهو یاعیني قاعد مكسوف
 مریم:انت تقصد مین؟

  محمد:هو في غیره رحیم طبعا
 مریم بإستحیاء:هو كان باین علیا اوي كده

 محمد:یاختى علیها هى ومكسوفه….ده مش باین وبس ده انتي اتفضحتى على قناة
  الجزیره

 مریم:هههههه
 محمد:بس بصراحه هو یستاهل الحق یتقال...راجل محترم وخلوق وجدع وباین علیه

  ابن ناس ومثقف انا بصراحه حبیته
  مریم:عشان تعذرني بأه...اها انت نفسك حبیته

 محمد:بصراحه هو شخصیه تتحب رحیم ده مش اول لقاء یجمعنا انهارده الا ان
 اكتشفت فیه حاجات حلوه كتیر...كفایه ادب واخلاق وهیبه ومتعلم وذكي وشاب

 طموح رحیم ده بلثم یتحط على الجرح یطیب...بجد بدعى ربنا من كل قلبي ان یكون
  من نصیبك

  مریم:یارب یاعمو یارب
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  فاروق:طمنیني یابنتي علیكي وعلى جوزك

  اسماء:الحمد الله بخیر
  فاروق:مجاش معاكي لیه

  اسماء:معاه شغل…..المهم طمني علیك انت
 فاروق:انا زي الحصان اهو

  اسماء:انت كل مره تقولي كده یبابا وبعدین تتعب تاني...انا خایفه علیك
  فاروق:ماتخفیش ابوكي زي الأسد

  اسماء:انا هقعد معاك لحد ماتقوم بسلامه
  فاروق:لا

 اسماء:لیه بس
 فاروق:وجوزك یابنتي….لازم تكوني جنب جوزك الفتره اللى هو قاعد فیها في

  مصر
  اسماء:بس مش هینفع اسیبك كده

  فاروق:وبعدین معاكي بأه….وبعدین اهو معایا دلال ومریم
 اسماء:طیب یاروقه...انا هسیبك برحتك…بس اهم حاجه اوعدني ان ماتنزلش

  المصنع الا لما تخف خالص
 فاروق:حاضر

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  غاده:عمتي...اتوحشتك قوي قوي….ایه مالك یاعمتي في ایه ولیه جایه بشنطه الهدوم

 (عفاف تسیل الدموع من عینیها وتلقي بنفسها في احضان غاده)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 مریم:ما انا قولت كده...ماكنتش مرتحالو ونبهتك منه اكتر من مره...احمد ده مش
  بتاع جواز

  ساره:مالوش لازمه الكلام ده دلوقتي
  لوچین:طب انتي اتأكدتي ان هو اللى كان في العربیه

 ساره:ایوه….انا فضلت مستنیاه تحت البیت وكلمته ان نخرج قلي زى كل مره ان
 تعبان لحد ما جات البنت بالعربیه ونزل وركب معاها وفضلت ماشیه وراه لحد ما

  دخلو الكافیه
  مریم:ولا تزعلي نفسك...احمد هو اللى خسرك مش انتي اللى خسرتیه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  عفاف:لا خسرته…عارفه لیه...لان بحبه یغاده بحبه

  غاده:بس هو سابك بدون ما یقدر الحب ده

 عفاف:لا یابنت اخوي...انتى ماتعرفیش حاجه...عمر بیحبني زى ما انا
 بحبه...وعشان اكده مش قادر یبص في عیني كل ماقرب منه…خایف علیا ودیما

 یقولى لازمن تجوزى وتبقي ام وان لو فضلت معاكى هحس ان ظلمتك معایا...وانا
 كنت بحاول كل مره اغیر الموضوع….صدقیني یغاده انا ما فارقه معایا الخلفه كد ان

  فارق معایا وجوده جنبي
  غاده:طب انا هكلم یاسر هو اقرب حد لیه بعد رحیم یمكن یعرف یقنعه

 غاده:مافیش فایده...هو ساب البیت ولم خلقاته وسابلي ورقه وكتبلي فیها ان هیبعتلى
 ورقة الطلاق.

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  مروه:طلاق ایه...تف من بوقك یاولدي...انت لسه ما لحقتش تتهنى

 یاسر:اكده احسن یماي….انا مش قادر ابص في عنیها...كل مابص في عنیها احس
  انها بتقولي مش عیزاك اعمل عندك دم وعتقني لوجه االله

  مروه:دى عین وصابتك یاولدي...انا لازم اودیك لشیخ احسن یكون حد عملك عمل
  یاسر:انتى بتقولى ایه یماى...انا خلاص اخدة قرار ومش هرجع فیه

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  سعاد:ادي كل الحكایه….یترا بعد ما عرفت قصتي...لسه ناوى تكمل

 محمد:عارفه یسعاد...انا شوفت بنات كتیر اوي...بس عمري ما حسیت في یوم ان
 ممكن احب وتحب ما كنش في بالي خالص موضوع الزواج…لحد ما

 شوفتك...غیرتي النظریه اللى كنت ماشي بیها طول حیاتى...غیرتى فكرتي عن
  البنات

  سعاد:یعنى لسه بتحبني...حتى بعد ماعرفت ان مالیش اب ولا ام
 محمد:لو كان حبي لیكى قبل ماعرف انتى مین بنسبه خمسین في المیه دلوقتي بعد

  ماعرفت قصتك حبیتك بنسبه ملیون في المیه
  سعاد:لدرجه دى انت بتحبني

 محمد:كلمة بحبك دى قلیله على اللى بكنه لیكى جواي...زى ماتقولي كده
  عشقتك…وبعدین یاستى كلها كام سنه وتتخرجي ونجوز على طول

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  مریم:بقول ایه یحسام
  حسام:نعم یاست مریم

 مریم:انت تعرف البنت دى اللى واقفه مع رحیم

 حسام:لا...كل اللى اعرفه انها شغاله معانا في المصنع زي كل البنات اللى هنا….لیه
 هى عملت حاجه

  مریم:لا ماتخدش في بالك انت...كمل شغل...بعد اذنك
 

 ( مریم تركت حسام ثم ذهبت اتجاه رحیم وتلك الفتاه)
 

  مریم:هو ده الشغل حضرتك
  رحیم:نعم

 مریم:نعم ایه وزفت ایه...حضرتك قاعد تتسلى انت والهانم وسایب الشغل.
 رحیم:انتي ازاى تكلمیني بطریقه دي….انا لولا ما عامل اعتبار للحاج انا كنت ردیت

  علیكي وربیتك من اول وجدید
 مریم بسخریه:اعتبار للحاج….یاشیخ قول كلام غیر ده...هو فین الاعتبار اللى انت

 عامله للحاج...انك تقعد كل یوم تتسلى مع الهانم وتقولى عامل اعتبار…فعلا اللي
 تحسبه موسى یطلع فرعون.

 (رحیم قد اعتلاه الغضب وهذا الامر الذي جعله یلطم مریم على وجنتیها)
  رحیم:اخرسي...انتي قلیلة ربایه وانا مش هسمحلك تكلمیني بطریقه دي تانى

 مریم بدموع:انت بتضربني عشان دي….عشان الجربوعه دي…
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 عاصم:حمد الله على سلامتك یاعمي نورت السرایا
  عفاف بدموع:اتوحشتك یابوي

  العمده بتقطع:رحیم فین
 (اخذ یاسر وعاصم ینظروا الى بعضهم البعض عقب سؤال العمده على رحیم)

  یاسر:استریح انت دلوقتي….وانا هجبلك رحیم
  العمده:عایز اشوف رحیم قبل ماموت

 سهیر:بعد الشر علیك یاعمي.
  العمده:فین رحیم….ساكتین لیه ماحد یرد علیا….ود عمك فین یا یاسر

  یاسر:رحیم من بعد….یقاطع حدیثه صوت استغاثه من حنان
  عاصم:في حریقه في المطبخ

  حنان بإستغاثه:ألحقوني ألحقوني
  یاسر:ده صوت حنان

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  فاروق:مالك یامریم شكلك متغیر في ایه
  مریم:مافیش یحاج

  فاروق:انا تعبان ومش حمل مناهده...بقولك مالك
 مریم:هقولك ایه بس یحاج…..یقاطع حدیثها دخول رحیم

  رحیم:السلام علیكم یحاج
  فاروق:وعلیكم السلام ورحمة االله وبركاته….اقعد یابني

  رحیم:ازیك یحاج عامل ایه دلوقتي
  فاروق:الحمد الله بخیر….طمنى یابنى ایه اخبار الشغل

 مریم:بعد اذنك یخالو
  فاروق:استني….في ایه انتم زعلانین مع بعض مش كده

 (مریم ورحیم في حاله من الصمت)
  فاروق:انا قولت كده برضو...المهم طمني یابني على الشغل

 مریم بسخریه:هه...شغل ایه یحاج...هو فاضي من السهوكه مع البنات عشان تسأله
  عن الشغل

 فاروق:ایه الكلام اللي بتقولیه ده یابنت عیب…..ایه الحكایه یارحیم یابني فهمني في
  ایه

 (رحیم في حاله من الصمت)
  مریم:هو لیه عین یرد

  فاروق بغضب:استنى انتي….رد علیا یابني
 رحیم:الانسه مریم شفتني واقف بتكلم مع اسراء في المصنع

  فاروق:وانت بتتكلم معاها لیه
 رحیم:عشان من بعد ماحضرتك تعبت...كانت بتسأل علیك كتیر...وزى ماتكون عایزه

 تقولك حاجه...وبعد كده عرفت ان حضرتك بتدیها كل شهر فلوس زیاده على
 مرتبها...وبعد ماعرفت ان ظروفها على الأد وانها في حاجه للمساعده...فا انا یحاج
 كنت بدیها الفلوس دى من مرتبي...ادى كل الحكایه…وانا ماكنتش عایز اقول حاجة

 زى كده...فا لو انا غلط یحاج انا هرضى بأي حكم تحكم بیه.
 فاروق:انا فعلا بدیها فلوس كل شهر زیاده عن مرتبها...وطبعا انا بقالى كتیر قاعد في
 البیت…رحیم انت فعلا راجل یعتمد علیه وكل یوم بتثبت ان انت اد المسؤلیه وعشان

  كده انا قررت ان اولیك مسؤلیه وانا واثق انك هتبقى ادها
  رحیم:مسؤلیه ایه یحاج

  فاروق:هتمسك مدیر انتاج بشكل رسمي

  رحیم:بس دي مسؤلیه یحاج
 فاروق:وانت ادها….على العموم من بكره تسلتم مكتبك الجدید….المهم عملت ایه في

  الشحنه الأخیره
  رحیم:تمام یحاج الشحنه وصلت في معادها للعمیل ودى كل الفواتیر اتفضل یحاج

  فاروق:عفارم علیك یارحیم
 رحیم:طب استأذن بقا

  فاروق:استنى یابنى اتغدى معانا
  رحیم:معلش یحاج اعفینى انا….یلا سلامو علیكم

 فاروق:وعلیكم السلام
 فاروق:رحیم جدع وراجل جد ومالوش في السهوكه یامریم زى ما قولتي….انتى

 غلطى ولازم تروحى تعتذریله…
 مریم:بس یاخلو...یقاطع حدیثها فاروق

 فاروق:مابسش الغیره اللى عندك كانت هتضیعه منك….
 مریم:اعمل ایه بس یخالو...انا بحبه اوى وماستحملتش اشوف البنت دى واقفه جنبه
 فاروق:طب بطلى رغي وبسرعه ألحقى صالحیه یلا بسرعه قبل ما یمشي یلا خفى

  نفسك
  مریم بفرح:حاضر

 (خرجة مریم مسرعه لكي تلحق برحیم)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  سهیر:قاعده لوحدك اكده وبتفكري...یترا بتفكري في ایه
  حنان:في حالي یامرت عمي

  سهیر:ومالو حالك یابنیتي...انتى احسن من غیرك بكتیر
 حنان:مش عارفه یامرت عمي...حاسه ان ظالمه یاسر معایا

  سهیر:كیف یابنیتي
 حنان:انتي شوفتي بنفسك دلوكیت كان هیموت نفسه عشان ینقذني من وسط

 النار...لحد ما النار مسكت في دراعه…
  سهیر: عارفه هو عمل اكده لیه

  حنان:المشكله ان عارفه
 سهیر:یعنى عارفه ان بیحبك وكان هیموت نفسه عشانك…وانتى من ساعت ما

 اتجوزتى یاسر ماقولتلوش كلمه حلوه ودیما مصدره وش الكائبه ده...اسمعى یابنیتي

 یاسر ود عمك وجوزك وبیحبك وبیخاف علیكي اوعى تضیعیه من ایدك...حبیه زي
  مابیحبك

 حنان:بس تقاطع حدیثها سهیر
 سهیر:مابسش...انتى تسمعى الكلام وانتى ساكته

 حنان:حاضر یامرت عمي
 سهیر:یلا قومي شوفي جوزك واطمني علیه یلا...احسن یكون عایز حاجه...وان شاء

  االله یقوم بسلامه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  مریم:استنى اسمعني طیب
  رحیم:معلش یاأنسه مریم لازم امشي عشان معایا شغل

  مریم:انسه؟….طیب ماعلینا….ممكن تسمعنى
 رحیم:وانا قولتلك عندي شغل

  مریم:طیب اركب وانا هوصلك
  رحیم:متشكر انا هاخد اي مواصله

  مریم:اسمع الكلام متبقاش صعیدي بأه اركب...یلا اركب
 (وتحت اسرار مریم استجاب رحیم)

 مریم:اهو كده…
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  حنان:كیفك دلوكیت
  یاسر:الحمد الله بخیر

  حنان:طب احضرلك الوكل
  یاسر:لا...مالیش نفس

  حنان:لا مش هینفع اكده...انت لازم تاكل...انا هقوم احضرلك الوكل
 یاسر:قولت مالیش نفس

  حنان:طیب هسیبك على راحتك...لو عوزت حاجه انده علیا
 یاسر:استنى عایزك….انا عارف انك مش بتحبیني وعشان اكده انا من بكره هروح

 للمأذون عشان… تقاطع حدیثه حنان
 حنان:ماتكملش…مش وقته الحدیت ده دلوكیت...انت تعبان ومش حمل مناهده و

  كلام...بعدین نتكلم
  یاسر:حیث اكده انا نازل دلوكیت

  حنان:تنزل تروح فین كنك اتجننت

  یاسر:لازم انزل اشوف المزارع والأرض
  حنان:وانا مش هسیبك تنزل وانت في الحاله دي

  یاسر:لیه خایفه علیا ایاك
  حنان:ایوه خایفه علیك...مش جوزي ولازمن اخاف علیك

  یاسر بفرح:بتقولى ایه….انتى ایه اللى جرالك انهارده غریبه
  حنان:غریبه لیه عاد...هو عشان خایفه علیك یاحبیبي یبقا غریبه

  یاسربفرح:انتى قولتى ایه….حبیبك….انا في حلم ولا علم یاخلق یاهو
  حنان:اهدى یاود عمي...الجرح لسه جدید ماتحركش دراعك

  یاسر:دراعى ایه وجرح ایه….انا بعد الكلام ده بقیت زى الحصان
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  مریم:ایه هتفضل ساكت كده كتیر
  رحیم:مش عایز كلمه

 مریم:لامهو انا لازم اتكلم...ولا انت عایزني اشوفك بتتكلم مع الفلاحه دي
 واسكت….وانت حضرتك ما صدقت بأه ان ساكته...انا قولت یابت اها مره وخلاص

  انما الوقفه دى اتكررت كتیر
  رحیم:لو سمحتى ماتقولیش علیها فلاحه...دى احسن مني ومنك ملیون مره

 مریم:یاسلام واحسن مني ومنك في ایه ان شاء االله…
 رحیم:الفلاحه اللى بتقولى علیها دى...بتصرف على اخواتها الصغیرین وكمان دى

  بتصرف على نفسها في الجامعه دى في كلیة طب.بزمتك بقا احسن مننا ولا لا
 مریم:رحیم انا اسفه….بس بجد انا بحبك عارف یعنى ایه بحبك یعنى بغیر علیك من

  الهوا اللى بتتنفسه افهم بأه
  رحیم:وذنبها ایه المسكینه اللى كسفتیها قدامى وقولتى علیها جربوعه

  مریم:خلاص بأه میبقاش قلبك اسود قولت اسفه...ولا هى عجباك عشان عیونها عسلي
 رحیم:ههههه….هم یضحك وهم یبكي

  مریم:بتضحك على ایه
 رحیم:بضحك على هبلك....هو انا عشان بساعدها یبقا خلاص عجبانى

 وبحبها….واالله تبقي عبیطه...یامریم البنت دى غلبانه وملهاش حد ولولا الظروف
 ماكنتیش هتشوفیها هنا في المصنع كلها سنه ولا اتنین وتتخرج وتبقا دكتوره اد الدنیا
 والفضل یرجع للحاج طبعا...یامریم الناس هنا عندكم في وجه بحري على اد حالهم

 ناس غلابه غیر عندنا في الصعید لو بصیتى عندكم في المصنع هتلاقي ستات وبنات
 كتیر بیشتغلو عمرك سألتى نفسك لیه بیطلعو یشتغلو ایه اللى جبرهم على الشغل؟

 مریم:لیه؟
 رحیم:لو قعدتى مع الناس هتعرفي...هتعرفى الست اللى توفي زوجها وسابلها عیال
 عایزه تربیهم فا بتاجى على نفسها وبتطلع تشتغل...وفي بنت بتبقا على وش زواج

 بس مش لاقیه اللي یجهزها لانها مش معها غیر امها في البیت وامها ست كبیره
 یدوب بیكفیها المعاش...وفي ست زوجها طلقها وسابها بعد ماكان بیضربها وبیعذبها

 ومع الاسف هى وحیده وملهاش عیله او ضهر تتسند علیه….وفي ست بتشتغل عشان
 زوجها هو اللى جبرها على الشغل زي ما تقولى كده دیوث هو نایم في البیت وبیخلى
 مراته تصرف علیه وعلى الكیف بتاعه وبعد كل ده ضرب واهانه وقلت ادب….كل

 دول یامریم لو ركزتى في عیون الناس هتعرفي كل واحد مخبي ایه من هم وحزن
  وألم..بس مع الاسف حضرتك مش حاسه بحاجه حوالیكي

 مریم:یااااه...كل ده شایله جواك...انا كنت فاكره انك شایل هم نفسك اتاریك شایل
 هموم ناس انت ماتعرفهمش….كل یوم بكتشف فیك حاجه جدیده وبتخلینى احبك

 اكتر…..رحیم
 رحیم:نعم

 مریم:بحبك..هعیش بحبك وهموت بحبك….ممكن اسألك سؤال
 رحیم:اتفضلى

  مریم:انت بتحبني
 رحیم:بصراحه...اه

  مریم:طب وبتحبني اد ایه...اوصفلى احساسك اتجاهى
 رحیم:انتى بنسبالى غار وانا الحرافیش كأنك زار وانا الدرویش كأنك قرش حشیش

 دخل رئتیني وملاني كأنك دار وانا اللى مالیش سوى الدار اللى لماني.
  مریم:ولیه مخبي علیا كل ده یابن الناس حرام علیك تعبتني ویاك

  رحیم:عشان في حجات كتیر انتى لسه ماتعرفهاش عني
  مریم:طب امتى هتقولى اللي مخبیه عني

  رحیم:كل وقت ولیه ادان
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 الفصل الثاني
 قیل للي انها انثى مغروره تتباها بخصرها المایل والكبریاء هو جمالها الدائم وسحرها

 لم ینجو منه رجل لمح عیناها فقولت لهم انصحوها ان تكون كفیفه في حضرتي
 فنظراتي دیكتاتوریه وهیبتي

 
 بعد مرور خمس سنین
 ــــــــــــــــــــــــــــــــــ

  اسماء:مبروك یاحببتي...وادینا اتخرجنا
 سعاد:االله یبارك فیكي یااسوو...انا مش مصدقه نفسي ان خلاص اتخرجت وحلمى

 اتحقق
  اسماء:لا صدقي….انتي خلاص بقیتي الدكتوره سعاد

 سعاد:ها قولیلى بأه هنعمل ایه بعد ما اتخرجنا
 اسماء:هنشتغل

 سعاد:ونشتغل ازاى دلوقتي….احنا لسه متخرجین فین المصنع ولا حتى المزارع اللي
  تقبلنا خصوصا المصانع بتحتاج شهادة خبره

 اسماء:هههههه
  سعاد:بتضحكي على ایه بأه ان شاء االله

 اسماء:علي كلامك….یاحببتي انتى نسیتي ان بابا صاحب اكبر شركه في الشرق
  الاوسط لمنتجات الالبان ده غیر المزارع

  سعاد:وانا اش عرفني...انتى ماقولتلیش على حاجه زى كده
  اسماء:ماعلینا….انا هبقى اعدي علیكى عشان نروح المصنع نقابل بابا...اشطا

 سعاد:اشطا
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  عبدالعزیز:خیر یابوي في حاجه
 (العمده على فراش الموت)

  العمده:فین یاسر ماجاش معاكم لیه
  عاصم:زمانه على وصول...یقاطع حدیثه دخول یاسر

  عاصم:اها یاسر جه اها
  العمده:تعالى یاولدى قرب مني
  یاسر:خیر یاجدي قلقتني علیك

 العمده:اسمعوني زین….انا بقالى خمس سنین مش قادر اتحرك...وحاسس ان العمر
  مافهوش بقیه تاني

  یاسر:ربنا یدیك طولة العمر یاجدي
 عاصم:حسك بالدنیا یاعمي

  العمده:فاعشان اكده عایزكم تدورو على رحیم
 یاسر:احنا بقالنا سنین بندور علیه یاجدي….وبعدین لحد دلوكیت انت مش راضي

 تقولنا على الحقیقه...رحیم یبقا مین؟
  العمده:عشان اكده انا جمعتكم….اسمع یاعبدالعزیز

  عبدالعزیز:سامعك یابوي
  العمده:عایزك تسامحنى یاولدي

  عبدالعزیز:اسامحك على ایه یابوي
 العمده:انا ظلمتك وظلمت رحیم….ظلمتك لما فرقت بینك وبین مرتك ظلمتك لما

 فرقت بینك وبین بتك ظلمتك لما خبیت علیك الحقیقه ان رحیم یبقا ولدك من
 صلبك...وظلمت رحیم لما فرقت بینه وبین امه وخیته.

 عبدالعزیز:انت بتقول ایه یابوي فهمني...یعني انا لیا بت...ورحیم ولدي...ازاى یابوي
  العمده:ایوه یاولدي...بتك سعاد...ورحیم ولدك
  عبدالعزیز:یعنى ماكنوش یتمى زي ماقولتلي

 العمده:لا
  عبدالعزیز:طب كیف...فهمنى

 العمده:انا هحكیلك یاولدي...بس كل اللى طالبه منك تسامحني
 (وأخذ العمده یروي القصه )

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  ام سعاد:هى سعاد اتأخرت لیه

 شهد:ماتقلقیش على سعاد...هى انهارده راحت تجیب الشهاده بتعتها واكید بتحتفل مع
  اصحابها في الجامعه

  ام سعاد:بس هى اتأ...قاطع حدیثها جرس الباب
  شهد:اهى جات اهى….اقوم افتحلها

 (شهد تفتح الباب)
  سعاد بفرح:السلام علیكم...بركیلي یخاله بركیلي خلاص بقیت دكتوره

  شهد:الف مبروك یاحببتي...عقبال مانفرح بیكي
  سعاد:سمعوني ظغروته

 شهد وام سعاد:لولولولوي…
  سعاد:انا فرحانه انا مبسوطه حاسه ان بحلم

  شهد:ربنا یفرح قلبك یادكتوره….فین الشهاده بتاعتك
 سعاد:اهي یخاله….ادى الشهاده اللى كنت بحلم بیها من زمان

 (امسكت شهد شهاده التخرج وظلت تقرأ حتى تغیرت ملامح وجهها من الفرح الى
 الزهول عندما قرأة اسم سعاد كاملا..)

  سعاد:مالك یخاله في ایه
  شهد:الشهاده دى بتاعتك

 سعاد:ایوه طبعا یخاله...واسمي اهو...سعاد عبدالعزیز حامد المصري.
  شهد:مش ممكن

  سعاد:هو ایه اللي مش ممكن
  شهد:یعني انتي بنت عبدالعزیز

 (اخذت ام سعاد وسعاد ینظروا الى بعضهم البعض)
  شهد:ساكتین لیه حد یرد علیا….رد علیا یابنت خالتي...انتى متجوزه عبدالعزیز

  أم سعاد:لا
  شهد:ازاى سعاد بنتك وانتى بتقولى ان عبدالعزیز مش زوجي

  أم سعاد:سعاد مش بنتي
  شهد:ایه..بتقولى ایه...مش بنتك

  ام سعاد:ایوه سعاد مش بنتي
  شهد:امال بنت مین...فهمیني

 أم سعاد:انا هقولك على كل حاجه
 (وأخذت ام سعاد تروي قصة سعاد على شهد)

  ام سعاد:ادي كل الحكایه….یعنى سعاد یتیمه لا لیها اب ولا ام
  شهد بدموع:سعاد مش یتیمه...سعاد تبقا بنتي انا

  سعاد:انتي بتقولى ایه یخاله
  شهد:ایوه انتي بنتي

  ام سعاد:طب ازاي فهمینى
 شهد:في یوم كنت عندك في السرایا جیت اخد منك فلوس عشان اجیب بیها الدوه
 لزوجي…..وقتها شافني عبدالعزیز ابن العمده …(واخذت شهد تروي القصه )

 (وكان مضمون القصه كالآتي..
  صفیه:واالله لو معایا یابنت خالتي مش هعزهم علیكي

  شهد:كتر خیرك
  صفیه:انا هحاول اكلم العمده یمكن یدینى الشهریه بتاعتي

 شهد:لا خلا….یقاطع حدیثها دخول عبدالعزیز
 عبدالعزیز:السلام علیكم

 شهد وصفیه:وعلیكم السلام ورحمة االله وبركاته
  صفیه:احضرلك الوكل یابیه

 عبدالعزیز:لا….مش دلوكیت…..(اشار عبدالعزیز الى شهد ثم قال)..مین دي
 یاصفیه...

 صفیه:دى بت خالتي..
  عبدالعزیز:معقوله القمر دي بت خالتك انتي

  صفیه:هي زي القمر….بس یاعیني بختها مایل والدنیا ملطشه معاها شویه
  عبدالعزیز یوجه حدیثه لشهد:انتي اسمك ایه یاحلوه

  شهد:اسمي شهد جنابك
 عبدالعزیز یحدث نفسه:شهد...وانتي فعلا زي واحدة الشهد اسم على مسمي….(ثم

 عاد عبدالعزیز الى صوابه ثم قال..)
  متجوزه یاشهد

  شهد:ایوه یابیه...انا جوزى عوضین اللي شغال في ارضكم
 عبدالعزیز یحدث نفسه:وه بقي دى مرت عوضین عجایب یازمن بقا حتة القشطه دى
 تبقا مرت عوضین هى الدنیا جرا فیها ایه (ثم عاد الى صوابه ثم  قال..) الا صحیح

  جوزك مش بیاجي یشتغل في الارض الیومین دول لیه عاد
  شهد:جوزي تعبان یابیه على فراش الموت

 صفیه:جوزها بقالو فتره كبیره تعبان وراقد في البیت….وهى جات دلوكیت عشان
  تستلف منى فلوس عشان تعرف تشتري الدوه بتاع جوزها

 عبدالعزیز:طیب ولا تحملى هم...انا هتكلف بكل مصاریف علاج جوزك لحد مایقوم
  بسلامه

  شهد:ربنا یخلیك لینا یابیه ربنا یطول في عمرك
 عبدالعزیز:طیب انا هطلع اغیر خلقاتى وانزل معاكى نشتري الدواء)

 
 سعاد:وبعد كده حصل ایه

 شهد:بعد كده ركبت معاه العربیه عشان نروح نشتري الدوه...طول السكه فضل
 یبصلى بصه غریبه….لحد ماوصلنا البیت(واخذت شهد تروي مادار بینها وبین

 عبدالعزیز في المنزل وكان الحوار كالآتي..
  عبدالعزیز:الف سلامة علیك یاراجل یاطیب

  عوضین:االله یسلم جنابك….مش عارف اشكرك كیف یابیه
 عبدالعزیز:لا شكر على واجب یاعوضین...وبعدین انت راجل من رجلتنا….واحنا

  مانقدرش نقصر مع حد من رجلتنا واصل
 عوضین:طول عمرك صاحب واجب انت وابوك العمده ربنا یطول في عمرك

  ویكرمك وید….قاطع حدیثه دخول شهد
  شهد:یلا عشان تاخد الدوه یاعوضین

 (وعندما ارادة شهد ان تعطي الدواء لزوجها...انحنة من وضع الوقوف وقتربة من
 زوجها وامسكت بالكوب لكى تسقي زوجها وفي هذه اللحظه تمعن عبدالعزیز بالنظر

 الى جسد شهد الذي سحره وخاصة في نهدیها الذي یكاد یراه من وراء سبعین حُلْه من
 شدة بیاض لونها البراق...ثم انتبهة شهد لتلك النظرات التى تصیبها مثل البارود

 فاصححت من وضعها)
  عبدالعزیز:طب استأذن انا….وشد حیلك اكده امال...ولا انت عجزت یاراجل یاطیب

 عوضین:اجیب من فین الحیل یابیه انا خلاص ایامي في الدنیا معدوده...وخایف اموت
 وسیب شهد لحالها في الدنیا دى مالهاش حد غیري…..امانه علیك یابیه تخلى بالك

  منها بعد ماموت
 عبدالعزیز:ماتقولش اكده….ان شاء االله هتقوم بسلامه...یلا عاد هسیبك عشان ترتاح

 واى حاجه تعوزها انا موجود..یلا سلامو علیكم
  عوضین:وعلیكم السلام….شهد وصلي البیه

 (ذهب عبدالعزیز اتجاه الباب بصحبة شهد ثم وقف)
 شهد:متشكرین یابیه….مش عارفین من غیرك كنا هنعمل ایه

  عبدالعزیز:ماتقولیش اكده انا تحت امركم في اي وقت
 (ثم اخرج عبدالعزیز بعض من النقود واعطاها لشهد)

  عبدالعزیز:خدي المبلغ ده….ولما یخلصو هدیكى زیهم
 (وعندما مدة شهد یدها لكي تأخذ النقود امسك عبدالعزیز بیدیها وبسرعة رد الفعل

 نزعت شهد یدها ولكن تمادا عبدالعزیز فیما یفعل ونقد علیها وهى تحاول الفرار منه
 ولكنه هو اقوى منها وبعد محاولات من عبدالعزیز تمكن من تقبیلها..وحدث كل هذا

 وهي لا ترید ان تخرج صوت خوفا على زوجها ان یسمع فایصیبه مكروه...واستمر
 عبدالعزیز في فعله هذا ولم یقفه الا دموع شهد التي نزلت على وجنتیها)

 شهد:احب على یدك یابیه هملني….احنا ناس غلابه وبنقول یاحیط درینا….هى دى
 مساعدتك للمحتاج...ربنا یسامحك یابیه

 (وبعدما سمع عبدالعزیز حدیث شهد الذي اصاب قلبه رجع عما یفعل واطرق وندم
 على ما فعل...ثم خرج من المنزل وترك شهد على الارض ودموعها تسیل على

 وجنتیها)
 

 (وفي الیوم الثاني توفي عوضین)
  عبدالعزیز:شدي حیلك یاشهد ولو عوزتي حاجه انا موجود

  شهد:كتر خیرك
  عبدالعزیز:انا عارف انك زعلانه مني وان غلط وانا جاى انهارده اصلح غلطي

 شهد:واتصلح غلطك كیف...هترجعلى جوزي اللى كان سندي وضهري..
 عبدالعزیز:انا بحبك وعایز اتجوزك على سنه االله ورسوله

  شهد:وفكرك لو وافقت على جوازك مني….ابوك العمده هیوافق
  عبدالعزیز:مالكیش صالح انتي

  شهد:كیف مالیش صالح
  عبدالعزیز:بعد ماتخلصي العده بتاعتك هاخدك ونطلع على المأذون

  شهد:طب والناس والعمده واخواتك هیعرفه ولا هتخبي علیهم
  عبدالعزیز:فى الاول هیبقي زواج في السر لحد ماشوف مكان بعید نقعد فیه انا وانتي

  شهد:یعنى عایز تجوزني في السر
  عبدالعزیز:ده بشكل موئقت لحد ما اكلم ابوي واقنعه

  شهد:هملني یابیه...انا ست على كد حالي ومالیش حد في الدنیا دي بعد جوزي
 عبدالعزیز:یاشهد...انا من یوم اللى حصل وانا حاسس بالذنب وانا بحبك

 وشریكي….وانتى محتاجه راجل دلوكیت یحمیكي...وبعدین ده هیبقى زواج على سنه
 االله ورسوله)

 
  شهد:وفعلا اتجوزنا

  سعاد:والعمده كان عارف بجوازكم
 شهد:لا...بعد ما اتجوزنا اشترى عبدالعزیز بیت في البلد اللى جنب بلدهم وكان یاجى
 عندى كل فین وفین عشان ماحدش یشك….لحد ما جاني عبدالعزیز في یوم قلى ان

 مسافر لشغل ولما سألته اشمعنا انت اللى تروح الشغل ده قلي ان العمده هو اللى طلب
  منه كده وان هو لازم یروح...وجبره كمان ان یتجوز بت عمه سهیر قبل مایسافر

  سعاد:وبعد كده حصل ایه
  شهد:ومن یوم ماسافر عبدالعزیز..... حصل اللي كنا خایفین منه

  سعاد:اللي هو ایه
 شهد:ان العمده عرف بزواجى انا وعبدالعزیز بس العمده كان ذكي ماحبش یعرف ابنه

  عبدالعزیز ان عارف بموضوع الزواج من وراه...عشان یعمل اللي عمله معایا
  سعاد:وعمل ایه معاكي

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 العمده:غیابك الكتیر وكل ماأسألك كنت فین تقولي في الارض مع ان مرعي كان

 یاجي ویقولى ان انت ما كنتش تروح الارض بقالك فتره والشك دخل جواي لحد ما
 خلیت مرعي یراقب كل تحركاتك وكانت النتیجه زي ما توقعت فا كان لازمن

 اتصرف بحكمه من غیر ماحد من اهل البلد یعرف ان ولدى انا ود العمده اتجوز
 واحده لا لیها اصل ولا فصل وعشان اكده….اصتنعت حجة اللى اخلیك بیها تسافر

 عشان انفذ اللي في دماغي وده اللي خلاني اطلب منك تسافر وكمانى تجوز بت عمك
 ذكریا االله یرحمه(واخذ العمده یروي الحوار الذي دار بینه وبین عبدالعزیز وكان

 الحوار كالآتي..
 عبدالعزیز:شغل ایه اللى عایزني اسافر لیه دلوكیت یابوي...وشمعنا انا...ما اي حد

  من اخواتي یسافر
 العمده:ماینفعش یاولدي لازمن انت تروح بنفسك….اخواتك ماحدش فیهم هیعرف

  یقوم بالمهمه دي زیك
 عبدالعزیز:طب ولیه ماقولتلیش على السفریه دى قبل سابق

 العمده:هى جات اكده...وبعدین مش عایز كتر حدیت جهز نفسك عشان تسافر….بس
  قبل ما تسافر لازمن تجوز

  عبدالعزیز:اجوز...لیه هو انا هقعد هناك كتیر في الشغل ده ولا ایه عاد
  العمده:ایوه یاولدي لحد ما تخلص فترة إیجار المزرعه اللي انت رایح علشانها

  عبدالعزیز:بس انا مش عایز اتجوز دلوكیت یابوي
 العمده:مافیش حاجه اسمها مش عایز تجوز….انا خلاص اتكلمت مع عمك ذكریا

 وبكره الخمیس دخلتك على بت عمك سهیر)

 العمده:وبعد ما انت اتجوزت بت عمك وسافرت انا روحت عند شهد البیت وجبرتها
 انها تسیب البلد وجبتلها شقه في سكندریه (واخذ العمده یروي الحوار الذي دار بینه

 وبین شهد وكان الحوار كالآتي…..
  شهد:حضرت العمده

 العمده:ایوه العمده اللي ضحكتي على ولده وتجوزتیه من وراي….لكن على مین...انا
 دبة النمله بتوصلني…

  شهد:احب على یدك یاجناب العمده ماتأذیني ولا تأذي جوزي
 العمده:ماتقولیش جوزك...ان كان انتى عرفتي تضحكى على ولدى بكلمتین…مش

 هتعرفي تتضحكي علیا….عشان انا عارف الاشكال اللي زى اكده جنس
 نمرود….اقول ایه لأهل البلد لو عرفوا ان انتى مرت ولدي…

  شهد:احنا متجوزین على سنة االله ورسوله….ولا الجواز حرام في شرعك
 العمده:بلاش حدیت فارغ….انتي حرام تكوني مرت ولدي انا

  شهد:بلاش تخلي الكبر والجاه یعمو عنیك عن شرع ربنا
  العمده:وشرع ربنا قال انكم تجوزوا من وراي

  شهد:عشان انت ماكنتش هتوافق على حاجه زي اكده
 العمده:لما انتي عارفه اكده….ضحكتي على ولدي لیه...ولا كنتي مفكره نفسك

 هتجوزى ولدى وتاجى تقعدي في السرایا عشان تكملى باقي لعبتك على ولدى وتنهبي
  فلوسه

 شهد:عبدالعزیز بیحبني ووقف جنبي بعد وفاة جوزي وانا بحبه ودلوكیت هو جوزى
 قدام ربنا...وعمري مافكرت نفس تفكیرك….انا كل اللى كنت محتجاه راجل یقف

 جنبي وسط الوحوش اللي عایزه تنهش في جسمي عشان وحیده ومكسوره..لحد ماجه
  ولدك وقدرني واحترمنى وخلاني احس معاه بالامان

 العمده:انا مش فاضي لحدیتك الماسخ ده….اسمعي یابت انتي من انهارده مش عایز
  اشوف وشك في الاقصر كلیاتها

  شهد:وعایزني اروح فین دلوكیت انا ماعرفش حد بره البلد
 العمده:انا اشترتلك شقه في سكندریه وهدیكى عنوانها بس حسك عینك حد یعرف

 مطرحك وایاكى تحاولى تفكري ترجعي الصعید تاني ماذا والا هخلص علیكى ومش
  انتى وبس وعبدالعزیز ولدي

  شهد بخوف:لاه...همشي جنابك بس اوعى تأذي جوزي...انا هنفذ كل اللى تأمرني بیه
 العمده:اكده تعجبیني….قبل طلعت الشمس لو شوفت عینك اهنه قولي على نفسك

 یارحمن یارحیم

 (وبالفعل تركت شهد الصعید وذهبت الى الاسكندریه)

 
  یاسر:وبعد اكده ایه اللي حصل یاجدي

 العمده:ومن یوم ما سافرت سكندریه كنت ببعت مرعى كل شهر یدیها فلوس ولو
 عازت حاجه كنت بجبهالها...مش عشان ان رضیت عنها لا….عشان هى كانت حبله

 في الفتره دي..وكنت واخد عهد على نفسي ان لو جابت واد اخده اربیه وكتبه على
 اسمك بس من غیر ما تعرف ان ده ولدك عشان لو عرفت كنت انت لازمن هتعرف

 اللى حصل مع شهد مني…ویدخل الكره جواك من ناحیتي….لكن انا كنت قاصد انك
 ترجع من السفر ماتلقیش شهد واكده تقتنع ان اللى هى هربت وسابتك وخصوصا ان
 ما كنتش انا امبین لیك ان عارف بموضوع جوازك… وكانت الخطه ماشیه زي ما
 كنت رسمها بالظبط واللى سهل علیا موضوع ان اقنعك انك تكتب رحیم على اسمك
 هو سهیر لما كانت في المستشفى والعیل نزل میت فا عشان اكده سافرت سكندریه
 وانا عارف ان شهد كانت حبله وسبحان االله یوم ما انا سافرت سكندریه هى كانت

 جابت رحیم وسعاد (واخذ العمده یروي الحوار الذي دار بینه وبین شهد وكان الحوار
  كالآتي…

  العمده: هاتى العیال… مرعى خد منها العیال ونزل استنانى في العربیه
 مرعي:اوامر جنابك

  شهد بدموع: انت عایز مني ایه تانى سبني في حالى
  العمده: عایز عیال ولدي

  شهد: مش كفایه حرمتنى من جوزي كمان عایز تحرمنى من عیالي
  (كل هذا الحوار وسط بكاء شدید من رحیم وسعاد)

 العمده: ماتخافیش انا مش هأذیهم… انا هكتبهم على اسم ابوهم عبدالعزیز وربیهم
 عندي قصاد عنیا…. خلیكى عاقله وهاتى العیال احسن ما استخدم معاكى اسلوب مش

 هیعجبك
 شهد: انت ایه یاأخي مافیش في قلبك رحمه… عایز تحرمنى من عیالى وهما لسه

  حتة لحمه حمره…. ربنا ینتقم منك
  العمده: مرعي خد منها العیال بقولك

  مرعي: ابعدي یاحرمه
  شهد بدموع: على جثتي… ربنا ینتقم منكم ربنا ینتقم منكم

 العمده: یبقا انتي اللى اخترتي

 (اخرج العمده سلاحه الناري وضرب شهد على رأسها بأسفل السلاح حتى اغشي
 علیها...واخذ العمده ومرعي رحیم وسعاد وذهبوا الى الصعید في جو كان یسوده

  البرد القارص والمطر الغزیر)
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 شهد:ومن سعتها وانا ماملكش غیر ان اقول یارب….وكان یقیني في ربنا كبیر ان
 هیاجي یوم واشوف اولادى...وانهارده ربنا بیقولي انا استجبة دعوتك…..

  سعاد بدموع:انا مش مصدقه نفسي….بعد كل السنین دي اشوف امي
 شهد بدموع:تعالي في حضني یابنتي…(سعاد تعانق شهد وفي عینیهم الدموع)

 شهد بدموع:یاحببتي یابنتي وحشتیني….الحمد الله والشكر لیك یارب اللى خلتني
  عایشه لحد ماشوف بنتي من تاني….اوعدیني یابنتي انك تفضلي جنبي

 سعاد بدموع:اوعدك یاامي….ان هفضل خدامه تحت رجلیكي طول العمر ومش
 هسیبك لحظه واحده

 شهد:صفیه...انا مش عارفه اشكرك على ایه ولا ایه...اشكرك على تربیتك لسعاد ولا
  اشكرك على انك خلتیني اشوف بنتي من تاني قبل ما اموت

  سعاد:بعد الشر علیكي یاامي
 صفیه:ربنا یعلم انا حبیت سعاد كد ایه….سعاد دى بنتي زي ماهى بنتك تمام….

 سعاد:من انهارده عایزین نفرح….عایزین ننسى الحزن والنكد….وننسى ظلم العمده
  اللى هو مع الاسف جدي

 شهد:افرح كیف یابنتي واخوكي ماعرفش عنه حاجه...یترا عایش ولا میت….فرحان
 ولا حزین...شبعان ولا جعان...ظالم ولا مظلوم….عمري ماهنسى لما قعد یبكي

 ویصرخ لما اخده من ایدي اللي اسمه مرعي….افرحي انتي یابنتي وتهني بشبابك
 وسبیني انا في الحزن….انا خلاص اتعودت على كده….مكتوب علیا ان افضل

 حزینه طول عمري..
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 العمده:انا اكده اكون ریحت ضمیري...وبدعي ربنا یغفرلي...وعایزك یاولدي
 تسامحنى….وتخلي رحیم یسامحني هو كماني.

 عبدالعزیز:هو فین رحیم بس یابوي….انا اللي مشیته وهفضل ندمان طول عمري ان
  عملت اكده….وانت یابوي السبب...انك ماقولتلیش الحقیقه من الاول

  العمده:سامحني یاولدي
  عبدالعزیز:اسامحك كیف یابوي….وانا ماعرفش طریق مرتي ولا ولدى ولا بنیتي

  العمده:لاه...یاولدي لازمن تسامحنى….انا خلاص شایف قبري قدامي

 (العمده یتنفس اخر انفاسه في الدنیا )
  یاسر:جدي

  العمده بتقطع:روح دور على رحیم وخلیه یسامحني...روح دور على مرتك وبتك
  عبدالعزیز بدموع:ادور علیهم فین بس یابوي

 العمده:سامحنى یاولدي….اشهد الا اله الا االله وان محمد رسول االله
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 محمد:یااااه...فعلا قصه مألمه….بس الحمد الله انك لقیتي امك وطمنتي علیها انها
  عایشه وبخیر
 سعاد:الحمد الله

 محمد:وان شاء االله تلاقي اخوكي….
  سعاد تأخذ نفس بعمق:أاااه...هو فین اخویا ده بس...یترا هو فین

  محمد:ان شاء االله ربنا هیجمعكم على خیر...المهم انا عندى لیكي خبر هیفرحك
 سعاد:بجد...ایه بأه الخبر

 محمد:انا خلاص قررت اجي اطلب ایدك من مامتك...ها قولتي ایه
 سعاد:ده احلى خبر سمعته في حیاتي…

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  رئیس المباحث:عایزك تجمعلي كل المعلومات الكافیه عن جابر ابن العمده

  ضابط الشرطه:تمام یافندم...احنا فعلا مراقبین كل تحركاته
 رئیس المباحث:بس من غیر شوشره یاحضرت الظابط...احنا مش ناقصین الوزاره

 تتقلب علینا...وخصوصا ان جابر دلوقتي مترشح لعضویة مجلس الشعب…
 ضابط الشرطه:بس یافندم ده تاجر سلاح دلوقتي انا ماعرفش لیه حضرتك مش

  عایزني اقبض علیه….وحضرتك عارف ان الفتره دي اتجه لتجاره السلاح
 رئیس المباحث:ماتستعجلش یاحضرت الظابط….الموضوع مش بسهوله

 دي…..دلوقتي جابر اصبح راجل مهم في المحافظه….واي خطأ هنرتكبه هیقلب
 الدنیا علینا حتى لو عارفین ان هو تاجر سلاح...المهم دلوقتى ان لازم نوصل للممول

 الرئیسي لجابر...اصلا مش معقوله الكمیه الرهیبه من السلاح اللى دخلت الأقصر
 تكون من تمویل جابر لوحده….اكید في حد تاني بیسنده….واهم حاجه عایزك

 تخلص كل ده قبل بدایة الانتخابات...عشان هو من المأكد هینجح...وده طبعا عشان
 ابن العمده والكرسي من زمان بتاع عیلة المصري وسعتها بأه مش هنعرف نكلمه

  عشان هیتمسك بالحصانه
  ضابط الشرطه:تمام یافندم

  رئیس المباحث:ربنا معاك یابطل
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  عبدالعزیز:انت تعمل اكده یامرعي
 مرعي:غصب عني یابیه...ابوك االله یرحمه اللي قلي اعمل اكده….ومكانش ینفع

  اقوله لا...انت عارف انا عبد المأمور
  عبدالعزیز:ربنا یرحمه عاد….ده مهما عمل معایا برضك ابوي

 مرعي:سامحني جنابك….انا فعلا حاسس بالذنب وعشان اكده انا حاولت اعمل حاجه
  صح اللى بیها اكفر عن ذنبي

 عبدالعزیز:كیف یعني
  مرعي:ام سعاد وسعاد راحو هناك عند مرتك

 عبدالعزیز بفرح:انت بتتكلم صوح
 مرعي:ایوه جنابك…

  عبدالعزیز:وایه اللى عرفهم طریق مرتي
  مرعي:انا ادیتهم العنوان

  عبدالعزیز:یعنى انت كنت اهنه في السرایا یوم ماهجوا
  مرعي:ایوه جنابك….وحملونى امانه اقولك علیها

  عبدالعزیز:حاجة ایه اللى كانوا عایزین یقلولي علیها
 مرعي:ان جنابك ظلمت رحیم بیه…..رحیم مالوش ذنب في اللى حصل...وان احلام

 هى اللى حطة المخدر في القهوه وان هما شافوها وهى بتتسحب وخایفه لحد ما
 وصلت مكتب رحیم بیه….وكمان هى اللى دخلته الاوضه عندیها وهو فاقد

  الوعي….وهى هددتهم بالقتل لما عرفت انهم هیقولو لجنابك على الحقیقه
  عبدالعزیز:یعنى هما دلوكیت في سكندریه

  مرعي:ایوه….بس قول یارب ما تكونش مرتك عزلت من الشقه
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

  اسماء:عامل ایه یاریس جمعه
  جمعه:الحمد الله بخیر یاست اسماء

  اسماء:بابا موجود في المكتب
  جمعه:لا یاست هانم….الحاج لسه خارج من المصنع دلوكیت

 اسماء:یخساره…
  جمعه:لیه هو في حاجه

 اسماء:لا مافیش یاریس جمعه….بس لما یاجي بلغه ان جیت ومعایا صحبتي الدكتوره
  سعاد

  جمعه:حاضر یاست هانم
  سعاد:هتروحي على فین دلوقتي

  اسماء:على شقتي طبعا ودى عایزه كلام
  سعاد:لا ماعلش مش هقدر اجى معاكى دلوقتى….انا لازم اروح دلوقتي

  اسماء:ماشي هسیبك برحتك...انا هوصلك
  سعاد:تمام

 اسماء:یلا سلامو علیكم یاریس جمعه
 (وفي هذه اللحظه تحرتك اسماء وسعاد بالسیارة من المصنع اثناء دخول رحیم ومریم

 بالسیاره ولكن بدون ان ینتبه احدهم من الاخر الا رحیم الذي وقع نظره على سعاد
 وهذا الامر الذي جعله یقول بصوت منخفض:سعاد.؛واجابته مریم وقالت:انت بتقول

 حاجه یاحبیبي.
 رحیم:لا ابدا مافیش حاجه

  مریم:جایز
 رحیم:انتى لیه مصممه نروح عند الحاج دلوقتي...وهو عارف ان انا في اجازه

  انهارده
  مریم:عشان هستأذن منه  نروح المول نشرتي كام حاجه كده

  رحیم:ولازم اروح معاكى یعنى
  مریم:اه...ولا عندك مانع

 رحیم:بس...تقاطع حدیثه مریم
  مریم:مابسش….انت هتجى معایا یعنى هتیجى معایا خلص الكلام یاعم الصعیدي

  رحیم:وهو كذلك
 مریم:یاریس جمعه

  جمعه:اهلا اهلا بست البنات
  مریم:هو الحاج قاعد في المكتب ولا

  جمعه:لا یاست
  مریم:طیب لما یاجى قولو ان انا ورحیم روحنا المول عشان مایقلقش علیا

 جمعه:تمام یاست مریم
  رحیم:الا قولى یاریس جمعه….مین اللى كانوا خارجین بالعربیه دلوقتى

  جمعه:دى الست اسماء ومعاه صحبتها

  رحیم:وماتعرفش مین اللى كانت معاها دى اسمها ایه
 جمعه:هى قلتلى على اسمها...ثوانى افتكر..مین یاجمعه مین..اه افتكرة….قلتلى انها

 الدكتوره سعاد
  رحیم بصوت منخفض:سعاد

 (رحیم یحدث نفسه:ممكن تكون هى...طب ازاى...ایوه هى...یمكن حد شبها...لا لا
 هى...طب لو هى جات هنا ازاى وبعدین ده بیقول انها دكتوره….)

 (واخذ رحیم یحدث نفسه وظل على هذه الحاله الى ان تذكر الحوار الذي دار بینه
 وبین سعاد عندما حدثته عن الجامعه..وكان الحوار كالآتي…

  سعاد:اتفضل القهوه یابیه
  رحیم:تسلمي یسعاد

  سعاد:تعوز حاجه تانى جنابك
 رحیم:لا شكرا…

 (ظلت سعاد واقفه)
 رحیم:ایه مالك...عایزه تقولى حاجه

 سعاد:بصراحه ایوه
  رحیم:طب ما تقولى ساكته لیه

  سعاد:طبعا حضرتك عارف ان انا جبت مجموع عالى في الثانویه
 رحیم:ایوه

  سعاد:وانا نفسي اكمل تعلیمى وروح الجامعه
  رحیم:وعایزه تدخلى كلیة ایه عاد یاست سعاد

  سعاد:كلیة طب
  رحیم:طب ما تقدمي ودخلى كلیة الطب ایه اللى مانعك

 سعاد:ماهو حضرتك عارف ان عوایدنا في الصعید مافیش بنت تدخل
  الجامعه...وكمانى العمده مش هیوافق

 رحیم:سیبك بلا عواید بلا تقالید بلا كلام فاضي...عواید ایه وعرف ایه اللى تأخر ما
 تقدم…. طظ في العواید والتقالید اللي تخلى الانسان یفضل جاهل بكل حاجه حوالیه

 بشكل ده….اسمعى انا هساعدك في مصاریف الكلیه ولازمن تدخلى كلیه
 الطب….وان كان على جدى انا هعرف اخلیه یوافق..

  سعاد بفرح:بتتكلم صوح یابیه
  رحیم:ایوه صوح

  سعاد:ربنا یخلیك لینا یابیه...ویعلى مقامك كمان وكمان

 (وظل رحیم على هذه الحاله شاردا في ارشیف الذاكره)
  مریم:رحیم...رحیم

  رحیم:ها...بتقولى حاجه
 مریم:لاااه...انت مش معانا خالص….سرحت في ایه

  رحیم:لا مافیش
  مریم:طیب یلا بینا بأه عشان ما نتأخرش

 (ظل رحیم طوال الطریق شاردا وصامتا...وفي نصف الطریق تحرر رحیم من
 صمته)

 رحیم:مریم انا عایز اقولك علي حاجة مهمه
 مریم:عایز تقول ایه

  رحیم:عایز اقولك على السر اللى مخبیه عنك طول الفتره دي
 مریم:طب استنى…

  رحیم:في ایه...وقفتى هنا لیه
 مریم:انا هنزل السوبر ماركت اجیب حاجه واجي...لحظه واحده.

 (نزلت مریم من السیاره وتركت رحیم بداخلها ینظر عن یمینه ویساره...حتى وقعة
 عینه على عروسه معلقه بسیارة مریم...وتمعن النظر فیها فا وجد مكتوبا علیها

 عروسة الصعید….وهذا الذي جعله یعود الى رشیف الذاكره مره آخرى وتذكر لیلة
 المولد….وخاصة لحظه وقوفه عند رجل البومب فاتذكر كلمه خالد حین قال:وكسبنا

 العروسه كنت متأكد ان رحیم هو اللى هیكسب.؛...وظل رحیم على هذه الحاله الى ان
 قاطع تفكیره عودة مریم)

 مریم:رحیم...یااستاذ رحیم...انت یاعم الصعیدي
  رحیم:انتى جیتي

  مریم:لاااااه...انت مش طبیعى انهارده في ایه انت تعبان
  رحیم:لا مافیش حاجه انا كویس
  مریم:طب قولى كنت بتقول ایه

  رحیم:مریم...هى العروسه دى بتاعتك
  مریم:لا حول ولا قوة الا باالله….هى دى الحاجه المهمه اللى عایز تقولى علیها

  رحیم:مریم...ردي علیا ارجوكى
  مریم:ایوه یاسیدي….ممكن اعرف لیه بتسأل

  رحیم:طب وجبتیها من فین وازاى
  مریم:ده موضوع طویل اوي….یطول شرحه

  رحیم:ارجوكى جاوبي
 مریم:حاضر یاحبیبي بس اهدى شویه…..شوف بأه یاسیدى انا كنت في الاقصر
 عند(واخذت مریم تقص على رحیم قصتها وعن رحلتها في الصعید داخل سرایا

 العمده حامد المصري)
 مریم:بس یاسیدي ادى كل الحكایه….یلا قولى بأه بتسأل لیه وایه الحاجه المهمه اللى

  عایز تقولهالى
 رحیم:نروح المول الاول وبعد كده نتكلم

 مریم:مول ایه یابو مول انت…
 رحیم:یعنى ایه

 مریم:المول دى حجة….عشان اقنع بیها خالو...وقبل ما قنع الحاج...اقنعك انت الاول
  عشان اخدك المكان اللى ریحلو دلوقتى

  رحیم:بقا كده
  مریم تبتسم:ایوه

  رحیم:وایه المكان ده بقا ایتها المرأه الجمیله
  مریم:بس بس...خلى الكلام الحلو ده لما نوصل هناك ده مكان تحفه…..یلا بینا

  رحیم:یلا بینا
 (واصل رحیم ومریم السیر حتى وصلوا الى منزل الحاج دسوقي وزوجته

 فاطمه...وكان هذا المنزل یقع على صخرة عالیه ویطل على شاطئ البحر...ویظهر
 جمال هذا المنزل في الصعود الیه حیث كان له مصعد من حجارة ضخمه حیث تبعد

 مسافت المنزل عن بدایه المصعد حولي ثلاثة مائه متر تقریبا ویبلغ ارتفاع المنزل
 عن سطح البحر ثلاثة مائه متر...وكان هذا المنزل مكون من حجاره ضخمه جدا على

 هیئة مربع)
  مریم:وصلنا

  رحیم:ایه ده….ایه المكان الغریب ده...وفي حته مقطوعه...انتى عرفتیه ازاى ده
 مریم:ابدا...انا كنت مسافره وبصدفه العربیة عطلت وفجأه لقیت عمي دسوقى جایني

 وبیقولى اى مساعده...وفعلا ساعدنى...ودخلنى البیت اللى انت شایفه هناك ده
 فوق...وقعدت یوم عنده هو ومراته فاطمه...لحد ما صلح العربیه وكان اجمل یوم في

 حیاتي...وقلي لازم تاجى تانى...وانا وعدته ان هاجى ازوره….بس انا قولتلو ان
 المكان ده انا حبیته ومش هاجى هنا الا لما ألاقي الشخص اللي احبه.عشان یشوفه

 معایا
 رحیم:طب ولقیتي الشخص ده

  مریم:اه...بس اظاهر كده هاحدفه من فوق ان اشاء االله عشان هو انسان بارد ورخم
  رحیم:ویهون علیكى تحدفیه

  مریم: بصراحه لا….ده انا ممكن ارمي نفسي من فوق عشان یعرف اد ایه انا بحبه
  رحیم:لدرجة دى بتحبیه

 مریم:اوي…
  رحیم:طب یلا بینا نشوف البیت العجیب ده

  مریم:یلا
 (حمل رحیم محبوبته مریم على ظهره وصعد بها الى ذلك المنزل)

 دسوقي:یااهلا وسهلا یاست مریم…
  مریم:اهلا بیك یاعم دسوقي
  فاطمه:وحشتینا اوى یامریم

  مریم:وانتم كمان وحشتوني اوى اوى
 فاطمه:مش تعرفینا على الاستاذ

  مریم:ده رحیم
  فاطمه:اهلا وسهلا یابني نورتونا

  رحیم:ربنا یخلیكي یاست الكل….واالله ما كان لیه لزوم الاكل ده كله
  فاطمه:ماتقولش كده دى اقل حاجه

  رحیم:یجعله عامر
  دسوقي:انتم متجوزین

 (رحیم ینظر الى مریم وقبل ان یجیب على دسوقى اجابته مریم وقالت:اه متجوزین
 واحنا دلوقتي في شهر العسل)

 (رحیم في حاله من الزهول بعدما سمع ما قالته مریم)
  فاطمه:الف مبروك یاحببتي

  مریم:االله یبارك فیكي
  دسوقي:ربنا یسعدكم ویفرحكم ویهنیكم ببعض

 مریم:تسلم یاعم دسوقي
  دسوقي:شكلكم تعبانین من المشوار وعایزین تناموا مش كده ولا ایه یارحیم یابني
 (رحیم لازال في حاله من الزهول ولم یجیب على ماقله دسوقى حتى لهدته مریم

 بقدمیها ثم قالت:رحیم عم دسوقي بیكلمك)
  رحیم:اه طبعا طبعا

 دسوقي:حیث كده انا وفاطمه هنقوم نوضب الاوضه الكبیره عشان تاخد راحتك انت
  وعروستك

  رحیم بتردد:لا
 دسوقي:نعم یابنى قولت حاجه

  رحیم:لا لا یاعمي بس...احنا هنمشي دلوقتي
 فاطمه:وده اسمه كلام یابني….احنا لسه ماشبعناش منكم ولازم نفرح بیكم ونحتفل

  بزواجكم انهارده...مش كده ولا ایه یاعروسه
 (مریم في حاله من الصمت)

  رحیم بسخریه:ردي یاعروسه
  مریم:عندك حق یاعمتو لازم نحتفل انهارده

  رحیم:عندك حق ایه ونحتفل ایه….معلش احنا لازم نمشي عشان معایا شغل بكره
 دسوقي:یابنى مافهاش حاجه لو قعدة حتى لحد اللیل…

 رحیم:ماهو..یقاطع حدیثه مریم
  مریم:قولنا ایه...خلاص بأه ماتزعلش عمك دسوقى منك

  دسوقى:یلا انا هقوم انا وفاطمه وانتم خلصو اكل براحتكم
 (بعد قیام دسوقى وزوجته من على مائده الطعام...امسك رحیم بذراع مریم بغضب و

 ینظر في عینیها بحدة ویجز على اسنانه ثم قال:انتى ایه اللى عملتیه ده….انتى
 بتورطیني)

  مریم:وفیها ایه یاحبیبي
  رحیم:حبیبك ایه وزفت ایه دلوقتي….احنا كده هنتأخر

 مریم:وفیها ایه...ما نتأخر
  رحیم:فیها ایه….والحاج لما یسألنى كنتم فین هقوله ایه

  مریم:قوله كنا في المول بنشرتى حاجه
 رحیم:یاسلام وفكرك هتعدى على الحاج كده عادى بالبساطه دى….اصل الحق مش

  علیكى...الحق علیا اللى مشیت ورا كلام واحده زیك….اعمل ایه انا دلوقتي
 مریم:ماتعملش حاجه غیر انك تسكت خالص وتنسى كل حاجه وخلیك معایا

 انهارده...بزمتك هتلاقي فین مكان رومنسى وشاعري زى كده….
  رحیم:وبعدین انتى ازاى تكدبي على الراجل وتقولى ان متجوزین...انتى بتورطیني

 مریم:وفیها ایه….وبعدین انت مش بتحبني وهنتجوز یبقا مضایق من
  ایه….وبصراحه بأه كان شكلك تحفه وانت متوتر ومش عارف ترد على الراجل

  رحیم:انتى قاصده تعصبیني بأه

 مریم:بصراحه اه….ما انت یاما عصبتني...اشرب بأه
 رحیم:طیب هتشوفى هعمل فیكى ایه…

 مریم:ولا تقدر تعمل حاجه یاروحي...یقاطع حدیثها صوت دسوقي حین قال:یلا
  یارحیم یابنى هات عروستك وتعالى الاوضه جاهزه

  رحیم:حاضر ادینا جاین اهو….یلا بأه یاعروسه انتى اللى جبتیه لنفسك
 مریم:ینهار اسود

 رحیم:یلا یاحلوه اتحركي….ولا جالك شلل رباعى دلوقتي...ده انا هخلى یومك اسود
  من قرن الخروف

 (وذهب رحیم الى الغرفه بصحبة مریم بعد ان امسك بذراعها لكي تذهب معه...وهى
 متشبثه ووقع الرعب في قلبها وشعرت انها سوف تدفع ثمن ماقلته للحاج دسوقى

 كذبا)
  مریم:هتعمل ایه یامجنون

  رحیم:هغیر هدومي
  مریم:وكده قدامي...انت اكید مجنون

 رحیم:مش احنا في شهر عسل برضو...مش ده كلامك یاعروسه….وبعدین لو
  مكسوفه غمضي عنیكي

  مریم:طب استنى….ده انت رخم…….ها خلصت
 رحیم:لسه

  مریم:ها خلصت
 (رحیم لم یجیب علیها وجلس على السریر)

 مریم:معقوله كل ده بتغیر….اخلص بأه بلاش رخامه..
 (ظلت مریم هكذا الى ان اخذها الفضول ان تفتح عینیها)

  مریم:لااااه انت زودتها اوى بأه….انت كمان هتنام على السریر….طب وانا هنام فین
 رحیم:ودى عایزه كلام….اكید على السریر برضو

  مریم:نعم...اللى هو ازاى یعنى
 رحیم:هو كده...عاجبك ولا مش عاجبك

  مریم:مش عاجبني طبعا
  رحیم:یبقا خلاص شوفیلك حته نامى فیها

  مریم:رحیم انت اكید مجنون
 (انقد رحیم من على الفراش حتى اصبح واقفا امام مریم)

  رحیم:طبعا مجنون…..مجنون بحبك



148 

 مریم:االله على الكلمه….طالعه من بوقك زى الشهد...ایوه هو ده الكلام یاصعیدي
 اخیرا قولتها

  رحیم:طیب…. ممكن سمو الأمیره تنام عشان على العشا نروح
  مریم: حاضر… وانت هتنام فین

  رحیم: ماتشغلیش بالك انا هنام على الكرسي هنا
 (رحیم یحمل مریم على ذراعیه ویضعها على الفراش ببطئ وهى تنظر الى عینیه
 حتى وضع رحیم یده على شعرها الذي كان منسدل على وجهها واعاده الى الخلف

 وظل رحیم یقترب منها حتى ظنت انه یرید ان یقبلها في شفتیها بعدما تهیئة لتلك القبله
 ولكن سرعان ما قبلها على جبینها...وتركها تنام وظل هو مستیقظا على الكرسي یفكر
 حتى غلبه النعاس…..وعندما جن اللیل استیقظة مریم ورأت رحیم نائما فاأشفقة علیه

 عندما رأته بدون غطاء في ظل هذا الجو البارد…..فابعدما وضعت الغضاء علیه
 أخذت تتأمل في وجهه وتمعن النظر في عینیه وقتربت منه حتى اعطته قبله ببطئ ثم

 عادة الى الفراش وجلست وهى تنظر الیه….وهنا ینادي دسوقي من خلف
 الباب…..فاهمت مریم الى رحیم وایقظته)

 مریم:قوم بسرعه عم دسوقي بیخبط….قوم احسن یدخل یشوفك وانت نایم على
  الكرسي كده یلا قوم بسرعه

 (بعدما رتب رحیم موضع الفراش فتح الباب للحاج دسوقى)
 دسوقى:كفایه نوم…..یلا بقا عشان محضرلكم مفاجأه

  رحیم:مفاجأة ایه
  دسوقى:انا كلمت قرایب لیا في العریش عشان یجو ونحتفل بزواجك انت ومریم

 رحیم:بس احنا اتأخرنا ولازم نمشي دلوقتى
 دسوقى:تمشي ایه….انتم مش هتمشو من هنا الا لما اعملكم لیله عمركم

 ماهتنسوها…..یلا بقا عشان الناس وصلو
 رحیم:حاضر...هغیر هدومي واجي مع حضرتك

 دسوقى:تغیر ایه…..انت انهارده هتحتفل على طریقه بدو العریش….یعنى هتلبس
 لبسهم وكمان مریم هتلبس لبسهم...یلا بقا عشان الاحتفال بدأ

 (بدأ الاحتفال بعد انتهاء رحیم ومریم من ارتداء الزي البدوي المخصص لهم في لیلة
 العرس….وخرج رحیم من الغرفه بصحبة دسوقى ومجموعه من الرجال البدو ینتظر

 خروج محبوبته مریم...التى خرجة من الغرفه بصحبة فاطمه ومجموعة من النساء
 وفي هذه اللحظه بدأت النساء یظغرتون بطریقتهم الخاصه تعبیرا عن فرحهم….واخذ
 رحیم ینظر الى مریم وكأنه لم یعرفها من قبل بعد خروجها من الغرفه بالزي البدوي

 وظل رحیم یمعن النظر فیها ویتأمل ویدقق في عینیها الزیتوني التى تكاد تسحره من
 جمالها وخاصة انها كانت ترتدي القناع البدوى باللون الاسود الذي یغطى الوجه

 ویظهر العینین وفیه بعض الدوائر المفتوحه التى تظهر الوجه بشكل متناسق وظل
 على هذه الحاله حتى اقتربة منه مریم ببطئ وبادلها رحیم تلك الخطوات ببطئ حتى

 وضع یده في یدیها واخذهم دسوقى الى السلم الخلفي للمنزل المؤدي الى شاطئ البحر
 ووقف رحیم ومریم وسط دائره من الرجال والنساء مع البدء في العزف على الآلات

 الموسیقیه واخذ الرجال والنساء یرددون الأغاني البدویه الجمیله مع تحركهم حول
 رحیم ومریم ببطئ وفي یدهم سیوف یرقصون بها...واخذ رحیم یرقص على تلك

 الألحان بعدما اخذ السیف من احد الرجال ووضع رحیم السیف خلف ظهر محبوبته
 مریم واخذت ترقص مثل رقص نساء البدو...واستمر هذا الاحتفال الى ان اعطى

 رحیم اشاره الى دسوقى بالإنتهاء كأنه كان بینهم اتفاق على ذلك واستجاب دسوقى
 وامر الرجال والنساء  بترك ساحة الاحتفال….وحمل رحیم محبوبته على ذراعیه
 واخذ یخطو بها بعض الخطوات ببطئ حتى وصل الى مكان ما وتوقف عن السیر

 حتى جاء دسوقي وفي یده شغله من النار ووضعها على الارض فأشعلت النار دائره
 متناسقه حول رحیم ومریم)

  رحیم:مریم
  مریم:نعم یاقلب مریم

  رحیم:انتي حبیتي الجدع اللي اسمه رحیم ده اللى اتبرعلك بالدم
  مریم:لیه بتسأل

 رحیم:عادي مجرد سؤال
 مریم:بصراحه مش قادره اعبر ولا عارفه اوصلهالك ازاى بس هو انقذ حیاتى من

 غیر ما حتى یعرفنى ولا یشوفني...وبصراحه انا حبیت شخصیته كل ما تحكیلي عنه
  اخته غاده….وحبیت اسلوبه في التعبیر في كل روایه كتبها

  رحیم:یعني انتي حبتیني عشان مجرد ان اسمي زي اسمه
 مریم:مش بظبط كده...بس تعرف ساعات بحس ان انت وهو فیكم حجات كتیر

 مشتركه مابنكم….وساعات بسرح بخیالي وقول لنفسي ان ممكن لو قبلته في المستقبل
  هتكون شخصیته واسلوبه زیك مش هیختلف عنك كتیر

  رحیم:طب لو قبلتیه في المستقبل ممكن تحبیه
 مریم:مش عارفه….

 رحیم:مش عارفه….یعنى حتى لو قولتلك ان رحیم اللي بتتكلمي عنه ده هو هو نفس
  رحیم اللي واقف قدامك دلوقتي

  مریم:انت بتقول ایه….یعني انت
  رحیم:ایوه انا….انا رحیم اللي اتبرعلك بالدم

  مریم:مش ممكن...انت اكید بتهزر
 رحیم:انتي عمرك شوفتیني بهزر قبل كده…..انا هسبتلك دلوقتي...فاكره دي….مش

 بتاعتك برضو
 (اخرج رحیم السلسله التي  كانت مریم قد اعطتها لغاده لكي تهدیها لرحیم)

  مریم بدموع:انا مش مصدقه نفسي یعنى انت رحیم
 (قبل ان تنتهي مریم من جملتها هذه ألقت بنفسها في احضان رحیم)

  رحیم:مریم...انا عایز اقولك على حاجه مهمه
  مریم:قول سمعاك

  رحیم:انا یتیم مالیش اب ولا ام
  مریم:لیه بتقول كده

 رحیم:انا هقولك على كل حاجه(واخذ رحیم یروي قصته على مریم)
  مریم:انا مش مصدقه نفسي….یعنى سعاد اختك

  رحیم:ایوه
  مریم:طب وهي راحت فین

 رحیم:مش عارف….بس انا زي مایكون شوفتها راكبه في العربیه مع اسماء بنت
  خالك

 مریم:لا مش هي…..سعاد اللى انت شوفتها دي تبقا صدیقة اسماء في الجامعه كلیة
 الطب وكمان عمي الدكتور محمد بیحبها وعایز یتجوزها وهى كمان بتحبه فااستحاله

  تكون هي
  رحیم:طب عشان خاطري ادیني عنوانها

 مریم:انا مش معایا العنوان بس عادي ممكن اجیبه من اسماء...بس حتى لو جبته من
  اسماء ماینفعش انت تروح

 رحیم:لیه
 مریم:افتردنا مثلا ماطلعتش هي وده المتوقع قولي بأه سعتها هتعمل ایه ولا تقول ایه

 وانت داخل بیت الناس كده بتسئل على اختك...الناس هیفتكروك مجنون اكید….
 رحیم:عندك حق

  مریم:اول مره ماتفكرش صح
 رحیم:ماهو غصب عني یامریم نفسي اشوف اختى واترمى في حضنها اللي اتحرمت

 منه سنین

 مریم:انا مقدره اللى انت فیه بس لازم تفكر صح وماتخلیش حاجه تأثر علیك بالسلب
  مفرود انت اكتر واحد تكون عارف الكلام ده….طب اسمعني انا هساعدك

 رحیم:ازاي
 مریم:انا هكلم اسماء اخد منها العنوان وروح بنفسي عند الدكتوره سعاد وشوفها ما انا

 كده كده شوفت اختك سعاد قبل كده عندكم في السرایا
  رحیم:ده یبقا جمیل عمري مانسهولیك ابدا

 مریم:بدأنا نغلط….جمیل ایه یاجمیل انت...جمیل وانت ناسي ان دمك بیجري في
 عروقي...ناسي ان انت انقذة حیاتى اكتر من مره…..شكلك صعیدي وهتتعبني

  ویاك...عایزه افهمك حاجه….انا بحبك
  رحیم:وانا كمان بحبك...وبحبك اوي كمان

  مریم:امتى اكتره مره حسیت انك بتحبني فیها بجد
  رحیم:من وقت ماعرفت ان انتى مریم اللي دمي بیجري في دمك

 مریم:اشمعنا بأه
 رحیم:عشان عرفت سعتها ان انتي بتحبیني بجد….حبتیني من قبل ما

 تشوفیني...وحتى بعد ماشوفتیني حبك زاد من نحیتي...حسیت كأنك مخلوقه بس
  عشان تحبي رحیم...وفي كل مره یجمعك القدر بیه تحبیه اكتر من المره اللي قبلها

 مریم:عارف لیه
 رحیم:لیه

 مریم:عشان قلبي بینبض بدمك وعشان كده مش شایفه غیرك في الدنیا...كأن دمك ده
 لما دخل جسمي تحول الى ریموت كنترول وقلبي تحول الى تیلفزیون مش جایب غیر
 صورتك قدامي لا الریموت قادر یغیر المحطه ولا التیلفزیون بیقطع الإشاره….فهمت

  انا اقصد ایه
 رحیم:عارفه احساس لما یكون الإنسان واقف لوحده في مكان ومتحاوط بین جبال

 عالیه جبل من هم وجبل من حزن وجبل من خوف وجبل من تفكیر عمیق وجبل من
 سكت سفر طویلة وملهاش رجوع...ویرفع ایده لسما وفي عینه دموع ویقول بصوت

 عالي "یارب"یقوم ربنا یبعتله انسان زیه اول ماتشوفه ماتقولش علیه بشر عادي
 وتقول في نفسك ده اكید ملاك ونازل من السما ربنا بعتهولي عشان یاخد بایدي عشان
 ینور بصرتي عشان یرجعني لدنیا من تاني عشان یحسسني بالأمان بعد خوف عشان

 یكون عنیا اللي بشوف بیها عشان ینسیني الهم والحزن عشان یكون الصدیق وقت
 الضیق عشان یكون الطبیب وقت المرض عشان یكون الحبیب اللي مابعده

 حبیب………اها عارفه الاحساس ده هو نفس الاحساس اللى انا حاسس بیه دلوقتي
  وانتى معایا
 مریم:رحیم
  رحیم:نعم

 مریم:احنا اتكلمنا كتیر….ممكن تسبني في حضنك عایزه احس بجد ان انا مش بحلم
 وان انت فعلا قصادي...ممكن

 رحیم:بس بشرط
 مریم:اللي هو

  رحیم:مایكونش حضن عادي
  مریم:حتى الحضن عندك فیه عادى ومش عادي

 رحیم:طبعا
  مریم:وانت حضنك من اي نوع

  رحیم:عایز حضن بعد اشتیاق یسیب علامات في الضهر
  مریم:االله على احساسك اللي بیدخل القلب من غیر استأذان

 (اقتربة مریم من رحیم وألقت بنفسها بین احضانه وظل رحیم ومریم على ذلك بدون
 ادنى نظر للوقت وكان دسوقي وزوجته فاطمه ینظروا من اعلى المنزل وعلى وجههم
 الابتسامه وفي عینیهم الدموع السخیه حتى مسح دسوقي دموعه وقال لزوجته: شایفه

 یافاطمه الولاد بیحبو بعض ازاى مش حاسین بالوقت وهما في حضن بعض فعلا
 شكلهم یخطف العقل عارفه عمرهم ماهینسو اللیله دى ابدا عمرهم ما هینسو الحضن
 ده وهما وسط النار الهادیه ومحوطاهم وقدامهم البحر بیعزف ألحان بصوت الموج،،

 فأجابته فاطمه وقالت: ربنا یسعدهم…،)(وفي هذه اللحظة ینزل المطر ولكن لم
 یستطع المطر ان ینهي اجمل واطول حضن شهده البحر والرمل والهواء والجبال

  حتى سمع رحیم صوت دسوقي ینادي ویقول:الدنیا بتشتي یارحیم یابني)
 رحیم:مریم...الدنیا بتمطر...وعمك دسوقي بینادي...یلا یاحببتي احسن تتعبي ویجیلك

  برد
  مریم:وایه یعنى سبني في حضنك...ده اجمل حاجه المطر

  رحیم:اسمعي الكلام امال
  مریم:عشان خاطري استنى شویه

  رحیم:احنا لازم نمشي اتأخرنا
  مریم:خمس دقایق بس عشان خاطري

 (استجاب رحیم لما طلبته منه مریم وكأن مع كل ثانیه تمر تزداد هذه اللیلة جمالا
 ولطفا في جو یسوده الحب والمشاعر الدافئه ولذلك اخذ الهواء ینشر نسائمه تترا حول

 صاحبي اطول حضن...واخذ رحیم ومریم یمعنوا النظر ویتأمل كلاهما الأخر حتى
 اقترب رحیم من مریم ببطئ بعدما وضع یده على خصرها ببطئ واخذ یقبلها في

 شفتیها وهذا الامر الذي جعلها تضع یدها خلف رأسه وأخذت تحرك انامل اصابعها
 ببطئ وتقربه منها بشدة مع الأستمرار في تقبیلها لرحیم….ثم حمل رحیم محبوبته

 على ذراعیه وذهب الى منزل دسوقي)
  فاطمه:لسه بدري خلیكم معانا

  رحیم:بدري من عمرك یاست الكل….معلش احنا لازم نمشي دلوقتي
  دسوقي:خلي بالك على عروستك یارحیم یابني دي بتحبك

 مریم:قولو والنبي یاعم دسوقي احسن مش مصدق
 الكل:هههههه

  رحیم:نشوف وشكم على خیر
  فاطمه:هتوحشیني یامریم
  مریم:وانتى كمان یاعمتو

 رحیم:یلا سلامو علیكم
 دسوقي:وعلیكم السلام ورحمة االله وبركاته….مع السلامه في امان االله

 (رحل رحیم ومریم من منزل دسوقي)
  مریم:استنى قبل ماتنزل من العربیه عایزه اقولك على حاجه مهمه

  رحیم:حاجة ایه
  مریم:بحبك

 رحیم یبتسم:وانا كمان بعشقك
  مریم:هتطلع تنام ولا هتعمل ایه

 رحیم:من المفرود ان انام عشان معایا شغل...بس ده لو عرفت انام...من اللى حصل
 انهارده…..المهم لما توصلي رني علیا طمنیني علیكي

  مریم:لا..انا الاول هكلم اسماء عشان اخد عنوان الدكتوره وهروح دلوقتي
  رحیم:بس الوقت متأخر بلاش انهارده وخلیها بكره

  مریم:متأخر ایه الساعه دلوقتى عشرة ونص لسه بدري
 رحیم:طیب….خلى بالك على نفسك

 مریم:استنى
 رحیم:في ایه تانى..

  مریم:تعالى بس قرب علیا وغمض عنیك
  رحیم:وبعدین بقا معاكى

  مریم:اسمع الكلام یاصعیدي
  رحیم:اهو

 (استجاب رحیم لما طلبته منه مریم…..واخذت مریم تتأمل ملامحه ثم اقتربة منه
 واعطته قبله)

  مریم:بحبك...هعیش بحبك وهموت بحبك
  رحیم:وانا كمان بحبك یالؤلؤة النساء

 (تحركة مریم بسیارتها وكانت هناك سیارة تلحق بها حتى وصلة مریم الى منزل
 شهد)

  شهد:الست مریم اهلا وسهلا اتفضلي
  مریم:بتعملي ایه هنا یاداده

 شهد:ده بیتي….اتفضلي یاست مریم
  مریم:مش ده برضو بیت الدكتوره سعاد

  شهد:ایوه سعاد بنتي
  مریم:بنتك

 شهد:ایوه بنتي
  مریم:ازاى یاداده بنتك وانتى مش معاكى اولاد اصلا

  شهد:دي حكایه طویله یابنتي
 (وهنا تظهر ام سعاد وسعاد)

  مریم:سعاد
 سعاد:مریم

  مریم:فهموني الحكایه….ایه اللى جابكم هنا
 (واخذت ام سعاد وشهد یحدثون مریم على قصتهم)

 مریم:یعني انتي یاداده ام رحیم
 شهد:رحیم مین؟
  مریم:رحیم ابنك

  ام سعاد:تقصدي رحیم بیه
 مریم:ایوه

  سعاد:انتي بتقولى ایه….یعنى رحیم بیه اخویا...طب ازاي فهمیني
 (واخذت مریم تروي القصة التي قالها رحیم لها)



155 

  شهد:یاحبیبي یابني….وهو فین دلوقتي...طمنیني علیه یابنتي
  مریم:هو بخیر اطمنى….هو بقاله خمس سنین بیدور على سعاد

 سعاد:یاحبیبي یاخویا….انا لازم ارحلو دلوقتي...معاكى العنوا….یقاطع حدیثها
  جرس الباب

 شهد:مین اللي بیخبط كده...طیب طیب یاللي على الباب مالك متسربع كده
 (شهد تفتح الباب)

  شهد:انتم مین وعایزین ایه
 (مجموعة من المجرمین اقتحموا منزل شهد...وتم اختطاف مریم وسعاد..ثم جاء

 الدكتور محمد الى منزل شهد كما قال لسعاد على مجیئه اللیله وعندما وصل محمد
 الى المنزل في الطابق الثالث وجد الباب مفتوحا على مسرعیه)

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 فاروق:ماتخافیش یادلال الریس جمعه قلي ان مریم ورحیم راحوا المول….یعنى

  زمانها جایه
 دلال:لا لا انا مش مطمنه خالص قلبي مقبوض وحاسه ان بنتي في خطر احساسي

  مایكدبش
  فاروق:اهدي یادلال….مش كده االله

 دلال:اهدى ازاى بس والساعه داخله على 12…
  فاروق:طب رني علیها وشوفي هى فین

  دلال:ما انا برن علیها والتلیفون بتاعه مقفول
  فاروق:خلاص انا هكلم رحیم بس عشان خاطري اهدي

 (اخرج فاروق الجوال الخاص به لكي یطلب رحیم)
  فاروق:ایوه یارحیم یابنى

 رحیم:ایوه یحاج خیر في حاجه
  فاروق:انتم فین یابنى...مریم فین

 رحیم:لیه هى ماروحتش لحد دلوقتي
  فاروق:لا یابنى وبرن علیها والتلیفون بتاعها مغلق

 رحیم:طب اهدى یحاج انا جاي دلوقتى
 (ذهب رحیم الى ڤیلا الحاج فاروق الشرقاوي)

 رحیم:ادي كل الحكایه یحاج….بس واالله انا نبهة علیها انها ماتروحش دلوقتي….انا
  لو عارف كل ده هیحصل ماكنتش خلتها تروح

  فاروق:طب رني على عادل یادلال یمكن راحت هناك

 (اخرجة دلال الجوال خاص بها لكي تطلب عادل)
  عادل:مین

  دلال:انا دلال
 عادل:دلال...خیر یادلال في حاجة حصلت

  دلال:كنت عایزه اطمن ان لو مریم جات عندك انهارده
 عادل:وایه اللى هیجب مریم انهارده….هى متعوده لما بتاجى عندى بتقولى قبلها انها

  جایه
  دلال:یعنى ایه….بنتي راحت فین
  عادل:طب اهدى...انا جاي دلوقتي

 (ذهب عادل الى ڤیلا الحاج فاروق الشرقاوي عقب الإنتهاء من المكالمه)
  عادل:طب انت معاك عنوان الدكتوره دي یابني

  رحیم:مع الاسف یاعمي مش معایا...بس مع اسماء بنت الحاج
  فاروق:طب انا هكلم اسماء دلوقتي واخد منها العنوان

 ( تحدث فاروق مع ابنته اسماء على الجوال واعطته العنوان)
  فاروق:یلا بینا

  دلال:انا جایه معاكم
  فاروق:خلیكي انتي یادلال

  دلال:رجلي على رجلكم….عایزه اشوف بنتي
 (ذهب رحیم والحاج فاروق وعادل ودلال الى منزل شهد )

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  عبدالعزیز:سامحیني یاشهد ماقدرتش احمیكي

 شهد:اسامحك على ایه ولا ایه….اسامحك على بعدك عني ولا على أولادي اللي
 اتحرمت منهم طول السنین دي كلها...اسامحك على قهرتي وحصرتي على اولادي

  لما اتخطفو من حطني وانت مش معایا
 عبدالعزیز:غصب عني یاشهد انا دورت علیكي في كل حته ….ابویا هو السبب

  ماكنتش اعرف ان بیخطط عشان یبعدني عنك
  شهد:انا مش هنسى ابدا اللي عمله ابوك فیا

 عبدالعزیز:ابویا مات یاشهد
  شهد بدموع:مات بعد ایه ...بعد ماموت كل حلو كان فیا

 عاصم:مش وقته الكلام ده دلوقتي….المهم عایزین نعرف مین الناس دى اللي خطفو
  سعاد

  یاسر:انتي تعرفي حد منهم یامرت عمي
  شهد:لا یابني….انا اول مره اشوفهم

  محمد:طب تعرفي توصفي شكلهم
 شهد:مالحقتش اركز اوى في شكلهم….یقاطع حدیثها دخول رحیم وفاروق وعادل

  ودلال
 رحیم:یاسر

 یاسر بدموع:رحیم ودعمي (یاسر یعانق رحیم)اتوحشتك قوي یاود عمي….یاااااه
 ماكنتش متصور ان بعد السنین دي كلها هشوفك تاني یاود عمي

  عبدالعزیز:رحیم ولدي….كیفك یاولدي
  رحیم:ولدك؟ازاي مش فاهم حاجه حد یفهمني...وایه اللى جابكم هنا

 عبدالعزیز:انا هقولك على كل حاجه(واخذ عبدالعزیز یقص الحكایه كاملة على رحیم)
  رحیم:یعني انتي امي

  شهد:ایوه یابني
 (اتجه رحیم نحو شهد وجسى على ركبتیه واخذ یقبل قدمیها ویدیها والدموع تنهمر

 منه بعزاره واخذت شهد تقبل رحیم في كل موضع في جسده مثل الصائم وافطر
 والدموع تنهمر من عینیها وتقول:الحمد الله یارب الف حمد وشكر لیك یارب استجبت

 دعوتي بعد كل السنین دي وخلتني اشوف ولدي نور عنیا)
  دلال:بنتي مریم فین

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  في سرایا العمده حامد المصري

 جابر:انت ایه اللي جابك اهنه دلوكیت یاود المحروق انت...وایه اللي جایبه معاك ده
  حمزاوي:ده السلاح جنابك

  جابر:یخرب مطنك...وایه اللي خلاك تجیب الكمیه كلیاتها اهنه
 حمزاوي:اعمل ایه….والحكومه كانت محاوطه الجبل كلیاته….والرجاله اتقبض

  علیهم ده غیر اللى اتقتلو
 جابر:تقوم تجیب السلاح اهنه كنك اتجنیت عاد یاود المحروق انت

 حمزاوي:اها اللى حوصل جنابك….
  جابر:في حد وعیلك وانت جاي

 حمزاوي:مافیش حد وعیلي انا كنت في العربیه واول مابدأ ضرب النار جیت على
  اهنه

  جابر:طب غور من قدامي دلوكیت لما شوف هتصرف كیف

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
  دلال:حد یعمل حاجه...انا عایزه بنتي

 فاروق:اهدي یادلال مش كده….خلینا نعرف نفكر في المصیبه دي
  دلال:وانا لسه هستنى لما بنتي تضیع مني...انا هبلغ البولیس

 محمد:وانا من رأي كده برضو….لازم ناخد خطوه اجابیه...یقاطع حدیثه صوت
 جوال احد افراد العصابه بعدما سقط منه اثناء حالة الفر والكر عند اختطاف مریم

 وسعاد
  رحیم:تلیفون مین ده

  شهد:ده تلیفون واحد منهم...وقع منه هو بیجري
 (امسك رحیم بالجوال وبعدما ضغط على الزر ظل رحیم صامتا یسمع وكان الذي

 یتحدث هو مدیر الإنتاج محمد اكرم)
  محمد اكرم:عملتو ایه….جبتو البنت اللي اسمها مریم

  رحیم:عارف لو لمست شعره منها هدفعك التمن غالي اوي
  محمد اكرم:مین؟…...رحیم الصعیدي

  رحیم:شاطر….رحیم الصعیدي اللي هیعلمك الأدب
 محمد اكرم:طب اسمع یشاطر….عشان ماضیعش وقتي...هما كلمتین وتنفذهم

  بالحرف الواحد….انا لیا عند الحاج فاروق حق ولازم اخده
 رحیم:حق ایه

 محمد اكرم:انا عملت مشروع مع معلمك كسب من وراه ملایین وبعد كده رمانى
 رمیة الكلاب

  رحیم:طلباتك ایه یامحمد یااكرم
 محمد اكرم:برافو...احب فیك ذكائك یاصعیدي...كویس انك عرفتني عشان نلعب على
 المكشوف….اسمع یاض انت قول لمعلمك محمد اكرم عایز حقه في الملایین اللى انا

 كنت السبب فیها
 رحیم:وحقك ده یطلع كام

  محمد اكرم:هما مش كتیر….هما یدوب عشره ملیون بس...شوفت انا حقانى ازاى
  رحیم:اه یاعدیم الشرف...بتعض الاید اللى اتمدتلك

 محمد اكرم:وقطعها كمان…..اسمع یاض انت تجیب الفلوس تاجي تاخد حبیبة
 القلب….غیر كده اقرأ على روحها الفاتحه...واي محاوله او حتى یخطر في بالك انك

 تبلغ البولیس یبقا مش هتلحق تقرأ الفاتحه اصلا...اه وفي حاجة كمان تیجي انت

 بنفسك تسلم الفلوس عشان فیه حساب قدیم بیني وبینك ولازم نخلصه...انتظر منى
  مكالمه تانى..سلام

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 رحیم:الووو

  محمد اكرم:عملت اللى اتفقنا علیه
  رحیم:ایوه...الفلوس معایا...وجیت لوحدي...ووقفت في المكان اللي قولتلي علیه

  محمد اكرم:انزل من عربیتك
 (استجاب رحیم لما طلبه منه محمد اكرم حتى جاء مجموعه من رجاله بالسیاره

 واخذوا رحیم معهم بعدما اغموا عینیه بخرقة سوداء وذهبوا به الى منزل محمد اكرم
 وهو مكبل الایدي )

  محمد اكرم:اهلا اهلا….نورتنا یاصعیدي
  رحیم:فین مریم وسعاد

  محمد اكرم:جبت الفلوس
  رحیم:اشوف مریم وسعاد الاول

 (اشار محمد اكرم لأحد رجاله لكي یأتى بمریم وسعاد بعدما امر ان یرفعوا الخرقة
 السوداء على عینیه)

  مریم:رحیم
  رحیم:ماتخفیش

 محمد اكرم:هات الشنطه
 (فتح محمد اكرم الحقیبه لكي یتأكد من النقود)

  محمد اكرم:تمام….كده حقي رجعلي
  رحیم:خلاص في حاجه تاني

 محمد اكرم:ومستعجل لیه….مش نقوم معاك بالواجب الأول...ولا انت عایز تمشي
 كده من غیر مانعمل الواجب معاك….طب حتى انت صعیدي والكرم من شیم

  الصعایده
 (اقترب محمد اكرم واخذ یضرب رحیم ضربا موجعا حتى سال الدم من فمه)

  رحیم یبتسم:لو راجل فوكني...وخلیك راجل لراجل
  محمد اكرم:یعنى هتعرف

 رحیم:نشوف
 (اشار محمد اكرم لأحد رجاله بفك وثاق رحیم….واخذ رحیم ومحمد یضرب بعضهم

 البعض واستمرة حالة الفر والكر بینهم حتى اخرج محمد اكرم سلاحه النارى واراد

 ان یقتل رحیم وهذا الأمر الذي جعل مریم تصرخ وتقول:رحیم خلى بالك،….وفي
 هذه اللحظه سمع الجمیع صوت سرینة عربة الشرطه فاطلق محمد اكرم العیار الناري

 على رحیم فاأصاب رحیم في ذراعه واراد ان یهرب ولكن تمكنة قوات الشرطه من
 القبض علیه)

  مریم بدموع:رحیم..رد علیا
  رحیم:ماتخفیش انا كویس

  سعاد:اخوي
 رحیم:سعاد اختي ...انتي كویسه

 سعاد:انا كویسه ….حاول متتكلمش عشان الجرح
  رحیم:من انهارده مافیش قوة في الدنیا هتبعدنا عن بعض طول ما انا عایش

 سعاد:ان شاء االله یاخویا ….حسك بالدنیا
 
 

  الدكتور محمد:عمي انا بطلب اید بنتك سعاد
  عبدالعزیز:وانا موافق یادكتور

  یاسر:حیث كده یلا بینا على الأقصر….وانا هعملك احلى فرح یادكتور
 ـــــــــــــــــــــــــــــــــــــــــــــــــــــــــــــــــــــــــــــــــــــــــــ

 في سرایا العمده حامد المصري
 الجمیع في حاله من الفرح والسرور في جو یسوده الحب….والكل یشارك في عرس
 الیوم...وبینما هم كذلك اذ جائت عربة الشرطه وتم القبض على جابر وزوجته احلام

 بعدما وجدوا عنده كمیة من السلاح الناري….وقبل ان تغادر احلام السرایا وهى
 مكبلة الایدي….اوقفتها سعاد.

 سعاد:استنى یااحلام…..انتى لیكى عندي حاجه ولازم اردهالك (واقتربة سعاد من
 احلام ولطمتها على وجنتیها)

 ـــــــــــــــــــــــــــــــــــــــــــــــــــــــــــــــــــــــــــــــــــــــــــ
 رحیم یجلس في مكانه المفضل وهو اسبطل الخیل واخذ یتذكر كل ماحدث له كما

 تذكر كل مشهد جمع بینه وبین جده العمده حامد المصري وتسیل دموعه حتى تذكر
 كلمة جده حین قال له:وعایزك بعد مااموت تسامحنى یاولدي….،ثم قال رحیم بصوت

 یسمعه وفي عینیه الدموع:مسامحك یاجدي….وقاطع تفكیره مریم حین جائت
  ووضعت یدها على عینیه من الخلف

 رحیم:مریم

  مریم:ایوه مریم
  رحیم:عرفتى مكانى ازاى

 مریم:ابدا...دورت علیك في السرایا ومالكش اتر….سألت یاسر...وقلى اكید قاعد في
  الأسطبل

  رحیم:انهارده فرح سعاد
  مریم:ربنا یتمم على خیر….بجد فرحتلها….بجد عمى بیحبها اوي

  رحیم:لایقین على بعض
  مریم:ربنا یسعدهم

  رحیم:عقبالك
  مریم:یارب...بس هو فین ابن الحلال اللى یاجى ویخطفنى على حصانه الابیض

  رحیم یبتسم:طب تعالى قومي یلا
  مریم:على فین

 رحیم:هخطفك زي ما قولتي وهو الحصان الابیض موجود
  مریم:یعنى انت هتقدر تخطفنى

  رحیم:جربیني
  مریم:نجرب یاعم الصعیدي

 (استجابة مریم لما طلبه رحیم ونهضت من موضع الجلوس...واتجهة مریم نحو
 الحصان بصحبة رحیم واخذت مریم تتمایل بخصرها بخطوات ببطئ وكان شعرها

 ینسدل على خصرها بثیابها الجمیل المتناسق وكان عباره عن فستان ابیض الذي
 جعلها في صورة ملكه…)
  رحیم:بحبك یاملكة النساء

  مریم:وانا عشقتك بكل جوارحي
 رحیم:بس انا في قلبي كلام محتاج اقولهولك انا جاي بحلفلك ان انتي مالیه العین واني

  مشیت جیتلك معرفش رایح فین واني بحبك وناوي ابقا بطل الفیلم
 ارجوكي لا تزعلي من شخص شافك طب وقولیلي هل تقبلي ابنك یكونلك اب

  مریم:وانا قبلت
 

                        النهایه

 أخذ حسام نفس بعمق ثم قال:فعلا ثعبان سمه شافي،،،ثم خرج علیه رحیم من الغرفه
 وقال له:االله انت لسه صاحي مانمتش لحد دلوقتي ده الفجر على اذان،،،،،ثم اجابه

 حسام وقال:اعمل ایه یاسي رحیم یامصري اصل الروایه جمیله وشدتني بصراحه.
  رحیم:یعنى عجبتك

  حسام:جدا….كل كوم والبشمهندس محمد اكرم كوم تانى
 رحیم:اشمعنا

 حسام:یبقا یوم اسود لو شاف وقرأ الروایه دى وخصوصا حضرتك مفصل علیه دور
  ان بیخطف وبیكسب كسب غیر مشروع وراء الغش التجاري

  رحیم:وفیها ایه
 حسام:فیها ان انت هتركب اول قطر على الصعید..ومش بعید انا وتامر والریس

  جمعه كمان نحصلك
 رحیم:ولا یهمنى….انا كتبت اللى شایفه قصادي وعملت مزیج بین الحقیقة والخیال

 ومش مهم اترفد اوحتى اتنفي المهم ان لما نحب نكتب یبقا نكتب بقلم حر لانخشى في
 االله لومة لائم….ماهو لو كل واحد فینا اتكلم وكتب عن كل مكروه شافه هیعود على

 بلدنا واهلنا بسوء وماخفش من العاقبه البلد دى هتبقى في مكان تاني خالص لأن مش
 دي مصر اللى احنا نعرفها واللي قرأنا عنها في الكتب مش دى مصر صاحبة التاریخ
 صاحبة اعظم حضارة….وانا عن نفسي ماكنتش بتبلى على محمد اكرم بالعكس هى
 دى الحقیقه وانت عارف كویس ان في ناس كتیر زى محمد اكرم في اكتر من شركة
 ومصنع كل همهم الفلوس حتى لو على حساب الناس الغلابه...الواحد من دول ممكن

 یمص دم الغلابه عشان خاطر یعرف یصیف هو والأسره الواطیه اللى بینتمي لیها
 دي ابسط حاجة اقولهالك عن الناس اللى ماتعرفش طریق ربنا ….بس یاحسام باالله

 علیك خلیني ساكت أحسن عشان انا شایل كتیر ومخبي كتیر جوه مني
  حسام:انت بتكرهم اوي كده

 رحیم یبتسم:انا لیا كلمه دیما بقولها لما شوف حد من النوع ده قصادي
 حسام:اللى هي؟

 رحیم:الأیام بیني وبینكم یاأغنیاء مصر
  حسام:بس ده حقد طبقي یاصدیقي

 رحیم:لا….حقد طبقي لما اتمنى زوال النعمه من ایده….انما انا لما اكون عایز اعمل
 موازنه بین كل طبقه وطبقه میبقاش اسمه حقد...ده یبقا اسمه عدل...عارف

  یحسام...البلد دى ممكن تحل كل مشاكلها في یوم
 حسام:ازاى؟

 رحیم:انا اقولك….كل اللى بیحصل فینا ده بسبب البعد عن ربنا نسینا شرع
 ربنا….انا ماقولتش ان نبقا زي الصحابه مع الرغم ان ده مش صعب ولا

 مستحیل...بس لو عملنا وطبقنا حاجه واحده بس من الدین العظیم ده صدقني هنبقى
 في رخاء ما بعده رخاء والحاجة دى لو اتنفذت بشكل الصحیح كما امر ربنا صدقني

 هتلاقي الخیر یعم على اهل البلد دى كلها
 حسام:وایه بقا الحاجة دى اللى لو طبقناها هنبقا في خیر ورخاء

 رحیم:فریضة الذكاة...عارف لو كل مسلم اخرج الذكاة لم تجد جائع في هذه
 الأمه...واهم حاجه في كل ده العدل... ولذلك قال شیخ الأسلام بن تیمیه " وأمور

 الناس تستقیم في الدنیا مع العدل الذي فیه الاشتراك في أنواع الإثم أكثر مما تستقیم مع
 الظلم في الحقوق وإنْ لم تشترك في إثم، ولهذا قیل: إِنَّ االله یقیم الدولة العادلة وإنْ

 كانت كافرة، ولا یقیم الظالمة وإنْ كانت مسلمة. ویقال: الدنیا تدوم مع العدل والكفر،
 ولا تدوم مع الظلم والإسلام. .. وذلك أنَّ العدل نظام كلِّ شيء، فإذا أُقیم أمر الدنیا
 بعدلٍ قامت، وإنْ لم یكن لصاحبها في الآخرة من خَلاق، ومتى لم تَقُمْ بعدلٍ لم تَقُمْ،

 وإن كان لصاحبها من الإیمان ما یُجزى به في الآخِرة"
 حسام:عندك حق في كل كلمة قولتها….

  رحیم:طب یلا بقا عشان نصلي الفجر
  حسام:وهو كذلك

 
 

 النهــایــــــــه
 

  روفـي روایـة بـقـلـم/ رحـیم درویـش

